
گيريش
داها بير چوخ شعرلري ‌ايله مانوس اولدوغوموز توتقون تخلص‌لي شاعير ابوطالب اللهياري‌نين آرا ـ سيرا دولغون مقاله⁯لري ايله تانيش اولساقدا؛ بو گون اونون سامباللي بير اثري‌نين ايلک اوخوجولاريندان اولموشوق. آشارـ داشار فولکلور نوعلرين ايفا ائدن بو ديرلي اثري قلمه آلماغا گؤره عاليم دوستوموز بير نئچه ايل‌ديرکي زحمته قاتلاشيب.
«آت مين حاق سؤز دانيش» (فلكلور و كلاسيك ادبيياتيميزدا حئيوانلار) باشليقلي همين اثرده ‌آنا ديليميزين ‌بير دؤنه‌ده ، نه ‎درجه⁯ده ‎ا‍ؤنملي ‎اولدوغون ‎دويوب؛ اونون ‎بسيط ‎اولماسي‌نين ‎نئجه ‌دئييرلر، لمس ‎ائديريک. البته‎ ادبيات‎ تاريخيميزده‎ باشقا ديللر کيمي هله ‌ايللر قاباق کليله و دمنه کيمي شاه اثري اوخوساقدا؛ دوستوموزون بو اثرينده ‌اوندان قات‌ـ قات باشقا معلومات الده ائتمک مومکون اولور . بورادا قصديميز بو اثري کليله و دمنه ايله قياس ائتمک دئييل. 
نييه‌کي ‎او حئيوانلارين‎ ديليندن ‎بير سيرا ‎ناغيل‌لاردي آما بو اثر حؤرمتلي يازيچي ‎اؤزو ‎بويوردوغوکيمي«حئيوانلاري ،‌‌‌‌‌‌‌ تاريخ ‌بويو» انسانلارين‌‌ ‌حياتلاريندا اولان ‎روللاري و ادبيياتيميزدا، يارانان قونولاردير. آنجاق، تاسف‌لر اولسون‎كي، بير طرفدن کولتوره⁯ل سومورگه⁯چيليک قاسيرغالاري‌ و هابئله آسميلاسيون جريانلاري، ديگر يؤندن ايسه اؤزوموزون ديليميز، ادبيياتيميزي و اويغوروموزا قارشي دودورغاييليغيميز ، ائشسيز ادبيياتيميز خصوصيله شيفاهي خالق ادبيياتيميزين بير چوخ‎ قونولاري ‎او جومله⁯دن‎ عادت‌‎ و عنعنه⁯لريميز و دبلريميزين‎ چوخو اونودولوب يا خود اونودولماقدادير. شاعير و يازيچي دوستوم ابوطالب اللهياري بو گؤزه‌ل اثري ايللردن بري حوصله و دقت ايله قلمه آلميشدير. دفعه⁯لر من اؤزوم شاهيد اولموشدوم کي او نئجه بو ايشين آردي‎جا اولوب قيزغين‎جا اونون دوامين ايزله⁯ييردي . 
ادبي دوستوموز توتقوندان ايللر اؤنجه«حرم يارپاغي»، «منيم‎پاييم»، «‌سنگها سخن ‌مي‌گويند» و ساير بونلار ‌کيمي ‎ده⁯يرلي ‎ايشلري‎ گؤروب ‎ماراقلا اوخوموشدوق. الهياري‌نين بواثري ‎آد وئرديييميز اثرلرله تام فرقلي اولوب. منجه اونون ده⁯يري و قيمتي قات ـ قات آرتـيٍق اولموشدور . نييه‌کي يازيچي بو اثرينده مئيداني تحقيق⁯دن علاوه اونلار ارزيشلي کيتابي‌دا گؤزدن كئچيريب، يئني تيب داشييان بير اثر يارادا بيلميشدير. 


سارسيلماز يازيچي‌ميز بو کيتابدا، يالنيزحئيوانلارين آدلارين وئرمه⁯يه کيفايت ائتمه⁯يب، اونلارين نوعلاريندان توتدو نه بيليم ‌رنگلرينه و کيچيکليک⁯لرينده ‌نه دئييرلر؛ بؤيوکلوک⁯لرينده‎ ، نه ‎دئيرلر و سايره‎ موضوع‌لارا توخونور. 


اؤرنك ‎اولاراق ادبيياتيميزدا اؤزونه اؤزل بير يئر آچان «دورنا» لارا گؤرون نه گؤزل يئر آچميشدير. 
«دورنا»، تورنا : درنا
دورنا اتي حالال اولان وحشي قوشدورکي، آياغلاري اوزون قوشلارين گروپوندن اولموش، ان چوخ سوقيراغي، ده⁯نيز اطرافيندا ياشاييب، باليق يير. محقق‌لره گؤره دونيا اوزه⁯رينده تخمينا اون ايکي نوع دورنا ياشاييرکي فصيلدن‌ ـ فصيله ياشاييش محيط‌لريني ده⁯ييشر دئمک، دورنالار عموما اجتماعي شکيلده کؤچري‌ديرلر. آذربايجان ادبييات خصوصيله شعير ژانريندا ايسه، دورنا ياشيلليق، سئوگي، ايستي ليک، ايستک، عشق و محبت سنبولو و رمزي کيمي ايشلنميشدير، افسانه⁯لره گؤره دورنانين قانادلاريندان گلين تاجي دوزه⁯لده⁯رميشلر دئمک شاعيرلر اؤز ايستکلي سئوگيلي‌لرينه، گؤزه⁯ل دورنا، ياشيل باش دورنا، آي قاتارـ قاتار گئده⁯ن دورنالار و... دييـرکن، اوره⁯ک سؤزلري و ليريکا شعيرلريني‌اؤز ايستکلي⁯لرينه سيزلايارلار. آرتيرمالييام کي، دورنا سؤزو ان چوخ آشيق ادبيياتي و هئجا قاليبلاريندا ‌يازيلان شعيرلرده گلميش، دويغولو خواننده ‌وآشيقلارين ‌اوره⁯ک ‌اوخشايان‌ سسلر‌ايله چئشيتلي هاوالاردا ملوديالانميش، اوخونموشدور.
دورنا سؤزو گلن شعيرلرده⁯ن نمونه⁯لر:
      بـاشيمين اوستونـدن کئچير     منه تـانيش گلير قاققيلتـــي⁯لاري
      يئنه لنکرانا کؤچور دورنالار     قوشلارين اوردادير قيشدا باهاري
«سليمان رستم»
نه گؤزه⁯لميش ايلک باهار          دوداغيندا گولوشو وار
دوزولوبدور قاتار ـ قاتار          دورنالاردا ، گؤله گلير
« سليمان رستم»
و...  
گؤردويونوز کيمي  او هئچ واقت يازيسيندا، يازيلارينا باشي سويوق ياناشمير چاليشير ان دقيق معلوماتي اؤز اوخوجوسونا تقديم ائتسين. چاليشقان و باجاريقلي يازيچي دوستوموز توتقون تخلص‌لي ابوطالب اللهياري جنابلاري‌نين بو گؤرکملي‎ايشين سئوه‎ـ سئوه اوخويوب ادبياتيميزلا ماراقلانانلارا ايسه نيسگيل ائديب دوشونوروک اونلاردا اوخوياندان سونرا  يازچي‌ميزا اللرين آغريماسين دئيه⁯جک⁯لر. دئدييميزه‎ امين ‎اولوب شاعير و عاليم دوستوموزا قلمين وار اولسون؛ جانين ساغ اولسون دئييب باشقا ده⁯يرلي اثرلري‌نين يولونو گؤزلوروک .
                                                                                                                             درين حؤرمت لريمله        
رضا همراز ـ تبريز2/6/87
اؤن سؤز
تـورکــــون مثلي، فولکولوري دونيادا تکـدي
خان يـورغاني، کند ايچره مثل دير، ميتيل اولماز
دوغروداندا تاريخ بويو‌خالقيميزين ياشاييش عنعنه⁯لري صنعت و هنري اوغروندا‌‌‌‌‌ تؤره‌نيب،‌‌‌ بو گونه ‌قده⁯ر‌ گليب،‌ چاتان‌ شيفاهي‌ خالق ‌ادبيياتيميز آرتيق‌ ظرافت و اينجه⁯ليکلره ماليکدير. دئمک⁯، ديليميز‌ين، اويغوروموزن زنگينليي، گئنيشليي و دولغونلوغو ⁯، باشقا اؤلکه⁯لرله مقاييسه⁯ده، ائشسيزدير دئسک، هئچ‌ده بئله يئرسيز ايدعا دئييل. بواينجه⁯ليکلرين بير قولو ايسه چئشيتلي حئيوانلارين، تاريخ‌ بويو انسانلارين ‌حياتلاريندا، اولان ‌روللاري‌ و ادبيياتيميزدا، يارانان ‌قونولاردير. آنجاق، ‌تاسف‌لر اولسون کي، بير طرفدن کولتوره⁯ل سومورگه⁯چيليک قاسيرغالاري و هابئله ‌آسميلاسيون ‌پروسئسلري، ديگر يؤندن ‌ايسه ‌اؤزوموزون‌ ديليميز، ادبيياتيميزي ‌و اويغوروموزا قارشي دودورغاييليغيميز، تيپيک ادبيياتيميز خصوصيله شيفاهي خالق ادبيياتيميزين بير چوخ قونولاري، او جومله⁯دن؛ عادت ـ عنعنه⁯لريميز و دبلريميزين چوخو اونودولوب يا خود اونودولماقدادير. بونلاردان اؤرنک دئيه، جوجتچولوک، بيچينچي⁯ليک عنعنه⁯لري، ماهني⁯لاري، شعيرلري، امتعه⁯چيليک رسم⁯لري، اويونلار ، لايلالار ، نازلامالار ، آغي⁯لار ، اينانج⁯لار ، يومورلار و...، رام اولموش حئيوانلار اوجومله⁯دن اؤکوز، اينک، آت، قاتير و... دان قوللانماق يوللاري، اونلارلا داورانماق و... آد آپـارماق اولار و الينيزده اوخودوغونوز کتاب ايسه، بير پارا مفکوره⁯لي يـازيچي، شاعير و ادبييات سئور اؤنه⁯ريلري و آلقيشلاري ايله‌ توپلانيب ، ايشيق اوزو گؤرموش، ائله⁯جه⁯ده يئري گلميش‌کن بو، کيچيک مجموعه⁯ده، اؤز مادي و معنوي يارديملاريني اسيرگه⁯مه⁯ين دوستلار اوجومله⁯دن حؤرمتلي يازيچي و آراشديريجي عاليم دوستوم رضا همرازجنابلاري رحمتليك بهربگي «يانار»، پرويز همت جو، احد آتشي، باقري چرخي، جاوان شاعيريميز دومان، اؤز من‌ليي و وارليغينا عاق اولمايان و تعصوبلي معلم دوستوم اژدري و... جنابلارينا اؤز منتدارليغيمي بيلديريرم. کيتابين توپلانيش قونولاري: به‌يندييم قونودا مکمل بير قايناق تاپماسامدا، دوستلارين گؤستريشي ايله مختليف، موضوع ايله ايلگيلي اولان يازغي‌لار اوجومله⁯دن کليله و دمنه ، مهندس کهريز ميران جنابلاري‌نين« قوردلارا ساري» عنواني ايله، دولغون و قاپساملي کتاب، رحمتلي اوستاد بهزاد بهزادي و رحمت‌ليک دوقتور محمد معين‌نين وزين سؤزلوکلري، قرآن مجيد، مختلف تفسير کتابلاري و... يندان، حئيوانلارين اؤزه⁯لليکلري، سمبوليسم پروسئسلري، رام اولموش تـاريخلـري... و حئکايه، شعر، ماهني، آتا ـ بابا مثللري، ساياچي سؤزلري، نازلامالار، لايلالار، آغيتلار و... ايسه مختليف شعير مجوعه‌لري و شاعيرلرين و يازيچيلارين سئچيلينميش اثرلري و ديوانلاريندان اولدوقجا فايدالانميشام. آنجاق بير پارا حئيوانلار ساحه⁯سينده، لازيمي ‌معلوماتلاري، ‌هئچ ‌بير قايناقدا‌‌ تاپا بيلمه⁯د⁯يييمه ‌گؤره، کنده‌ گئديب، کند اهالي⁯سيندان ‌تحقيق ‌ائديب، فايدالانميشام. مثال ا‌وچون‌ مختليف ‌دؤرد آيا‌غلي ‌حئيوانلارين (قاراماللارين) و نارين ‌ماللارين ‌ياشلاري‌نين ‌مختليف،‌ دؤنومله⁯رينده‌ آدلاري، اونلاردان قوللانما شيوه⁯لر و حئيواناتلارلا داورانيشلاري (اوتارمالاري، يوروتمه⁯لري، ساخلاماقلاري، يوک ‌چاتمالاري، جوت سورمه⁯لري جئهره و هولا، هولامالاري، هابئله بوتون بو، سايديغيميز دب⁯لرده حئيوانلارلا دانيشيب، اونلاري باشا سالمالاري و...) يندان و ساييره بئله، عنعنه⁯لريندن اولدوقجا قوللانميشام .
قئيد ائتمه⁯لييم‌کي، قوللانديغيم قايناقلار«منابع و ماخذ» صحيفه⁯سينده، سيرا ايله وئريليبدير. سون‌اولاراق بو، کيچيک توپلونون يئترسيزليي و يانليش‌لاريندان عوزور ديله⁯ييب، سايقيلي يازيچي و ادبيياتچي دوستلارين يئرلي و بارلي انتقاد و نظرلريني گؤزله⁯ييرم.
ابو طالب اللهياري « توتقون»
 تبريز ـ  ارديبهشت 1388
باشلانغيج
باخماياراق‎كي ، دونيانين بيرچوخ اؤلکه⁯لري اؤزه⁯لليکله آوورپا و آمئريکا بؤلگه⁯لرينده انسان الي ايله رام اولموش حئيوانلار اوجومله⁯دن آت، ايت ، پيشيک و... بيرپارا قـاباقجيل ( متمدن )! آغا و قادينلار واسطه⁯سي ايله تربييه اولونموش ، حتتا اييه⁯لري⁯نين تشبثو ايله کيشي يا قادين آدلاري آلميشلار و بير پارا يازيق انسانلار اوجومله⁯دن آفريقا يوخسوللاري عؤمورلرينده بيرکره⁯ده بئله، دادمايان يئمه⁯لي‎لردنسه، اولدوقجا فايدالانميشلار. دئمک بونلارين (تربيه اولونموش حئيوانلارين) ياشاييشلاري بير چوخ گوناهسيز انسانلاردان يوز فايز ياخشيراقدير. بو، حئيوانلاري مدني انسانلار! وئرديي آدلار ايله سسله⁯يير، بويوروق وئرير يئري گلميشکن ايسه نوازش و تلطيف ائديب، تومارلاييرلار آنجاق اينسان اوغلو ايلک گوندن وحشي حئيوانلاري مختليف شيوه⁯لرله رام ائتديکده، اونلارين اؤزه⁯لليکله⁯ري و داوورانيشلارينا اويغون آد وئرميش و رابطه ‎قورموشلار، ياشاييشلاريندا ‎يئري‎ گلميش‎کن، لازمي‎ قده⁯ر ايش‎ چکميش، اتلري، توکلري، سودلري، ده⁯ري⁯لري و... يندن فايدالانميشلار.
بير پارا حئيوانلار تاريخده اوز وئرن اولاي (حادثه) لار، نتيجه⁯سي و اييه⁯لري‌نين گؤرکملي‌لييي و آدليم اولماسي سببه گؤره ، اوستوره⁯يه چئوريليب، هميشه⁯ليک اولاراق، تاريخده آدلاري ثبت اولونموشدور. او جومله⁯دن صالح (ع) پيغمبرين و هابئله عائيشه⁯نين دوه⁯سي، اصحاب کهفين ايتي، رستمين «رخشي» خسرو پرويزين « شبديزي» سامري‌نين بيزوو ، عيسي(ع) و عزير (ع) مين اولاغي «لايکا» ( فضايا گئدن ايت)، «باليق» يونس(ع) پيغمبر، «فيل »ابرهه، حبشه⁯لي سردار ک ، مکه⁯يه يورش ائتد ، قيرآت «کور اوغلونون آتي«ذوالجناح» امام حسين (ع) مين آتي« عقاب»عباس (ع) ين آتي، اسماعيل (ع) پيغمبره گلن قوچ و...
بو يازغي‎دا بيرپارا حئيوانلارين اؤزه⁯لليکله⁯ري و اينسانلاري، حئيوانلارلا ايلگيلي داورانيشلاري هابئله حئيوانلارين ، اينسانلارين ياشاييشيندا بوراخديغي تاثير و اؤنملي فايداسي، شيفاهي و کلاسيک ادبيياتدا حئيوانلارين رولو و ... لاريندان قيسا دا اولورسا، سؤزآچماق ايسترديم .
آت

آت: آت تورك اينساني‌نين ياشاميندا اؤنه‌ملي يئر داشييير. مير علي سيدوفون قام ـ شامان آدلي كيتابيندا يازديغينا گؤره آتين توكو توتوم رمزي كيمي ساييلير. او، يازير؛ قامانين گئييمينه نظر ائتديكده گؤروروك آتين توكونو بير توتوم رمزي كيمي قامين ال آغاجينا (چليگينه) باغلاييرميشلار. او بير باشقا يئرده يازير؛ آغ آت تورك‌له‌رين اوسطوره‌سينده گؤيده‌ن گلميشدير، اونون اوچون ده آغ آت اودوق، موبارك و خوش اوغوردور. بير نئچه ايمپراتورلوقلار يارادان و دؤورونون نئچه ظولمكار و مستبد ايمپراتورلاري محو ائديب آرادان قالديران تورك‌لرين ياشاميندا، آت آغير و اؤنه‌ملي رول اويناميشدير. زامان ـ زامان اوسطوره‌يه چئوريله‌ن خالق قهرماني كور اوغلو ـ نون بئله بير مَثلي وار«آت ايگيدين آرخاسي‌دير»، دئمه‌ك بير اينسان اوچون دار گونده، چَتين‌ليكله‌رده بير امه يارايان قارداش كيمي گره‌كله‌شن «آت» اوچون ده بير شنليك مراسيمي‌ده گره‌كله‌نير، ائله‌جه‌ده آذربايجان‌دا عصيرله‌رده‌ن بري آت قوودو (آت چاپديرماق) ياريشي بو گون بيزه گليب چاتميشدير كي، ايل‌ده نئچه كره‌ آذربايجانيميزين بير چوخ ماحاللاري او جومله‌ده‌ن تعريفه سيغمايان قاراداغ‌ ماحاليندا، آت چاپديرماق ياريشي عنعنه‌سي كئچيريلمه‌كده‌دير. آتين اؤزه⁯لليي اونون يئريشي، قاچماسي نجيبليي و ... ده⁯دير. مينيک وئرن حئيوانلارين هئچ بيريسي آت کيمي يئرييب و قاچا بيلمز دئمک، آتاـ بابا لاريميز يئرسيز دئمه⁯ييبديرلرکي: «آت مينه⁯ن قوجالماز» آتين نئچه جوره يئريشي واردير او جمله⁯دن  قدم، يورقا، يوروتمه، دؤرد نال... کند ايچره بو، نجيب حئيوانين بئلينه يهر قويوب شئنليک‌لرد، مراسيم⁯لرده عنعنه⁯لرده و خصوصيله توي، دويونده ياريش وئريم دئيه، اوينـاديب، چاپارلار ( قووارلار ) و يئري گلميش کن ايسه پالانلاييب، يوک، خالوار چاتارلار و هابئله کهنه چاغلاردا  سودو ( قميس) ندن ، اتيندن اولدوقجا فايدالانارميشلار کي، حال حاضيردا ايسه بيرپارا حئيوانلار اوجوملده⁯ن آتين، قاتيرين، اولاغين اتي و سودو ديني باخيمدان مکروه ساييلير. هابئله آتين  توکوندن ( قويروغ توکو ) و ده⁯ريسيندن چوست، چاريق،  يهر و...   تيکرلر. 
آتي‌ساخلاماق‌ايسته⁯ديکده «توپروش» و يوروده⁯رکن، «آتئه» دئيرلر. آتين ياشي‌نين مختليف دؤنوم (مرحله)‌لرينده آدلاري: دوغولان گوندن اوچ ياشينادک، ديشي اولارسا قولان و ائرکک اولارسا ، داي يا خود دايچا و قاتير اولدوقدا ايسه قودوق دئيرلر. تخمينا قيرخ آلتي ايل عؤمور سورن آتي، يازيچي و شاعيرلر، ادبيياتدا خصو‌صيله داستان ادبيياتيندا نجيبليک، وفا دارليق، يئنيلمزليک ، قاچاغانليق... سمبولو و اوستوره⁯سي کيمي گؤسترميشلر و آت حاققيندا چوخلو باياتيلار، قوشمالار و ماهني‌لار و افسانه⁯لر سؤيله⁯ميشلر. مثال اوچون آذربايجان داستانلاري اوجومله⁯دن کوراوغلو، قاچاق نبي و باشقالاريندان آد آپارماق اولار. 
بيز بورادا، اؤرنک ‎دئيه‎ کوراوغلو داستانيندا، کوراوغلونون ‎چوخ‎سئوديي« قير آتي» مثال دئيه گتيريريک:
روشن(کوراوغلو)نين آتاسي عالي کيشي ايران خانلاريندان اولان حسن خانين ايلخيچيسي ايدي کي، گونلرين بير گونونده عالي کيشي دريا قيراغيندا، ايلخي‌سيني يايميش، اؤزوده بير داشين اوزه⁯رينده اوتورموش، ده⁯نيزين ده⁯لي دالغالاريني سوزوردو. عالي کيشي، ده⁯نيزدن ايکي گؤزه⁯ل دريا آتي⁯نين چيخماسيني گؤروب، شاشدي، آنجاق مسئله بورادا قورتارماييب، ائله‌جه⁯ده دريا آتلاري گليب اونون ايلخيسينداکي آتلارين ايكي⁯سي ايله جفت⁯لشدي. بو، اولايي گؤرن عالي کيشي او گونون تاريخيني ذهنينه تاپشيريب، اولدوقجا او، آتلاردان مواظب اولدو، اونلارين يئمينه، سويونا، قشووونا ياخشي ‌يئتيشدي، تا کي، آتلارين دوغوش واقتي گليب، چاتدي، اونلار ايکي دايچا دوغدولار کي، باشقا دايچالارايله فرقلي ايديلر. آنجاق بو سري عالي کيشي‌دن باشقاسي بيلميردي. عالي‌کيشي اونلاري شووق و ذوق ايله بئجرمه⁯ده ايدي کي، حسن خانين (عالي کيشي‌نين اربابي) چاغيريلماميش بير قوناغي گلدي کي گويا بؤيوک خانلاردان ايدي ائله‌جه⁯ده، حسن‌خان، عالي کيشييه ، گؤرکملي بيرقوناغيم گليبدير، اونو ايلخي ايچينه گتيرديکده، آتلارين ان اصيل و ياخشيلاريندان ايکيسيني گؤرسه⁯ديب، پئشکئش ائده⁯رسن دئدي. عالي کيشي: باش اوسته ارباب دئييب، ايلخيسينا ساري يؤنلدي، سونکو گون آخشام چاغي ارباب، قوناغي ايله بيرگه تؤوله⁯يه گليب آتلارا تماشا ائتديکده، اربابين اشاره⁯سي ايله عالي کيشي⁯نين يادينا دوشدو کي ارباب اونا، تاپشيريق وئرميشدي، ائله⁯جه⁯ده يوبانمادان، دريا آتلاريندان دؤل توتان آتلارين بالالاري (قيرآت و دورآتي) يئده‌کله⁯ييب، قوناغين حضورونا گتيردي، بـورنو يئللي و اؤزونو به⁯يه⁯نن خوريـاد قونـاق، آتلاري سوزه⁯رک: بونلاردان ان ياخشي⁯سي منيم ايلخيم‌دا واردير دئدي و هابئله حسن خانين‌دا، عالي‌کيشي گتيرديي آتلاردان خوشو گلمه⁯ييب، عالي کيشيني جزا لانديرماق قرارينا گلدي، او (ارباب) عالي کيشي‌نين گؤزله⁯رين کاساسيندان چيخاريب، پئشکئش ائتديي آتلاري ايسه اونا وئريب، ائويندن ديشاري بوراخدي. ائله⁯جه⁯ده يازيق عالي‌کيشي ، يئني يئتميش اوغلو  روشن ايله بيرليکده چؤلدن ـ چؤله دوشرکن نهايتده ، چنلي بئل آديندا  گوللو، چيچکلي بير داغدا اوتوراق ائتديلر، عالي کيشي، روشنه اوز توتاراق: اوغلوم بوآتلاري باجاسيز بير تؤوله‌ده ساخلاييب، ياخشي يئتيشه⁯جکسن آنجاق، ساياق اول کي، قيرخ گون اوست‌لرينه گون دوشمه⁯سين دئدي ائله⁯جه⁯ده، کوراوغلو کيچيک بير تؤوله تيکيب آتاسي⁯نين دئديينه عمل ائتدي آنجاق، اوتوزدوققوزونجو گون، آتلاري ديشاري چيخارتدي، عالي‌کيشي: اوغلوم قيرخ گون سونا چاتديمي، يوخسا يوخ؟ کوراوغلو:آتام ساغ اولسون بيرگونو اسگيک اولدو، عالي‌کيشي تاسف⁯له⁯نرک: اوغلوم، بؤيوک خطا ائتدين دئدي. چون‌کي، بيرگون‌ده دؤزسه⁯يدين،آتلار قاناد چيخاريب اوچاجاق‌ايدي‌لر، دئمک يئل آتي اولاجاغي‌ايدي‌لر و توز ايسه آياغلارينا چاتا بيلمه⁯يه⁯جک‌ايدي آنجاق اولان اولموشدو، کوراوغلو آتلارا موغايات اولوب، بيريسي⁯نين آديني« قير آت » و بيريسي⁯نين ايسه  «دور» آت  قويدي. بئله⁯ليکله بو ايکي آت، اؤزه⁯لليکله « قيرآت»، کور اوغلونون اؤزو کيمي اوستوره⁯يه چئوريلدي.
آذربايجان‎داستان‎ادبيياتيندا، استوره⁯وي‎آتلاردان‎بيريسي ‎ايسه ‎نبي‌نين «بوز» آتي‌دير. بوز آت حاققيندا سؤيله⁯نيلن ماهني‌لاردان اؤرنک ‌دئيه، بيريسيني درج ائتمک ايسترديم:
نبي نين بوغلاري ائشمه ـ ائشمه⁯دي
نبي⁯نين بؤرکوندن گوللـه کئچمه⁯دي
نبي⁯نين آتينـــي هئچ آت کئچمه⁯دي
قـوي، سنه دئسين‌لـر: آي قـاچاق نبي
هجري اؤزونـــدن چوخ قوچاق نبي
بوز آت سني، سرتؤوله⁯ده باغـلارام
مخمل دن، تيرمه⁯دن سني چوللارام
اگر، مني بو دعوادان قورتـارسـان
گوموشدن ، قيزيلدان سني ناللارام
...
تاريخده آدلاري قالميش و اسطوره⁯يه چئوريلميش آتلاردان بابکين «آلا قاشقا» آتي، دده قورقود داستالاريندا آدلاري چکيلميش آتلار، شاهنامه⁯ده آدي چکيلن، رستمين « رخشي» و ديني ـ مذهبي شخصيت‌لردن محمد  (ص) 
حضرتلري‌نين «بوراغ»ـ ي، علي (ع)مين «دولدول»‌ـ‌ و، امام‌حسين(‌ع)مين «ذوالجناح» ـ‌ ي، حضرت ابوالفضل جنابلاري نين « عقاب»ي و ...، نشان وئرمک اولار. يئري گلميشکن، رحمتليک انورين «ذوالجناح» لا، ايلگيلي قوشدوغو شعرلردن نمونه⁯لر وئرمه⁯يي يئرسيز گؤرمورم:
انور «تشخيص و انطباق» صنعتيندن فايدالاناراق، ذوالجناحا بير،‌ انسان کيمي شخصيت وئرميش، دانيشديرميشدير:
ياتما دئيردي، دور آپاريـم خئيمه⁯گاهيوه
ديداريـوه بـالالاريوين چوخ شتابي وار
آهسته حمل ائـديب آقا، اينجيتمرم سني
زينب گؤره محاسينيوين قان خضابي وار
امام حسين (ع)ـ مين جوابي:
من، آز قاليــر يومام گؤزومو روزگاريدن
ممکن دئييل کنــاره دوشم، بزم ياريــدن
من، شيعه⁯مي دوعا ائله⁯ييم، سن خيامه گئت
جنت آليـــم محبـوبومــه پروردگاريدن
آواره قالمــا گــؤزلـويور آواره⁯لـر سني
گئت خئیمه‎یه، قورتار اولاری انتظاریدن...

باشقا بير تانينماميش ( لا ادري ) شاعير بو زمينده دئيير:
آتدان دوشنده خئيمه⁯لره قاچدي ذوالجناح
گـويـا غـريب صاحيبينه يـاور آختـارير
شئيهه چکيب، دئييردي: گلين اي غريبلـر
مئيداندا بير ياراليني مين کافــر آختـارير
«آت » سؤزو، شاعيرلرين شعرينده:
چکيل، يول وئر آت بـاغــري چاتلاتميشيق
ووروب، ييخميشيق، تـوتموشوق ، آتميشيق
چـاپيب، قووموشوق، قـان تــره بـاتميشيق
مسـاوات، عــدالــت، اخــوت گليــــر
قاچ اوغلان ـ قاچ، آت بـاسدي ملت گليـر
                                             « صابر »
آت بئلينـده گزه ـ گزه       کئچک موغوزدان ، کپـزه
قولاغ آسسین ائللر بیزه        بوداغلاردا ـ بو داغلاردا

« مظاهرداشقين »

اريم مينــدي جين آتينا      سالدي ته⁯پيک آلتدا مني
           دؤزمه⁯ديم چاتا ـ چاتينا       ساتديلار کافتــارا مني
                     آغ يال جاناوارا مني
                              «اسمر»
کؤنول سن تپـــه⁯يه هر داش آتاندا
بيلمـــه⁯دينمي،آري شانين گؤزله⁯يير
قاچاق آتين ساخــلار، اييد توفنگين
خانزادالار آدين ، سانين گؤزلـه⁯ييـر
           «ماه خانيم »
يئنه ، سيزيلدايير بو سئون کؤنلوم
سارالير شفقدن دون گيين چيچک
اوينـاديـر آتيني پـاييز کـولـه⁯يي
بورا ندا، طوفاندا ، قاردا گله⁯جک
                                 مخمل نجفي «ايشيق»
بو دونيــا بيـــر قيزيل کـوزويـه بنزه⁯ر
سو يـو گاه شيرينـديـر،گاهدا کي ، زهر
چوخدا اؤيونمه کي، اوزوندور عؤمـرون
اجل کـؤهله⁯نينـــده حاضيــرديـر يهـر
                                          «گنجه⁯لي مَهسَتي»
... او، قيرآتين يالماني، بوز آتين ترليي‎دير
نه⁯نه⁯مين ايپکليـي، بـابـامين سرتليـي‎ديـر
                               «ممدآراز»
...
سور آتين دؤرد نـالا، چاپ مئيــــــدان سنين
من ، گؤرورم آل گئيينيب گلن بهـــــار فصليني
قو جا شرقين گـونـه⁯شي دير،يارانديغيم بو،تورپاق
«صمد وورغون »
...                 
آتیمی سینه‎نـــــــده چاپیب، سورورم

هر گئجه يولجو ( مسافر) يا، سلام وئريرم
 نـه⁯لـــر ائـشيـديـرم، نـه⁯لـر گــؤرورم
 نه⁯دير بـو، قـارانـليـق گئجه تبـريـزيـم؟
 بـو نـا نئـجه دؤزوم ، نئـجه تبـريـزيـم؟
« سليمان رستم »
آلتينـدايـدي سؤزون سمند آتــلاري
چاپـانـدا، تيتـره⁯دي گـؤيون قاتلاري
اوکي ، سؤز آتينـدان ترپندي، دوشدو
سانکي شعريميـزين بير بنـدي دوشدو
                                      «ميکائيل مشفق»
من کي ، اوچماغا قاناد ايستــــه⁯ميرم
من کي ، دؤرد نالا چاپماق ايستـه⁯ميرم
يئل قانادلي بير آت ايسته⁯ميرم،
نه قاناد ، نه آت،
يالنيز ،
يالنيز عؤمور پاييمدا، 
انسان شانينه ياراشان
بير، حيات ايسته⁯ييرم،
بير حيات!
                           « ائلدار موغانلي»
بير کيشي، بير آتا ميندي سورسون،آت گئدنده، کيشي دالييا زويدو آز قاليردي دوشسون ، قورخا ـ قورخا سسله⁯دي:
بوآت قورتاردي ، آيري آت گتيرين!                                                                                                                                          
                                       « گولمه⁯جه»
گئتــــدي گـؤزيـاشيمي تؤکن او دلبر                                              
گئتدي جاني قوربـان ائتــــدييم سرور
اوره⁯کسيز ، جانسيز بيـر ووجودام ايندي                                          
 نال سالان کؤهلن آت نئجه يول گئـده⁯ر
                                  «خاقاني»
کؤهله⁯نين کهري وئرمير اوزنگـي
گلير آت اوستونـده عرب زنگـي
نبي نين توفنگي ،کوراوغلو جنگي
تاريخين حئکمتي بوداغـلاردادي
                            «بهمن وطن اوغلو»
يهـرلـه⁯يين کهــــر آتـــي دوبـاره
تـوفنـگيمي وئـريـن گلمــيشم زاره
من ، ايستــره⁯م بيـرده چيخـام شکاره
چوخ دئييـرلر: بو کووشندن قاز گئچر
« ميرزه مهدي شکوهي»
چون بو عرصه⁯ده آتـي نين قويـروغون دؤيوب
بو ، نباتي ده اسب لاشه⁯سين چاپديردي بيرعنان
« نباتي »
قانلي دؤيوش مئيدانيندا، قارا گونده، دار گونده
اجداديمين هم قير آتي ، هم بوز آتي کيشنه⁯دي
« سليمان رستم»
قاراباغ آتلاري 

...قاراباغين جنس آتلاري، 
هنريمين کيشنيرتيسي،
توپبورلارين گورولتوسو، 
قيلينجلارين پاريلتيسي،
نئشترسسي!
قاراباغين، کورن آتي
دؤيوشلرده آرخاسي دير
کور اوغلونون، بايينديرين                                                             
جيلوونو گميردي مي! 
هنرينيز وارسا اگر
او ، قيزماميش، 
قامچيلارين حده⁯سينه دايانديرين
کيشنيرتيسي ـ قانادلاري!
قامچي وورما ! قامچي يولا گتيره⁯رمي
 جنس آتلاري؟
زامان کئچدي،  
زامانامدا قيرآت ـ دورآت                               
زامان اولدو،
اييدليي کتابلارا کؤچورولدو،
يادداشتلاردا اونودولدو
« زامان » آتيم ، آمان آتيم!
«بختیار وهاب زاده»
... آي دولانيب، ايل دؤندو        چوخ ايييــدلـر اؤيونــدو
گـووه⁯نــــدي شهره⁯تينـه        مـالينــــــا ، دولـتينــه
گـؤز تيکــدي مـاه‌نيگارا        يـاييلــدي  هـــر دييــارا
بيـرگون بيــر يئنـي خبـر        دئـديلــــر کي بيــر سحر
بـاشــلانـاجاق امتـحان:         هانســي اييـد بيـر اوغـلان
آغ آتيـــن اوستـه مينيب         آغ چـوخـانــي گئيينســـه
اونونکــي ديـر مـاهنيگار        بـــــو خبــري آلانـــلار
شاماخــي دان ، شکـي‌دن        لنکـرانــدان، لکـــــي‌دن
قارا باغــدان، شيروانـدان        شاهــــلار يـوردو ايراندان
بيغــي بـورما جاوانــلار         اييـدلــر ، پهلـوانـــــلار
بـاکييـا اوز تـوتـــدولار        توفنــــگ توتان، اوخ آتان
آتيــن قـارنينـدا يـاتـان         گلـدي بـاکي‎نيــــن اوسته
...
   ســد چکيلــدي دؤرد يانا      
آغ آت گلـدي مئيـــدانـا
   اوّلجه  لـووغا بيــر خــان     
 آغ آتين جيلــــوونــدان
   توتوب، بير سيللــه ووردو  
 او، آتـــي قـورخـودوردو
   اطرافا باخيردي مات ـ مات  
جيـلــــوو دارتـاراق  آت
   قـــولاغينـــي شکلـه⁯دي   
الي ايـلــه تپيـــــکله⁯دي
  خانين قـارنينــــي بيــردن   
 قيشقيـرديـلار دؤرد يئــردن
  ييخيلـدي تـوپـــراغـا خان 
 او، گلميشدي ايـرانــــدان
  سونـرا بيــر ده⁯لـي قـانــلي 
 گـؤزلــري  هيجـانـــــلي
  اوره⁯يينــــــده  فيــرتينــا          ...........................................
  سيچرادي بيــردن ـ بيــــره    
 آغ آت يـاتـاراق يئـــــره
  آغنـادي ، بـاسـدي  بـونــو   
 قـان آپـاردي بـورنـونـو ...
  داغيستـانـلــي  پهلـــــوان   
 يـاخيـن گلـديـــي زامـان
  هاميني،حئيـرت آلـــــــدي    
ماهنـيـگاردا سارالــــــدي
  تـوتـوب آتيـن بـوينـونـــو     
يـورمـاق  ايستــرکن اونــو
  آغ آت اؤز ورديشـــي ايلـه   
کمــــرينـــــدن، ديشيلـه

يـاپيشدي بيـــردن ـ بيــــره   
اونـــو دا ووردو  يئـــــره
گل اي قــوچـاق  آسلانيـــم      
گل اي قاچــاق آسلانيــــم
گل کـي،مئيـــــدان سنين‎دير      
تـولک تــرلان سنيــن‎ديـــر
بـاش ايمـه⁯دين خانـــــلارا     
سيغينتـدين اورمـانــــــلارا
يـوردون اولـــدو يـايلاغـلار        .............................................      
آســلان  سـوزور او،  خانــي         گئيينيــر آغ چـــوخانـــي
قالخيـــــــــر آتيـن بئلينـه         آت ، دؤنـــور داغ يئـلينــه
اوچـــور دوزده قـوش‎کيمـي         داردان قـورتولمــوش کيمي
ســونـــــرا ، دؤنـور گئرييه         ديک، يئـــرييــه ـ يئـرييـه
دورنـــالارا بـاش اييــــــر         خــانيـن کئفينــه⁯ده⁯ييــــر
کي ، اوستون گلــــدي آسلان        سس چيخمادي خانــلاردان.
...
لاچين کيمـــي مـاهنــــگار       گـؤزونــده فيــرتينــالار
دئييـر: آســلان عزيزيـــــم        سون گـونـومـوزدو بيـزيم
دوشمانـلار گــؤردو بيــزي         تـوتــوب هـرايکيميــزي
زنـدانـــــــلارا سالاجـاق        کيـم اؤلـوب، کيم قالاجاق
دؤزمکــــده⁯نسـه بـو،  درده        نـامـوسـومـوز اللــــرده
ديـــديـلمه⁯سيـن آمـان ـ آه        دنيـز بيـــــزه سون پنـاه!
سور آغ آتــــي  دئنيــــزه        دنيــز، آنـاديــر بيـــــزه
اودسون بيــزي دالغـــالار!        ..دييـه، گليـن مـاهنــــگار
گـؤز گـزديـريـر سون دفعه        گـونـش دوغـان طــرفه ...

آمـان آغ آت، جـان آغ آت!        دنيـزيـن قـوينــونـا  يـات
بيــــزي وئـرمه دوشمـانـا        بيــــر روح گلـدي آسلانا
اؤپـــره⁯ک  مـاهنـــگاري،        ووردو  دنيـــــــزه ساري
آتينــــي  ديـک قـايـادان        آغ آت  سيچـــــرادي الان
کؤپــوکلــــو  دالغــالارا        ســــولاري،  يـارا ـ يـارا
آزاجيـق قـول آتـــــديلار       گؤزدن ايتيب، بـاتــديــلار
اونــــلار چکيلــدي يوخا       بيـــرده آغ آت، آغ چوخا ...

«آسلان قاياسي پئوماسيندان پارچالار »،
    « صمد وورغون »
... هاني، من گؤدويوم قورغو،  بوساتلار
دردمندلر گؤرسه، تئـز بـاغـري چاتلار
مله⁯شمير سورولـر، کيشنه⁯ميـر آتـــلار
نييه پـريشانــديـر حاللارين داغـلار؟
«عاشيق علسگر»
قارا آتين نـالييــــام        اوسته ايپک، خالييام
چکمه جفامي قارداش        من، اؤزگه⁯لر مالييام
کوهلن آتلار، آخان سو تک آخاندا
بـدووي آيـغيــريما، آتيما يـازيق
مرد آتـالار گنج اوغلونـا بـاخانـدا
ائليمه ، سوتومــــه، ذاتيما حاييف
                             «سهند»
چون شمع پياده⁯دير، بئله دونياني يانديرير
ايـواي اگر، بوشعله چيخا مرکب اوستونه
...
ذوالجناح اوستدن ييخيلدي چون صراط المستقيم
سؤيله⁯دي اول دمده: بسم الله الـرحمــن الـرحيم
« صراف »
اي مينن «رفرفي»، جوولان ائله⁯ين گؤيلرده
قاب و قوسئينه يئتن، ليلـه الاسرا ـ اسرا...
دل ديوانه ، نه غافل اوتوروبسان ، هئي‌ـ هئي
نعـــره صيحه« شبديــز» سماسا گؤرونـور
                                               « نباتي»
يـار خطـي ايله، يـازيليبدي آ، تاريخ

مئهتر بؤيوک، استر کؤکدو، آت آريخ
گؤزه⁯للــر فووجونـا ، قرعه آتـاريخ
باختيم کـورا، شيله⁯ها، لالا چيــخار
                               « علسگر»
چوخ فرهاد لار قايا چاپيپ        سؤکولمز، سارايلار ياپيپ
تيمور ، چنگيز آتين چاپيپ         بو داغلار دا ـ بو داغلاردا
«مظاهر داشقين»
کهر آتين قـولـونــــــو        مخمل ائـديـن چولـونــو
بيـز گلميشيـــک آپـاراق        سيزين بـاغين گـولـونــو
«دويونمه، سويونمه نغمه⁯سي»
گلين گلير ، خـان گليـر       بيزيــم ائوه جان گليـر
آت گتيـرين ، چوللايين       طاووس نقشي يوللايين
«گلين آپارما ماهنيسي»
نازلامالار:
بالاما قوربان دايچالار         بالام، هاچان ال چالار
بيـربولوک آت لار      آت لار گؤي اوتلار
ارسيــز آرواد لار       بو، بـالاما قوربـان
بالاما قوربان داي آت لار      بالام هاچان چاي آتلار
اوخشامالار:
قول ـ قـانـادسيــز دده⁯م واي        کهــــر آت⁯سيز د⁯ده⁯م واي
يـالقيز ـ يـالقيـــز نـه گـزير        توي ـ بـاراتسيز ده‌دم واي
سن ، آت اوسته ، پاي پياده من      نقده‌ر قاچيـم، دايانيم بابا
سني عمه‌مين جانــي بير دايان      بـاشيوا گليم، دولانيم بابا
« منزوي»، نوحه شعري
آت گتيرين، آتــلانسين       آتي کهــر يـار ـ يـار
گلين، گلسين تئز مينسين      آدي گوهـر يـار ـ يـار
اوچ بـاجي دان بيـريسي       آتـلانـــدي يـارـ يـار
اينـــدي اونون گونوسو       پـاتـلانــدي يـارـ يـار
«گلين آپارما مراسمي خوراسان توکلرينده »
آي چيلله ـ چيلله قارداش       آتين قامچيلا قارداش
بير گلدين دانيشماديـــق        قلبيم آچيلا قـارداش
«چيلله گئجه سي ماهني لاريندان»
مينديــم فايتونـا        آتــــلار ييخيلدي
مينديـم داشقايـا         تکه ري سينـــدي
مينديـم ائششه يه        ساغ قيچي سينـدي
مينديــم قاطيـرا         سول قيچي سيندي
                                           « قوشماجا »
باياتيلار:

آي زامـانـا ، زامـانـا          اوخو قويدون کامانـا
ائششکلــر آرپـا يئييـر        آت حسره تدير سامانا
عزيزييم ياخشـي آت          نيشان گؤتور، ياخشي آت
اييدي جاوان ساخلار          ياخشي آرواد، ياخشي آت
آتين نوعلاري:
دنيز آتي ( اسب آبي )
جينس آت ( اسب اصيل )
يابي، يوک آتي ( اسب باري )
بدوو آت ( اسب بدو )
کؤهلن آت ( اسب پروار )
اؤرم ، لؤهرن آت ( اسب تيزرو )
قارا يهر، قولان، داش تولک ( اسب رام نشده )
کهر، کورن آت ( اسب سرخ موي )
ياريش آتي ، جيدير آتي ( اسب مسابقه )
آيغير، ائرکک آت ( اسب نر )
کؤتل ، يئدک آتي ( اسب يئدک )
دايچا ، قولون ( کره اسب )
آلا پاچاق ( اسبي که از زانو به پايين سفيد است )
درشکه آتي ( اسب گاري )
قاشقا آت ( اسبي که دروسط پيشاني دايره سفيد داشته باشد )
مينيک آتي ( اسب سواري )
آت سوزونون ترکيب‌لري :
آتجيل ، آت باز ( اسب باز )
آت قووه سي ( اسب بخار )
آت گؤتورولمک ( اسب برداشتن )
آت چاپماق ( اسب تاختن )
آت چاپديرماق
آت قووشدورماق ( اسب دواني )
آت قووماق
آت ياريشي ( مسابقه اسب )
آت اويناتماق ( اسب تازي )
ايلخيچي « آت اوتاران L ( اسب چران )
آت اوتارماق ، ايلخيچيليق ( اسب چراني )
آتلي ، آتچي ( اسب دار )
آتچيليق ( اسب داري )
آت گؤتورولدو، آت قاچدي ( اسب رم کرد )
آت مينن ( اسب سوار ، سوارکار )
آت باسديرماق: آتي جفت‎لشديرمک
آت چگديرمک: همان معني
آت ناللا تماق: نعلبندي
مثللرودئییم‌لر:
آت مينه نينکي‎دير
آتي، آت يانيندا باغلاسان رنگينده گؤتورمه سه، خويون گؤتوره‎ر
آت ، اييدين يولداشيدير
کور آتين ، کوردا نالبندي اولار
آتي هاراباغلاييم؟ باغلا ديليمه
آت اؤلوب، ايتين بايرامي دير
ياخشي اولاجاق آت، آنا قارنيندا بلله‎نر
آتا ات وئرير، ايته آرپا
ياخشي آت اييه سين، پيس آت اؤزونو گؤزلر
ياخشي آت اييدي داوادان قورتارار
آت مين، جدا گؤتور
نجيبليي آتدان، وفادارليغي ايتدن اؤيرن
ياخشي آت ميننلر پييادا قالسا، داش دوشر باشينا بير آرواد اولار
آتين قيمتين پيادادان سوروشما
آت اييدي جاوان ساخلار
يامان قونشو، يامان آرواد، يامان آت‌     
بيريندن کؤچ، بيرين بوشا، بيرين سات
اؤزگه آتينا مينن تئز دوشر
آريق آتا قويروغو دا يوکدور
آريق آتا يوک چاتمازلار
آريق آتدا تپر چوخ ، يئريمگه هنر يوخ
اؤلموش آتا يوک چاتمازلار
کؤهلن آت يئريينده توز قوپار
دايچا آت اولونجا، اييه سي مات اولار
دايچا نقده‎ر برک قاچسا آراباني چکن آتدير
آستا آتين ته‎پيي برک اولار
پييادا گئدندن آت آلماغي اؤيرنمه
سگگيز ميخا ، دوققوز آت باغلامازلار
يوگره‎ک آت ، اؤز آرپاسين آرتيرار
ائله باخير ، ائله بيل آت نالبنده باخير
آت تپيينه آت دؤزر
آت اولاندا ميدان اولماز ، مئيدان اولاندا آت اولماز
آت اؤلنده يهري قالار ، آدام اؤلنده آدي
آت اؤزگه‎نين، گؤت اؤزگه‎نين، وورچاتلاسين
آت تؤيله ميخي چيخارار بيرين اييه سينه وورسا ، ايکي‌سين اؤزونه وورار
آت اله دوشر، مئيدان اله دوشمز
آتلانان شوخوم باغيندا دوشور
آت گؤرنده آخسار ، سو گؤرنده سوسار
آتلي، پيياده‎يه گولر
آتلي ايله، پييادانين سئوداسي توتماز
آت، مينه نين تانييار
آت ايله آروادا اعتبار يوخدو
آتي‌وا ائششک دئميشم يا دوه‎وه کؤششک؟
آتين« دايدي‎»ايشين زايدي
آتا قيرخ ياشيندا تعليم وئرسن ، قيامتده چاپارسان
آتي اودوزوب، چولونا گووه‎نير
آتي ايتيريب، نوختاسين آختارير
آتي يئريمه‎ييندن، انساني بيلمه ييندن تاني
آت يئرينه ، ائششک باغلاما  عربلر دئميشکن: « کلم الناس علي قدر عقولهم»
آتيم اؤزومدن، دونوم اؤزومدن ! به‎يه نوکرم؟
آتين آريغينا قاري، اييدين يوخسولونا ده‌لي دئيرلر
آراليق آتي، کور فاطي
آغ آت آرپا يئمز
اؤزگه آتينا مينن، تئز دوشر
آت قازيغي گوموش‎ده‌ن، يول آزيغي يئميش‎ده‌ن
آت قانلي، اييد جانلي گره‌ک
آتين گوجون کرواندا ، اييدين گوجون مئيداندا گؤر
آت گؤره‌نده آخسايير، سو گؤره‌نده سوسايير
آت مينه‎نين، ائو قونانين ، دون گييه‌نيندي
آت ارآلتيندا، ار غيرت آلتيندا
آتا گوج، آداما عاغيل کره‌ک
آتا مين، حق دانيش
آت اوسته وريان وورور ( عجله ائدير )
آتا ميندين اؤزوو اونوتما، آتدان يئندين آتيوي
آتا مينر آتاسين دانار، آتدان دوشر آتيني دانار
آتا يهري ، ديلنچي‎يه تورباسي آغيرليق ائتمز
آتدان دوش، آددان دوشمه
آتدان دوشوب، يهردن دوشمور
آتي يولي ايله، ائلي ديلي ايله تاني
آتيم يوخ آراندا ، قايغيم يوخ بوراندا
آتين آياغينا باخ، ايتين قويروغونا
آتين سرين گؤزوندن، مردين سرين سؤزوندن
آريق آتا قامچي دوشمان، ييرتيق داما دامجي دوشمان
بو، ته‌پييه‌آت دؤزمز
به‌ي وئرن آتين ديشينه باخمازلار
سينانماميش آتين دالي ـ قاباغينا کئچمزلر
پئش کئش آتين، ديشيني سايمازلار
به‌ي وئرن آتين ديشينه باخمازلار
يوگورن آت اؤزونه قامچي يئديتمز
آت‎آلماميش ، تووله تيکير
گاه يهر آتين بئلينده، گاهدا آت اييه‌سي‎نين.  فارسلارين ( گهي زين به پشت .... مثلي )
آت آريق، يول اوزاق
آت اولماسا  يول اولماز، ديل اولماسا ائل اولماز
آت اؤلدورمه‌ين بايتار ( مال دوقتورو ) اولماز
آت، اؤله‌نه‌دک اوتلار
آت آيليغين، دوه ايلليين دوشونر
آت سوروسون، قارتال يوواسين گوده‌ر
قاتير
قاتير: استر 
کروانچي و چاروادارلار يوک چاتماق اوچون ان چوخ قاتيردان فايدالانارلار چون کي، قاتير باشقا يوک آپاران حئيوانلاردان گوجلو و هابئله ديرناقلي‌دير. قاتيرين اتي ايسه آت و ائششک کيمي شرع باخيميندان مکروه‌دير.
قاتيرين آناسي آت و آتـاسي ائششک اولموش، نئجه دئيرلر، ايکيسيندن ايسه ارث آپارميشدير و باشقا حئيوانلارکيمي ارکک و ديشيسي وارديرکي، ائرکه‌يينه « ائرکک قاتير» و ديشيسينه «ماچا قاتير» دئيرلر. قاتيري چاغيرار کن: کيرـ کير و ساخلايار کن ( يوک چاتارکن و يا مينر‎کن ) حوققوش دييرلر و قـاتيرين اوشاقليغيندا « قودوق قاتير»دييرلر.
آذربايجان و ايران ادبيياتيندا « قاتير»:
ساقيا دور آيـاغه مستـانه         گلــدي سلطان گل، گلستانه
قاتيره آت مال و املاکـي          جومله‌سين ائيله خرج مئيخانه
...

اوچوروب قاتيري ملعون «اودونو»چؤلده ساليب
بـالتـا چينينــده کوپک، آرخـادا پـالان گلدي
ائل يئريــــــــدي ، يـالقيز قالدين صحرادا
چک استرين، چال چاتــديغين، چات ها چات
هـرجائيلــــــر سالــدي سني ايـــــــراغا
حسرت اليـــن ، يـار الينـــــه چات ها چات
                                                     «علسگر»
مثللرو دئییم‌لر:
قاتیري اؤلنه چوخ سوز دييرلر
قاتير آلان سووشدو
قاتيردان سوروشدولار: ده‌دن کيمدي؟ دئدي: نه‌نم آتدير
قاتيرکيمي قارقانميشدير
قاتيرشيلاق آتار، چون کي، ده‌ده‌سي ائششک‎دير
قاتير ايله دللالا خبر يوخدور
ائششك 
ائششک:
 خر، اوزون قولاغ، قانماز، کوت، آخماق‌، مينيک وئرن و يوک گؤتورن دؤرد آياغلي حئيوانلارين ان پخمه و حميلي ائششک يا اوزون قولاغديـر ائله همين سببه گؤره ايسه، کند ايچره ائششه‌يي، نئجه دييرلر الـه‌ده ايشله‌ده‌رلر، و له‌ده اوجمله‌دن هرجوره يوک، خالوار چاتار و يئري گلميش‌کن، جهره‌يه قوشارلار ادبيياتدا، ائششک قانمامـازليق و جهالت سنبولودور آغيز ادبيياتيندا ايسه بيريسي جاهل و قانماز اولورسا، قافاسي قاليندير، گؤنو قاليندير و... دئيرلر.
اين سخن ها کي رود در گـوش خر
گوش خربفروش و ديگـرگوش خر
«ملا محمدکاظم زاده خراساني»                                                   
( بـوسؤزلـر ائششک قـولاغينـا گيـرمـز
ائششک قولاغيني سات ، باشقا قولاغ آل)
امروز قدر هرکس مقدار مال و جاه است
آدم نمــي توان گفت آن را كه خرنباشد
                                            « بيدل دهلوي»
ترجومه:
(واردی، مقامــدی بوگون هرکسین اؤز ده‎یَری
آدام دئمک اولارمی، کیمسه ائششک اولماسا؟)

گؤرجک خط روخساريوي، سونجوقلادي زاهد
بير لاغـر اولاغـديـر دييسن، يـازه چيخيبديـر
                                                   «راجي»
سن،... وين ائيله ميسن بـاغـرينـــــي قـان
آغزيوا جيلوو ووروم هم بئليوه قـويوم پـالان
باشيوا نوختاووروم، دولانديريم دالان ـ دالان
چاعيريـــــم: ائششک آلان ـ ائششک آلان
                                                    «لا ادري»
گه چکر، گاهدا ييخار يابو مني  يا من اؤلدوررم بونو، يابومني
« ملا محمد خلخالي»
تانري‎تعالي اؤزائلچيسي ‎محمد ص حضره‌تلرينه ؤدرديي قوتسال کيتاب ( قرآن ) دا، «جومه سوره‌سينده» يهودلارين بيلمه‌مزليي يا خود فارسلار دئميشکن: خويش را به کوچه علي چپ مي زنند. ( اؤزلريني علي چپ کوچه‌سينه وورمالاري ائله‌جه‌ده آيدينجاسينا اققي دانمالارينا گؤره‌، اونلاري قيناياراق، بير اوزون قولاغا تشبيه ائتميش‎کي، يوکو کياب اولا ( ... مثلهم کمثل الحماره). بو، ديلسيز حئواني ايسه ‌ساخلاماق ايسته‌ديکده‌، «حوققوش»و يوروتمک ايسته‌ديکده،«حين و حوشه» ديير و چاغيرارکن «کيرـ کير»  سؤيلرلر. ائششه‌يين ياشي‌نين  مختلف دؤوملرده آدي: قودوق ـ ايکي ياشينا 
دولدوقدا سوپا ـ اوچ و دؤرد ياشلاريدا، اريم پالان ـ دؤرد ياشدان يوخاري بوتون پالان ائششک.
ائششک‎ايله ايلگيلي چوخلو حئکايه، گولمه‌جه‌لر و... واردير کي، بورادا، ديلماج درگي سينده درج اولونموش تبريز لطيفه‌لريندن بيريسيني عينا گتيرمک ايسترديم:«بيرگون تبريزين سامان مئيدانيندا، قاباقدان بيرقاطاردوه، مال التجاره يوکلري ايله مئيدانا گيرمک ايسته‌ييردي، بو طرفدنده، بيرنفر ائششکچي، يوکلريني بوشالديب، ميداندان چيخماقدا ايدي. بونلار مئيدانين چيخيش يولوندا بيرـ بيرينين يولونو کسيرلر و هئچ بيري‌ده گئري قاييديب، يولو آچماق ايسته‌مير، نتيجه‌ده دعـوا دوشور، بـو آرادا نئچه نفر آراچيليق ائدير، دئيير: نئيله‌ک، هله‌بير صلوات چئويـرين، ايش دوزه‌لسين. تصادف اوزره، حکيم لعلي ايسه اوردايميش، بوسوزو ائشيده‌رکن، دئيير: صلوات چئويرينجه، ائششه‌يين باشيني چئويرين، دوه‌لر کئچسين داينا.
کليله و ديمنه‌دن بير گولمه‌لي قيسا حئکايه: بيرائششک ايله، بيردوه اوتلاق ليق بير يئرده آيين ـ شايين کئف ايله اوتلاياراق، اولاغ: بير آغيز آنقيرماغيم گلير  دئدي. بونو، دينله‌ين دوه: آي يولداش بيز، بورادا راحات ليقلا اوتلايير، کئفيميزي چکيريک، خواهش ائديرم، گل بو داشلاري اتگيندن تؤک، سسيني چيخارما، يوخسا دينله‌ييب، آپارارلار، يوک آلتيندا اؤلدوره‌رلر دئدي. آنجاق نه ايسه دوه نقده‌ر دئدي، ائششک اوقده‌ر آز ائشيتدي. نهايتده آخماق ائششک آغزين آچيب، گؤزون يومدو، اوجادان بير آ..... دئديکده، يولدان اؤتن بيرکروان، بو سسي دينله‌ييب، گليب اونلاري توتارکن، اؤز مال لاري‌نين يوکلريندن آزالديب، اونلارا چاتديلار، بير قده‌ر يول گئدندن سونرا، ائششک يورولوب، داها، آدديم آتماغا بئله قادير اولمادي، بئله ايسه، ائششه‌يي، يازيق دوه‌يه يوکله ديلر، آز گئديب ـ چوخ گئديبلر، نهايتده بير گور چايا يئتيشديلر، چاروادارچيلار ماللاريني مينيب، چايي گئچه‌رک، چايين اورتاسيندا، دوه، ائششه‌يه: اويناماغيم گلير دئدي!. ائششک، آي دوه يولداش بو نه سؤزدور، اگر سن اوينـاسان، من اوستوندن دوشرم، سئل مني آپارار يازيغام دئدي. دوه ، هه ياديندامي؟ يونجاليقدا سنه، سسيني چيخارما، گليب، توتوب، آپارارلار دئديم؟ دئدي. سن، منيم، نقده‌ر يالواريب، رجا ائتديمسه، سؤزمه باخمادين، ايندي ايسه، منيم بئينيمه دوشوب ، اويناماسام، اولماز ....
بير گون، بير نئچه ائششک اوتوروب، اؤز اوره‌ک آغريلاريني بيرـ بيرلرينه دئييب، شکايت ائديرديرلرکي، بوقده‌ر زحمت و ازيت‌دن هاچان جان قورتاراجاغيق؟ چوخ فيکيرلشديلر، لاکن بير نتيجه‌يه چاتانماديلار، نهايتده بو قرارا گلديلرکي، بويوک ائششه‌يين يانينا گئديب، مصلحت لشسين‌لر. 
اونلار بيرگه، باش اولاغين حضورونا گليب، اؤزايستکلريني يئرليـ ياتاغلي سؤيله‌ديلر،ائله‌جه‌ده، بؤيوکلري، اونلارا آمرانه: اوزامان زحمت و فلاکتدن قورتارارسينيزکي، تزه‌کله‌رينيزدن گولاب قوخو سو گلسين! دئدي. دئمک بونا گؤره ايسه عوام ايچره: ائششک تزه‌يي گؤره‌رکن ايلرکي، گؤرسون گولاب ايي گلير يا يوخ دييرلر.                    
                                                   مهد آزادي گونده‌ليي- 4813 
شاعيرلرين شعيرلرينده، ائششک:
...کئچدي، گئجه‌دن بيرـ ايکي ساعت
چؤكــــــدو اوزومه غوباروحشت
نـاگاه، نـه گــــؤردوم اي، عزيزان
رفتـار ائلمـــــــز، حمـار نـادان
تؤکدوم گؤزومون او، قانـلـي ياشين
دؤندوم، دولاديــــم آغاجه بـاشين
گاه ، بيزله ديــم اونـو، گاه ووردوم
بير ـ ايکي قـدم گوج ايله، سوردوم
بير، يئرده دايـانــدي دوردو، ياتدي
شيللاغي دؤشومه، ووردو، يـاتـدي
يـاتـدي يئره، چکدي بيـر قيراغين
بير راحت اوزالتـدي ال ـ آيـاغين
اويـانـه ـ بـويـانه بيـر اوزانـدي
تورپاغه ، غبــــاره بير بولانـدي
ائيله‌شدي، ايکـي الينـي بـوکـدو
گـويـا، ادب ايله، ديـزه چـؤکدو
...
گاه، قويروغونو توتوب، چکرديم
گاه بيز ايله قولتوغون، سؤکرديم
ائتديــم نـه جفالـر اول، اولاغه
تـرپنمه‌دي ، دورمـادي آيـاغـه
گؤردوم داها يوخ بيراؤزگه چاره
عجز ايله دئديـــــم من، اول حماره
دور بيرجه آيـاغه، ظاليـــم ائششک
رحم ائيله، قادان من آليـــم ائششک
ايشينـــده بـو طـوور مهمـل اولما
يـاتمـا، دور آيـاغـه، تنبــل اولمـا
بـو چولـده نه بيـرجه رهبريــم وار
نه همـدم و يـارو يـاوريــــم وار
آواره يــم اي اولاغ، آمانـــــدي
بيچـاره يــم اي اولاغ، آمانـــدي
گـؤر تـا ، نئجه زار و نـاتوانــــم
رحم ائـد آغا خر کي، من جوا نـم
تبــريزيـــده اينـــدي آشنالـــر
گؤزلرله منـي ، آمانـديــر اي خـر
بو، عرضيمي چون ائتديم اول حماره
بـو يـوردو منـــي ظليل و خـواره
اي، اخگـــــــر گلخن حمـاقت
اي هئيــــــــزم پيشـه سفـاهت
يـانيبـدي سنين الينـــده جانيـــم
مين ظـولـم ايلـه کسميسن امانيـم
گه يـوک چاتيسان،گهـي منيـرسن
گه بيز ايله قولتـوغـوم سؤکورسن
نئيليـم کـي، الينــده من، اسيــرم
بيـچـاره  و زار و دستگيــــــرم
نه ، قاچماغا واردي منـده جـرعت
نه، دورماغا واردي تـاب و قـدرت
بـا للهـي کـي، جانـه گلميشم من
هـم،مـرگيمه راضـي اولموشام من
...
                                 « شکوهي»
گاو و خررا نکند خوردن گنـدم آدم
شرف مرد به تقليد نگـــردد حاصل
                           «بيدل»
ترجومه:
«آدام اولماز اؤکوز ، ائششک يئييرسه ده بوغداني
يانسيلاماقلا، حؤرمتي کيشي‎نين اولمـاز حاصل»
هر که چون خر، فتنه خواب و خور است
گـرچه آدم صورت است، اوهم خراست
                                              «ناصر خسرو»
ترجومه :
«کيمسه‎كي، يئييب ياتماق اولوبدور ايشي آنجاق
اوزدن، آدام اولورسا، اودا اولاغ ديــر ـ اولاغ»
خر، برآن آدمي شرف دارد     که، چون خر، ديده بر علف دارد
«نظامي»
ترجومه:
«ائششک شرفلي‎دير ، او آدامدان كي،
ائششک کيمـي، گـؤزو علف‎ده اولا»
...
... ساسي ميش سؤيله‌مز گولاب ايي‎لن
اسـره‌مــز بـاشيميز شراب ايـــي‎لن
ائششه‌يـي داغلاييـب، کبـاب ايـي‎لن
نـاخوشون آغـزينـي سولانديرمايين...
                                   « باريشماز»
ائششه‌يي بيزله گؤره‌ک، سور يئتيشک يولداشه
يـاتما ، حمام دئييل، چؤلــدو بو مولا ـ مولا
                                        «نباتي»
آرواد لارکـــي، الين وورار قـالاغا
يويار لار، گون وورار چيخاردارساغا
خوب يـاراشير سنين کيمــي اولاغا
نوختا، توربا، پالان ،« بيز» شاعير ناغي
                                       « علسگر»  هجو
اووسونچوسان، اووسون ائيله هئـــي مارا
بننا اولسان« کـرکي» آختار ، هيـــــم آرا
سمين ( قولاغين ) دراز، لهجن بنزه‌ر حيمارا
عالمه بللـــــــــي‎ديــر بو نطق و نفس
                                        « علسگر»  هجو
ابلهان را شربت ز گلاب و قنـد است
قوت دانا همه از خون جگـر مي بينم
اسب تازي شده مجروح به زيـر پالان
طوق زرين همه در گردن خر مي بينم
                        «حافظ»
ترجومه: 
             (آخماغلارين ايچگي‎سي گلاب و قنـد اولوبـدور
           عاغيللـــي‎نين خؤره‌يين اوره‌ک قانــــی گؤرورم
           آتين بئــلي، پـالانيـن آلتينـــــدا اولموش يـارا
           ائششه‌يين‎سه، نـوختاسين ساپ ساري زر گـؤرورم)
خر عيسي گرش به مکه بري       چون بيايد، همان خر است
«؟»
ترجومه :            
(آپارسانــــــــدا عیسانین ائششه یینی مکه‎یه

قاییداندا گؤره‎رسن، همان ائششک دیر، ائششک)

... آت ايله قاطيري منه وئر، چوللاري سنين
ائششک لري ده وئر منه، پـالاني سن گؤتور
«محمد سعيد اوردوبادي»
مثللرو دئییم‌لر:
ائششه‌ييم اؤلمه، يونجا بيته‌جک
ائششه‌يين يوکو يونگول اولسا، اويناماغي توتار
ائششک نه بيلير زعفران نئچه‌دير
اوتانجاعين ائششه‌يين قورد يير
اوچ ائششک بير آخيردان آرپا يئمز
اوچ تومنليک ائششه‌يين، اون بئش قيرانليق قودوغو اولار
تانري ، ائششه‌يي تانييب، بوينوز وئرمه‌ييب
ائششه‌يين بوينوزو اولسايدي کيمسه‌ني يانينا قويمازدي
کيم ائششک اولسا ، بيز اونا پالان اولاريق
يورغون ائششه‌يه« حوش» خوش گلر
ائششک قاچدي، پالان دوشدو
ائششه‌يي بيزله‌ين، اوس... نا دا، دؤزه‌ر
آنقيران ائششه‌يين باشينا وورما
ائششک گتير، معرکه يوکله
ائششک مين، پيادا قالما
ائششه‌يه چاخير وئرسن، پالاني سويا باغيشلار
ائششه‌يه دئديلر: معرفتيوي گؤستر، کوله آغنادي
ائششه‌يه قيزيل چاتماقلا، قيمتي آرتماز
ائششه‌يه گوجو چاتمايير، پالانين دؤيور
ائششه‌يه مينمک بير عيب، دوشمک ايکي عيب
ائششه‌يي بير يئره آپارسان قويروغون حسابا قويمازلار
ائششه‌يي مينيب ، حالواني يئييب
ائششه‌يي سودان کئچيب
ائششه‌يي نردبانا چيخاران، انديرمه‌يينده باجارار
ائششه‌يين سورورکي، منده ماماغانلييام
ائششه‌يين قولاغي ساغيرچييا قازانجيدير
ايشله‌ک ائششک، بئي دن ياخشيدير
ائششک گتير، معرکه آپار
منيم ائششه‌ييمين اولدن قويروغو يوخ ايدي
بوش اششک ده‌ييرمانا گئتمز
تنبل ليکدن، ائششه‌يه دايي دئيير
عاغليني ائششک عاغلينا وئرسن، آپارار، چيخارار آرپا زمي‎سينه
ائششک آنقيراندا، ايتين باشي آغرييار
ائششک اولاسان، توکون مخمل چالا؟!
ائششک ايشلر، آت يئير
ائششک اويونو، کوللوکده اولار
ائششکدن، نه آيدينليق اومورسان
ائششک قيزديرمالي اولوب؟
هر آنقيرانا آخير چکسن، گئده‌ر چيخار اصفهانا
يقين، ائششه‌يين قويروغونون آلتيندايميش
يارالي ائششک چوخ آنقيرار
يورغون ائششک«حوشو»آللاهدا ايستر
ايت

ايت : سگ، کلب، کؤپک، آلا بـاش، قانجيق.
سورونون گودوکجوسو، قوردون بيرينجي دوشماني و چوبـانين ان ياخين يولداشي اولان بو، حئيوانين ساحه‌سينده چوخلو ميفلر، افسانـه‌لر و حئکايه‌لر وارديـر. کهف سوره‌سينده تانري‌نين بويوروغونا گؤره چوبانين ايتي اصحاب کهفين بيريسي اولموش و روايت‌لره گـؤره، اصحاب کهفين ايتي قيامت گونو گلجکدير. شيرازلي سعدي بو زمينده دئير:
پسـر نـوح بـا بــدان بنشست، خانـدان نبــوتش گم شد
سگ اصحاب کهف روزي چند، پي نيکان گرفت، مردم شد
ترجومه :
آزغین‎لارلا اوتوردو نوحون اوغلــــــــو، هوییتین ایتیردی
اصحاب کهفین ایتی یاخشی‎لاری ایزله‎ییب، اینسانلیغا یئتیردی  

تبريزلي‎صائب، ديل ياراسي ووران آداملاري ايتدن اسگيک و آلچاق ساناراق، دئيير:
سگ بازبـان به زخـم تنش مي کنـد دوا
کمتر زسگ کسي است که زخم زبان زند
ترجومه :
(ايت ياراسين يالاييب، اؤز ديلي ايله ساغالدار
ايتدن اسگيک اولانـلار، وورارلا ديل يـاراسي)
دونيا ادبيياتي،اوجومله‌دن آذربايجان ادبيياتيندا ايت مظهر و سمبولو وفادارليق دير مثال اوچون ، سعدي دئيير: 
 سگ وفا دارد، ندارد زن وفا
ترجومه:
( ايتين وفا سي وار، آروادين وفاسي يوخدور ).
باشقا يئرده دئيير:
زن از مردم موزي بسيار به      سگ ازمردم، مردم آزار به
(آرواد ايکي اوزلو کيشي‌لردن يئيراقدير 
 ايت، آرا قاتان کيشي لردن ياخشي‎دير)
وهابئله فردوسي دئيير:
زنـان را ستايـــي، سگـــــــان را ستـاي.
( اؤيونجه آرواتلاري، گل، اؤي گيلن ايت‎لري)
عين حالدا، شيفاهي ديل دانيشيغيندا بد رفتار و چوخ يامان دئييب، سؤيوش وئرن آداما ايت صفتي وئره‌رلر. مثال اوچون: ايت‎کيمي قاپيرـ ايت‎کيمي هورورـ ايت آخلاقي واردير و...
سگ و دربان چويافتند غريب    اين گريبان گيرد و آن يکي دامن
«سعدي»
ترجومه :
( ايت ايله قاپيچي غريب گؤرنده
بو ياخاسين توتار، اودا اتـه‌يين )
زانک  سگ چون سير شد سرکش شود                                                 
کي سوي صيـــد و شکار خوش دود
                                « مولانا »
ترجومه:
( ايتين قـارنـــــي دويـارکن ، هارلاشار 
 هاچان گؤروبسن کي گئده، شکارا دوغرو)
باشقا يئرده دئيير:

روح، قالب را کنون همره شدست
مدتـي سگ حارس درگه شدست
ترجومه:
روح ایله تن، اینـــدی یولداش اولموش)

بير مدت ايت آستانادا گودوکجو اولموش )
ايتي، قوردا و يا باشقا بير ايته قوشقورارکن،«آي‎آلاباش» قويما ، توت دئيرلر و چاغيرارکن«قوچوـ قوچو يا خود چو ـ چو» دئيه، چاغيرارلار و هابئله ايتين اؤزونو قووماق ايسته‌ديکده: «ايت اويانا ، آي ايت رد اول، آي‎ايت چيخ چؤله» دئيرلر.
ايتين ياشي‌نين مختلف دؤنوملرينده آدي:
قانجيق ( ديشي ايت ) ايلده ايکي کره کورسه‌يه گلر (جفت‌له‌شر) و هر دوغاندا،  6 ـ 4 دک بالالارکي ، بالاسينا کوچوک دئيرلر.
کوچوک، ايکي ياشينا دولارکن، ديشي اولارسا، قانجيق و ائرکک اولارسا، کؤپک دئيرلر قانجيغين جفت‌لشمک واقتي اولاندا، ( کورسگه ) گلميش و دوغارکن، کوچوکله‌ييب، بالالاييب دئيرلر و محقق‌لره گؤره، ايت رام اولموش حئيوانلارين هامي‌سيندان اؤنجه، رام اولموشدور و عؤمرو ايسه، تخمينا 27 ايل دير.
آذربايجان شاعيرلري‌نين شعرينده«ايت»وفالي‌ليق،«قوروقچولوق» و... رمزي کيمي ايشله‌نيبدير:
... قارا کؤپک هورور
بلکه ، يئنه‌بير اوره‌يي
      اوغورلاييرلار                             
ساعات اوچدن دانيشيرام ...
صاباح، اولويور بير ايت کيمي
بلکه ده حياتا
بلکه ده منه
...
«رامين جهانگيرزاده»
گؤرورم تـا، اتـي قصاب دوکانيندان آسيليب
آز قالير، ايت کيمي نفسيم هوره، ديرماشه اته
                                              «صابر»
... بونــدان يـانـا، ايته‌مير- مير، ميريـلدايير
قويمور اولام ائويمده‌ده، راحت گاوور قيزي
                                             « صابر»
لاله‌نين باغــرينا باخجاق، بيلديـم
دهر باغينـدا اولان، شاد اولمـــاز
اي رقيب، ايت کيمي،گل قاپما مني
آشنـا يـاره اولان، يـاد اولمـــاز
«تبريزلي موللا مهرعلي فدوي»
خوشا جانان ايله همدرد و همراز اولدوغوم گونلر
سرکويينـده ايت‎لرله، هم آواز اولدوغوم گونلــر
                                                        «صراف»
آي، آيديندي سود کيمي      اوغلان دونون چيت کيمي
بـو رالار دا، تــوو يئمه      اؤلدوره‌رلـــر ايت کيمي
« قيز ـ اوغلان دئييشمه‌سي»
فلاکت قوجالميش، قاتدير او کؤپک
اونون سوموکلـري تئز چورويه‌جک
سعادت،گنجليک دير، آدي گله‌جک
اونون گؤزلرينـده حيات عشقي وار
                                                      «صمد وورغون»
هرکيم سنه تملق ائدير، دوشمانينــــدير او
يوخدور سامان ديبينده سو يـا هـرگيز اعتبار
تا ، سنده نفعي وار، سنه احترام ائــــــده‌ر
قويروق بولارهله، نئجه ايت قويروغون بولار
                                                 «مجنون»
بير قيش گونو گئتـــدي يـازيق بير شاعير
اوغــــــرولارين اميــــري‎نين، يـانينا
شعر اوخويوب ، مـــــدح و ثنا ائيله‌دي
ديلنچي تک، يالتاغلانــــــدي او، خانا
خان بويوردو، چيخارتديـــلار پـالتارين
لوت، بورهنه قصبه‌دن قـــــــوودولار
کند ايتلـري، هرطرفــــــدن يوگوردو
گؤردو شاعير، يـامان اولـــوب گرفتار
داش آختاردي، قووسون قودوز ايت‎لري
يئر دونموشدو ، قار تـوتموشدو هريئري
داش تـاپمادي، دئــدي: حارام زادالار
ايتـــي آچيب، بـاغلاييبـلار داشلاري
                                       « ساحر»

بير تاخيم فارس شاعيري تحقيــر ائـديرسه‌بيزلـري
غم يئمه گؤيچک قيزيم ايت ، هوره‌ر ، کروان کئچر
                                                         « ساحر»
قارون گرفتمت که  شدي در توانگـري 
 سگ نيز با قلاده زرين همان سگ است
                                         «سعدي»
ترجومه:
(توتـاليم وارلي ليغينــدا اولاسان بير قارون
ايت همان ايتدي نولار چنگلي آلتوندان اولا)
اين ناکسان که ، فخـــر به اجداد مي کنند                                       
چون سگ به استخوان دل خود شاد مي‎کنند
                                               « صائب»
ترجومه:
( بو، ناکس‎لر كي بئله اجدادينا اؤيونورلر
ايت ساياغي، بيــر سوموکله، سؤيونورلر)
هان ، تا سگ نان کس نباشي       يا، گربه خوان کس نباشي
«نظامي»
ترجومه:
(آهاي، ايت کيمي بير چؤره‌يه کيمسه‌يه وئرمه کئشيک
يـالتاغلانيب يـا، سوفـرا بـاشينـــدا، اولما پيشيک)

علم اوخـي ايله اوولا اگـر ايسته‌ييـرسن تميز شکار
علم ايله اوو شکارائله، اوو ايتـي ايله نه ايشين وار؟
«نظامي»
ايچرم قانيني قنداب کيمي واللاهي
تؤکرم جمده‌ييني ايتلره شلتا ـ شلتا
...
باسار ايت هايانه گئتدي، هاني قيشقيريق صداسي؟
نه گليبدي خان چوبـانه، کي بـوقيش موغانه گلمز
...
نباتي، عاشيقم من رندلر بزمينده‌کي حاله
بلي، بالله بو قومون ايتلرينه جان نثار ائيله
...
نـه، رفيق بوستـانـم ، نـه قرين گلستانــم
سگ کوي دلستانم هله لنگ ـ لنگ ـ لنگـم
                                            « نباتي»
فلاکت قوجالميش... قاتدير او، کوپک
اونون سوموکلـري، تئـز چورو يه‌جک
سعادت گنجليـک دير، آدي گله‌جک !
اونون گؤزلـرينـــده حيات عشقي وار
واراولسون گلـه‌جـک، وار اولسون بهار
                                            «صمد وورغون»
سگ به درياي هفتگانه مشوي
چون شود تـر پليد تـر بـاشد
        « سعدي»
ترجومه: 
( يوما ايتي، يئــددي دريـا سويو ايله
ياشارديقجا، ميردارلاشاجاقدير چون )
...قاري يالقيزليغا دوشنــــدن بـري
مئيليني بير قوجا کؤپه‌يه سالــــدي
يئديرتدي، ايچيرتــدي کؤپه‌يي قاري
بعضا‎ده، ذوق آلدي ميريلتي‎سينـــدان
ايته قـوربـان اولسون قاري نين واري
آجينــدان اؤلسه‌ده نئچه مين انسان!...
او، يئنه يـاشـادي، کئچـدي يئتميشي
سينه‌سي قـورودو، بئلــي بــوکولدو
آغزينــدا قالمادي ساغلام بيـر ديشي
اونون ساچلاري دا ديبــدن تؤکولدو
بير گون آيـاغيني اوزالتـدي قاري
سلامت چيخمادي بيـر ده صاباحا
برکيييب، آغاجا دؤنـدو قـوللاري
يئرينـدن قالخمادي قاري بير داها
بيرجه مکتوب قالدي اونــدان يادگار
هر مکتوب يـازيليــر، بير نيت اوچون
« اؤلورم، سونسوزام چوخ دؤولتيم وار
ايتله‌ري ساخلايـان جمعيت اوچون»
لندن غازئتلــــري، يـازدي بـو زامان:
« دئمه‌يين کي، قاري ائولادسيز قالدي...
نقده‌ر بـويـوک ايميش باخين بو، انسان!
اؤله‌نده ، ايتلـــري يـادينـا سالـدي... »
                                             « صمد وورغون»
بير ايت آغزيندا بيــر، سوموکله سحر
سويون کناريندان ائــديـــردي گذر
سو دا، اؤز کؤلگه‌سين گؤردو اوزامان
ساندي بير اؤزگه ايتديــر اول حئيوان
سوموگو آتدي تئز او بيــــــر يـانه
سويـا ووردو اؤزون حريصــــــانه
او ، ايتــي تـا کي قورخويـا سالسين
بلکه آغزينــــــــداکي اتي آلسين
تاپمادي بيرشئي، اولـدو چوخ تمکين
هم، ايتيـردي ناحاق يئـره خـوره‌يين
کؤلگه‌يه اويما حيـرص و غفلتــدن
تـا، الين چيخماسين حقيفتـــــدن
                                «عباس صحت»
...گؤزو بير ايته دوشدو:

قارانقــولوق آخشاملار
هاف ـ هاف هـــورن،
آغجا آيران گؤردوکده
چاپ ـ چاپ ايـچن
اوغـرولاري، خيـرسيزلاري قاچيـردان،
قورخودوبان، هورکودوبن، اوچدوران،
ائل ـ اوبـامــدان خبـرين وار دئـي منه
اييليکلــــر ائـــــــده‌رم ايتيم سنه .
ايت هاردان خبر وئرسين؟
نه سؤيله‌سين ـ نه دئسين؟
خان چوبـانين کـؤپـه‌يـي
تـانييــر قـازان بـه‌يــي،
آيـاغــــلارينـــا دوشور،
اوينار، سک ـ سک، سکيلده‌ر
قازانـــدان ال گـؤتــــورمـز،
وورسادا، قـاچيــب ، گئتـمــز
ديـلسيــز، آغيـزسيـز حئيـوان،
جان آتير  بويو لئيلان
خاني ، دالينجا چکه،
چوبانا، چاتا بلکه....
يانيندا کي، بـوز کؤپـک         يولداشي دير چوبانين
آغـــزي قـارا جانـاوار         دوشماني دير چوبانين
آغ بيرچکلي قاريـــلار          بيلغيم ـ بيلغيم دئيه‌سي
بو، اوغلـوـمون دييه‌سي         بــو، قيزيمين دييه‌سي
ساري سويو قالانــــدا         بوز کــؤپه‌يه تؤکه‌سي
«ده‌ده قورقودـ سهند»
مثللرو دئییم‌لر:
 ايته چؤره‌يي اييه‌سينه خاطر آتارلار 
ايت نه گؤرسون، نه هورسون
آدي ايت دفترينده‌ده يوخدور
گئچدي بهار عؤمروموز ايت کوره‌دن کئچن کيمي
ايت هوره‌ر، کروان کئچر
ايته چؤره‌ک وئرمه‌سن، آجيندان هوره‌ر
ايته ، هورمک قالار
ايت يانيندا به‌ي‎کيمي، به‌ي يانيندا ايت کيمي
ايت يانيندا سوموک گميرير
ايت اليندن سوموک گميرمک اولمور
ايتي اؤلدوره‌نينه سوروتله‌ده‌رلر
ايتي ـ ايته بوغدورارلار
ايتين آخماغي، کوچوکلر ايله اوينار
ايتين اتي آجي اولار
زور ايله کوپک سورويه گئتمز
دولتلي نين ايتي ياتماز، کاسيبين س...
ايت قورساغي ، ساري ياغ گؤتورمز
دانيشاني آدام بيلر، هوره‌ني ايت
ائله سويوقدور کي، ايتي وورورسان ، ائشييه گتمز
ائله شولوقدورکي، ايت اييه‌سيني تانيمايير
کؤپکسيز سورويه قورد دادانار
کؤپگين اييه دوشه‌ني، تولادان برک قاچار
کؤپگين قارني توخ اولورسا ، گئجه اولدوزلارا هوره‌ر
کور ايت اؤز کؤلگه‌سيندن قورخار
قارت کؤپک يئده‌گه گلمز
سورويه قورد گلنده، کؤپه‌يي يوخو توتار
سوساميش ايت قويويا باخار
مئيدانا گيرن کؤپک، کؤتکدن قورخماز
روزوسو گلن واقت کؤپه‌يي يوخوباسار
اوبا کؤپکسيز اولماز
اولاماغين باجارمايان کؤپک، سورويه قورد گتيره‌ر
ايت ياتار قايا کؤلگه‌سينده ، دييربس کي، اؤزکؤلگه‌سيدير
ايت، اييه‌سينه هورمز
ايتي، اييه‌سينه تانيتديرير
بازارايچينده ايت قولاغي کسمزلر
توخ ايت، آج بئيگ دن ياخشيدير
ايتين قويروغو نادانين ساققاليندان ياخشيدير
کؤپک قوجالاندا، قوردا گولونج اولار
ايته چؤرک آتسان ايتيرمز
ايت ، چوبانين يولداشيدير
ايتي ده گتيرير هولويا ( جئهره) قوشور
آت اؤلوب، ايتين بايرامي دير
قورد تؤوله‌يه گيرندن سونرا، ايت باجادان ها هورسون
کنده گلن قوناغي، اؤنجه ايت قارشيلار
آج ايت گليب، توخ ايتين گؤتون يالايير
آرخالي کؤپک قورد باسار
آغ ايتين پانبيقچي‌يا ضره‌ري وار
آلا ايتدن مشهوردور
ايت آج قالاندا اسکي کوللوکلري گزه‌ر
ايت اولاسان، نه‌نه اولماياسان
ايت اولويا ـ اولويا يوواسينا قورد گتيره‌ر
ايت ايتليگيندن ال چکسه، سومسونمه‌ييندن ال چکمز
ايت ايت ايله ساواشار ، قوردا گئدنده آرخالاشار
ايت ـ ايت ايله بوغوشاندا بير آياغين دالييا قويار
ايت ـ ايتين قويروغونو ايلمه‌سه، گوجون بيلمز
ايت ائوي، کوهنه چاريق؟
ايت چؤره‌کدن، آدام محببتدن قاچماز
ايت دميرچي دن نه آپارار؟
ايت ساللاق خانادان سوموک آپاردي، آياغين کسدي
ايت سوموگو اوداندا ، سئوينر، تاماشادي چيخارداندا
ايت قورخان يئره هوره‎ر
ايت قولاغين کسندن قورخار
ايت ايله آبدوق، چؤرک ائله‎ديک
ايت ايله يولداش اول، دگنگيوي الدن وئرمه
ايتين اتي، دونقوزون ديشي
ايتين آغيلسيزي، قايقاناقدان پاي اومار
ايتين کيچيگي اولاسان، قارداشين کيچيگي اولماياسان 
ايتين ميراثي قوردوندور
ايتين ياغ يئمه‌سي آدامي يانديرماز، قويروغونو شخ توتماسي‌يانديرار
پوخ يين ايتين قاشيغي بئلينده اولار
پوخ يين ايتي اؤلدورمزلرکي
خالقا ايتلر هورنده، بيزه‌ده کوچوکلر هوره‌ر
دامدان ـ داما گزن کؤپه‌يين بئلي سينار
مسجدين قاپيسي آچيقدي، ايتين حياسينا نه گليب
سندن کور ايت خئيير گؤرمه‌ييب
دوز، اکمک بيلمه‌ين ايتدن کؤتودور ( استانبولي )
غريب ايت قويروغو دؤشونده گزه‌ر
ايلخي ايتي، قوردا چؤنوب
باخماقلا، اؤيره‌نمک اولسايدي، ايتلر ساللاخ باشي اولاردي
تازي

تازي: تولانين ائرکه‌يي، شکار ايتي
تازي ايسه ايت گروپوندان اولموش، ان چوخ شکار اوچون ساخلارلار و تازي‎نين‎ديشسينه«تولا»دئيرلرتازي‎و تولا، کؤپک‌دن کيچيک اولورسادا،اوندان برک و يئيين قاچار و ياخشي شکارائده‌رايت و تازي، بوتون حئيوانلاردان، حتتا انسان‎دان بئله، چوخ‎راق ائي ( بو) بيلر. بيلدينيز کيمي، بوگون دونيانين بوتون اؤلکه‌لرينده ايت و تازي بسله‌يرلرکي،يئري‎گلرکن، قاچاقچي آختارماق، قاچاق شئي‌لري تاپماق و هابئله، يئر ترپه‌نيشينده دووار آلتيندا و آوار آلتيتيندا قالان جسدلري تاپماغا اونلاردان فايدالانسين‌لار.
ايران و آذربايجان شاعيرلري‎نين شعرلرينده « تازي»:
...گون قالخاندا، دورور، گئدير يـازييا                                            
 آغ لاواشي دوغرور، تؤکـــور تازييا

لعنت گلسين کبين کسن قاضييـــــا

آنا ، مني بير نادانا وئرديلـــــــــر

گوناهيما، واباليما گيرديلـــــــــر

«عاشيق شهرباني»
... بو ، نئجه يئيير مني
        ديرناغلاري نين آراسيندا
                  ايچيمده‌کي انسانين اتي وار و
                   قاپانميش گؤزلرينده              
                                     قوجامان بير حسره‌تيم
                            بو، بير تولا گؤزلو گئجه اولار کن،
                                               کؤپکلره سوموک تؤکور
«علي انواري»
نه ، اوو ايتي کيمي جومورسان بئله
تولکو تک قورور سان هـرکسه تله
باشين آچيلمايير کئف عالميدنــدن
قورخورام ، عؤمرونو ، وئره‌سن يئله
                       «خاقاني»
بير ياندا آت ، بير يـاندا اوت       ساغي گونش ، سولو بولود
دوشانـا قـاچ ، تازييـا تـوت       ديين كؤهنـه فـلان دونيـا
«وهاب زاده»
مثللرو دئییم‌لر:                                                                                          
 تولانين قويروغونو کسمک‎له، کؤپک اولماز
تازي‎نين توپال اولدوغو، دوشانين قولاغينا يئتيشيب
ايتين سفئيي تازي اولار
تازي‎نين اييه‌سي وار ايسه، دوشانيندا تانريسي وار
تازي‎نين هيزلييندن دوشان سامانليقدا بالالار
تازييا دئيير: توت، دوشانا دئيير: قاچ
پيشيك
پيشيک: گربه
پيشيک، کند ايچره‌ ائو حئيواني اولدوقدا، ارکؤيوندور.او، ائوعايله‌سي يئديکري خورکدن پيشيين ايسه حاققيني وئره‌رلر، قيش فصلينده کورسونون يوخاري پهره‌سي يا خود کورسونون اوستو و هابئله  ياز، ياي اولارکن، آتوشقالي رف پيشيين ‎ايلنجه‌سي و ياتاغي دير. پيشيک  سيچانين بيرينجي دوشماني اولدوقدا، کندلي ‎اوچون، ‎ان ‎اؤنملي ‎حئيوان ساييلير. مختليف منبع‌لره گؤره، قديم مصيرلي‌لر پيشيي‎مقدس سانيب، تاپينارميشلار. 
پيشيين ايسه باشقا حئيوانلارا تاي ديشيسي و ائرکه‌يي‎واروايلده بير و بعضا ايكي‎کره«ميرنووا»گلر(جفت‎لشر) و دوغماسي ايسه تخمينا ايکي آي چکر. پيشيک بئش‌ـ آلتي بالا دوغدوغونا گؤره، پيشيک بالالاييب دئيرلر. محقق‌لره گؤره پيشين عؤمرو تخمينا 33 ايل اولور. 
پيشيين، ايتدن آرتيق آجيغي گلر، هئچ واقت، نئجه دئيرلر، سولاري بير آرخا گئتمز دئمک آتا‎ـ بابالاريميز يئرسيز دئمه‌ييبلر كي: ايت ايله پيشيک کيمي داورانيريق.
پيشيکين نوعلاري: سوپيشيي، پاراق ( توکلري اوزون ) پيشيک، تکير ( گربه پوست پلنگي ) پيشيک، قاميش پيشيي ( گربه وحشي ).
پشيين اؤزه‌لليکلريندن س... پ ... اوستونو اؤرتمه‌سي‎دير و ان چوخ دووار اوستونده جفت‎لشمه‌سي و هابئله تئز يوخلاماسي‌دير.دونيا داغيلارسا بئله، پيشيين وجهينه گلمز. پيشييي چاغيرارکن، پيشـ پيش و قووارکن، پيشته‌ـ 
پيشته‎دئيرلر. يازيچي‎وشاعيرلر پيشييه گؤره چوخلو اثرلر ياراديبلار اوجومله‌دن ، عبيد‎زاکاني‌نين«موش و گربه»، ( سيچان و پيشيک ) کيتابيني اؤرنک دئيه، آد آپارا بيله‌ريک.
شاعيرلرين شعرلرينده پيشيک:
گربه بود کز سرهم پوستي      بچه خود را خورد از دوستي
نظامي‎گنجوي ‎بو،‎ بيتي‎ ده: «پيشيک‎ بالاسيني ايسته‌دييندن، يئير»مثليني گؤسترير.
اوقده‌ر خوشلانيـرام توسوسو چيخجاق کابابين
آج پيشيک تک جومورام شو ق ايله‌ بير باشه اته
                                                     «صابر»
اي کبک خوش خرام که، خوش ميـروي
غره مشو که ، گربه زاهـــــد نماز کرد
                                                    «حافظ»
ترجومه: 
 ( اي نازلي کهليک کي، مستانه گئديرسن
آلـدانمــا زاهـــد پيشيين نمـــازينه )
صراف خجيل اولار زر، تونج اولانــدا
داشقين فخـر ائيمله‌سن، قوجالانــــدا
پلنگ بنده دوشوب، شئر قوجالانــــدا
پيشيک نعـره چکيب، چاققال گولرميش
                                              «مظاهر داشقين»
...گـربه‌ني چابـک ائـديبدير، چالاک
موشي بس عاجـز و نـالان يـاراديب
                                    «شکوهي»
گولمه‌جه:
 بيرآدام‌ـ حکيم يانينا گئديب،:آقاي دوقتور، بوغازيمدا پيشيک قاليب، جيرماق چکيردئدي. حکيم: بو ناخوشلوقدان منيم باشيم چيخماز، رجا ائديرم، ايتيمين يانينا بويوراسينيز.
خر لنگ تو زبس بارکشيدن مرد
چه بري رنج، پي وصله پالانش
               «پروين اعتصامي»
ترجومه:     
( يوک چاتماقــدان ، اؤلـدو چولاغ اولاغين
نه اوچون زحمت چکيرسن پالانين ياماماغا )
...
نشسته گربه اي درروي سنــــــــگي
که ، نـاگه شد عيان آنجا پـلنـــــگي
بااوگفت اي گـربـه گر هم جنس مايي
چرا اين قــــدر کوچک مي نمايـي؟
بگفتا : زان که من بــدبخت و نـاشاد
گـرفتـــــارم بـه چنگ آدميــــزاد
بلنــدش گف: کـــو آن آدميـــزاد؟
که ، اورا بـر کنم از بيــــــخ و بنياد
پـلنـگ از پس بـرفت و گـربه از پيش
به ره ديـدنـــد يک دهقـان دل ريش
بگفتا گـربـه: اين است آدميـــــزاد
برو پيش و بکش اورا چو جـــــلاد
پلنــــگ آن دم روان شد پيش دهقان
بــــدو گفتا: تو بـاشد نـامت انسان؟
من از سرپنجه خود آيـــــــدم ننگ
که بـا اين جثه ي کوچک، کنـم جنگ
دهاتــــــــي گفت اگر بـاتو ستيزم
به ضـرب حمله‌اي ، خـونت بـريــزم
وليــــــــکن حربه من، نيست اينجا
که بـا يک ضربتت، انـــــدازم از پـا
پلنگش، گفت: من، اينــــجا کنـم سر
بـرو تـو حـربـه خـود را بيـــــاور
دهاتي گفت از اينــــجا گر شوم دور
تو، مي ترسم بگـريـــــزي، بـه صد شور
و گـرنـه، گـر بــــدين سان نيست رايت
بيــا ، بنـــــــدي نهم بـردست و پـايت
پلنــــــگ ساده راضـي گشت و بنشست
دهاتـــــــي خوب دست و پـاي او بست
سپس ، زد بـاتبــــــــــر بـر گـردن او
که ، کـرشــد گـوشـها از شيــــــون او
همـــي گفت آن پلنـــگ اي داد و بيـداد
امـان از حيــله هـاي آدميــــــــــزاد!
امثال و حکم فارسي «غلامرضا حيدري ابهري»
ترجومه:
بير پيشيک اوتورموش اوستونده داشين
گؤردو بيــر پلنگي، قووزاجاق بـاشين
سؤيله‌دي پيشييه اول پلنــــگ آنجاق
بيزلردن سن، ندن کيچيک سن، اوشاق؟
وئـردي جواب ، دئــدي الامان ـ امان
مني ، بئيله گونه ساليبــــديــر اينسان
بـاغيراراق پلنگ، دئــدي: وئــر نشان
پـارچالاييـــــــم اونو، داغيديم الان
دوشدو يـولا پيشيــک، آردينجه پلنـگ
گـؤردولـر بيـر کيشي الــده «دگه‌نک»
سؤيله‌دي پيشيک کي، باخ،بودور اينسان
يويـور، توک قانينــي، وئـرمه‌گيل امان
پلنــگ ائشيتجه‌يين، سـؤيله‌دي: دايـان
سؤيله منـه گـؤروم سن سنمي اينسان؟
منيم جاينـاغلاريـــــم، داشلاري ده‌لر
سنله، يـاريش ائتســـــم، عاريما گلر
کندلي دئـــدي: چوخدا، اؤيمه اؤزونو
يوخسا، چيخــارارام دومبـا گـؤزونـو
اولسايدي اؤز گوجوم يـانيمــدا اگـر
قويـارديــــم، نفسين چکه‌سن مگـر؟
پلنگ دئدي :باخ، من دورموشام بـوردا
گئت، گوجونــــو گتير، قاليبسا هاردا
کندلي دئــــدي: گئتسم بورادان، ولي
قـورخورام ،قورخودان قاچاسان، ده‌لي
يوخسا دئييل فيکـرين اکيليب، قاچماق
گتير ال ـ آيـاغين بـاغلاييــم، آخماق
پلنگ ساده ليکدن، بوينون ائـديب خم
کنـدلي ال ـ آيـاغين، باغلادي محکم
سونـرا «طبـرينــــــــي»آليب الينه
چکدي گاه بـاشينا ، گاهـــدان بئلينه
چيغيـريب، بـاغيـردي پلنگ او، زامان
دئــدي: حيله‌سينــدن اينسانين، آمان
                                                    «توتقون»
اينـانـما گـوربـه زاهــــــد آچيب سجاده رنگين
ياتيب بوسکوندا اول مکار کي ، تا ائتسين تطاول ها.
                                                     «توتقون»
داد سيچانين الينـــــــدن         يئتيشميشيک جانـا پيشيک
دونـيانـــي بيـزدن اؤتـري         دؤنده‌ريب زندانـا پيشيک
داغيـديبـدي کنـديـلــري         دادانيب يـاختـا پيــشيک
دوغــــراييـري زه‌ر لباسي        ائـيله‌ييــر افسانـا پيـشيک
آلا گؤزلــو گلين لــــري         قويوب يـانـا ـ يانا پيشيک
...

بـوسؤزلـري ائشيد نــــده         پيشيک بيـر طوفان ائيلـه‌دي
شئشله‌ديبـن بيغـلارينــــي        گـؤزلــرين روشن ائيلـه‌دي
آي سيـز قارانـليـق گئجه‌ده         يـوز دفعه جوولان ائيلـه‌دي
قيصا سينا ـ قيصاص آلـدي         بيـر قانـا، يـوز قان ائيلـه‌دي
گؤردوم کي اون سگگيزيني          دوزوبـدو يان ـ يانـا پيشيک
يـاتماييبـان ، صبحه کيمي           بـاخيرديــــم قيل و قالينـا
اؤيـــــره‌نيب خاصييتيني           بلد اولمــــــوشام حالينـا
ادب ايلـه ائيـله‌شيبـــدي           صد آفــــــرين کمالينــا
عالمين پـادشاهــــي‌دي            دستينــــي چکيب  دالينـا
قايناغلارين پـولاد دانـدير           دؤنــوبسن آسلانـا پيشيک
من ، سنـــي اييـد بيليبن            وئـرديــم آران داغـي سنه
چاديـري هـم آلاچيغــي           ائيـــــواني ، اوتـاغي سنه
مختصــري بـاخ والسلام           بودور سؤزون ساغــي سنه
گـؤزه‌للـــر اسيرگمه‌سين          پئنديري ، قـايماغـــي سنه
يئيسن هئـــي نميـرلـردن         دؤنه‌سن آسلانـا پيـــشيک
«آشيق علسگر»
قيش فصلينده بوخاري يئرينه قورولان«کورس» نون اوستوو آلتيني اييه‌له نيب، سئوه‌لـله‌نرکن پيشيين نه‌چي‌لييني سوروشسايدين، دئيردي: 
ظاليم ها ظاليم ـ
کورسو آلتي قيشلاغيمـــدي      کورسو اوستو يايلاغيمدي
پينتي آروادلارين قووورماسي      يـاغليجا قايمـاغيمـــدي
مثللرو دئییم‌لر:
پيشييه دئديلر: پوخون درمان دير، سيچدي، اوستون توپراغلادي
پيشيک آسقيردي ، صبير گلدي
پيشيک، بالاسيني ايسته‌دييندن يير
پيشيک ـ پيشييي ناودان اوسته ايشه توتار
پيشييميز اوغلان دوغوب
پيشيين آغزي اته يئتيشمز، دئير: ميرداردير
پيشيک ده‌ده‌سي خئيرينه سيچان توتماز
پيشيک آرخاسيني يئره وورماز
پيشيک اؤلوب، سيچانلارين بايرامي دير
پيشيک ائودن چيخار کن، سيچانلار باش قالديرار
پيشيين بالاسي آناسي‌نين دؤشونده گيزله‌نر
پيشيين دردي ايتي اؤلدوره‌ر
پيشيين قانادي اولسايدي يئراوزونده سئرچه‌دن نشان قالمازايدي
پيشيين گؤزو، سيچان دئشيينده اولار
پيشيي دووارا قيسناسان، قاييديب اوزونو جيرماقلار
اوغرو پيشيي آزديرارلار
اوغرو پيشين باجي‎سين....
پيشيک اؤلدورور، گؤز قورخوردور
ياغلي‎ايدي، پيشيک آپاردي
پيشيک‎كيمي سيچان اوينادير
تويوق
تويوق: مرغ
انانلار ايچره بئله بير سورغو وارکي، اؤنجه تويوق يوخسا يومورتـا يارانميشدير؟ هرحالدا، تويوق او حئيوانلاردانديرکي، بوتون کند ائولرينده حضورو واردير باشقا سؤزله دئسک: هئچ بير ائوتاپيلماز کي بئشـ آلتي تويوغو اولماسين. 
تويوغون، اوچان قوشلارکيمي قانادي وارسادا، اوچابيلمز و اؤزه‌لليکلريندن، اونون‎ ائشينمه‌سي‌دير کي، هر يئره سالاسان يئنه‌ده ائشينمه‌ييندن بئله، ال‎چکمز. تويوغوندا باشقا اتي حالال حئيوانلارکيمي اتيني و يومورتاسيني يئييب ، توکونو ايسه ياستيغا، بالينجا باسارلار قديم زامانلاردا يومورتا، پول يئرينه ايشله‌نرميش ياشاييشدا لازم اولان شئي‌لره پولون قيتليغينا گؤره، يومورتا وئره‌رميشلر. تويوق ايلده بيرکره«چيل، کورت»ياتار (جوجه چيخارسين دئيه باسديرارلار) بو  واقتدا تويوغون حالي‎ ده‌ييشيليب، اؤزه‌ل سس چيخارار و پيپيي ساللاناراو واقتا قادينلار بيلرلركي تويوغون چيل يا همان کورت ياتماق کؤنلو وار ائله‌جه‌ده، تويوغون نينينه سامان ياييب و اوستونه اون‌ ـ اون ايکي يومورتا دوزوب، تويوغو ياتيرارلار کي ‎بو ايشه «چيلله» دئيرلر تويوق، قيرخ گون يومورتالارين اوستونده ياتارکن، جوجه چيخارار، آرتيرمالييام کي، آز ترپه‌نن يومورتالار بعضا جوجه باغلاماييب، لاخ ياهمان لق اولار. 
هئشترخان يا خود، فارس سؤزونده اولان« بوقلمون» ايسه تويوغون بير نوعي‌ديرکي، معمولي تويوق‎دان  چوخ بويوک و اتلي‎دير آنجاق هئشترخانين ان‌مشهور اؤزه‌للييي اونون‎ رنگ‎ده‌ييشمه‌سي‌ديرکي، ‌چوخ‎اوزلو واؤزفيکريني، عقيده‌سيني، داورانيشيني تئز ـ تئز ده‌ييشن آداما کنايتا هئشترخان و بوقلمون دئيرلر.
تويوغون ياشينا گؤره مختليف آدلاري: جوجه بيرياشيندا ، ديشي اولورسا ، فريح، ائرکک اولورسا ، بئچه، اوچ ياشيندان يوخاري فريح، تويوخ، بچه، خوروز. تويوق و خوروزو «دوک ـ دوک» و جوجه‌ني«جوک ـ جوک»دئيه ، چاغيريب، دن تؤکرلر و«کيش، کيشته» دئيه قووارلار. تويوق، جوجه‌ و خوروزو، کئچن رژيمده ان چوخ دولت آداملاري اوجومله‌دن امنيه، خانلار، بئيگلر يئيرديلر، ژاندارم امنييه‌لري هر هانسي کنده، کيمسه‌يه قوناغ اولسايدي (چاغريلماميش قوناق) اونون ائوينده تويوق، جوجه و خوروز اولمالي ايدي يوخسا، ائو اييه‌سي کؤتـه‌يي نوش جان ائتمه‌لي ايدي.
آذربايجانين کلاسيک و آغيز ادبيياتيندا تويوق، جوجه و خوروز سؤزو:
آذربايجان ‎ادبياتيندا اوجومله‌دن ‎شعر ، ماهني ، قوشماجا ، اؤيمه و.... سينده تويوق ، اؤزه‌لليکله جوجه و خوروزون کنايه، بنزتمه و استعاره اولاراق ايشلنمه‌سي آز دئييلدير. آنجاق بورادا اؤرنکلروئريله‌جک:
چيغيرما، يات آي آج تـويـوق، يوخونـدا چوخلو داري گؤر
سوس آي يـازيـــق، فضاده‌کي عقـاب جان شکاري گـؤر
گؤردويونوزکيمي ‎آذربايجانين ‎باجاريقلي ‎ساطريک شاعيري ‎ميرزا علي اکبرصابر ياشاديغي دؤورانين ياساقليغين و يوخسوللارين دوروملاريني نظره آلاراق کنايه اوزره تويوغا خطابا : سس سالما، سوس، يوخسا اؤلدوره‌رلر دئيير. او، باشقا بير شعرينده ‎خوروزو بير انقلابچي، آييلديجي سنبولوکيمي گؤسترميشدي. باخين:
ائيله بيليرديم کي داها صبح اولوب
مرغ سحر تک بيـــر آغيز بانلاديم
سنگ شکست ائيلـه‌دي بال و پريم
بانلاماغين ، حاصيلينـي آنلاديـــم
هابئله اوستاد شهريار ايسه صابردن الهام آلار کن، صابرين خوروزو عنواني شعرينده سؤيله ميش:
صبح خيالي ايله خوروزلانـدي کن
منده ، هوپوپ تک بير آغيز بانلاديم
قالمـــادي سالم منه‌ده قول ـ قاناد
بانـلامـاغين ، منده دادين آنلاديـم
خوروزون نوعلري: 
آختا خوروز، دالاشان خوروز ( خروس جنگي )، لاري خوروز.
«سني يـانـاسان تويوق‎آپاران» عنواني ايله آذربايجان خواننده‌لري اوجمله‌دن  ضيا و عاليه خانيمين سسي ايله اوخونموش بير ماهني:
منيم تويوغوم ساغ ايـدي بـالام
ده⁯ريسي دولو ياغ ايــدي بالام
دونن، بو زامان ساغ ايدي بالام
سني يـانـاسان تـويـوق آپاران
اودلانـاسان  تـويــوق آپـاران
...                 
« داري » ماهنيسي بير چوخ گؤزه‌ل سسلي اوخويانلاراوجومله‌دن
 ميرزه‌يئو ين اوره‌يه ياتيم سسي ايله اوخونموشدور: 
من ، بيــر اوووج داري اولســام، يئـره سپيلسـم نئيلــرسن؟
سن ، بيــر اوووج داري اولســان، يئـره سپيلـن سن اولسـان
من ، جــوجه⁯لي تــويوق اولسـام، سني دنلـه⁯سم نئيلــرسن؟
سن جـوجـه⁯لي تويوق اولســان، منـي دنلييـــن سن اولسان
من ، بيــر بالا جئيــران اولسـام، داغلارا قاچسام نئيلــرسن؟
سن ، بيــر بالاجئيـران اولسـان، داغـلارا قاچـان سن اولسان
من ، بيــر ماهيـر اووچـو اولسـام، سني اوولاسام نئيلــرسن؟
سن بيــر ماهيـر اووچو اولسان، منـي اوولايــان سن اولسان
من ، بيــر قيـزيل آلمـا اولسام ، سانــديقا گيرسم، نئيلـرسن؟
سن ، بيــر قيــزيل آلما اولسان، سانـديقا گيره⁯ن سن اولسـان
من ، بيـر پاسلي هاچار اولسام، سانــديقـي آچسـام، نئيلرسن؟
سن بيــر پاسلـي هاچار اولسان، سانــديقي آچان سن اولسان
من ، بيـر گـؤزه⁯ل گلين اولسـام سانديقـدان چيخسام نئيلرسن؟
سن ، بير گؤزه‌ل گلين اولسان، سانـديقدان چيخان سن اولسان،
مـن ، بيـرگـؤزه⁯ل اوغلان اولسام، سني آلارســام نئيلــرسن؟
ميرزاعلي‌اکبر صابر يوخسول و آج بئچارالاري آج تويوغا بنزه⁯ده⁯رک، دئيير:
چيغيـرما يات، آي آج تويوق يوخوندا چوخلو داري گؤر
سوس آي يـازيـــق فضاده‌کي، عقاب جان شکاري گؤر
هينينــده دالـدالانــــــما چوخ، حيط ده دولانما چوخ
اييه‌نــــده‌کي بيچاقه بـاخ ، او تيـــــغ آبــداري گؤر
گتيـــرديين يـومـورتـادان نتيــــجه، جوجه گــؤزلمه
قازانــــدا، قئيقانـاغه بـاخ، اوجاغ داکي شراري گـــؤر
...
آتميش مين تويوغوم ، يومورتا اوسته        
اونا گوره اؤردک ، قازيـــم اولايدي
                             «عاشيق مصطفي»
...
... بير قيش گونو ايدي ، قاپيدا سويوق
قالخدي تار اوستونه بيزيم چيل تويوق
گلدي يوخو واقتـي، ساليندي يئـرلـر
قيشــــدا گئج آچيلير، گئجيکير سحر
آلـدي قـوجاغينـا بيـــزي يوخولور
بو قيش يوخوسونـون باشقا دادي وار
...
گئجه ياريسـي‎ايــدي، ائشيتديک بيردن
چيل تويوق بـاغيـرير دوردوغو  يئـرده
قاق ـ قاق،قاققيدايير... قاچدي يوخوموز
يوخودان سکسه‌نيب، قالخدي چوخوموز
آتام آجيقلانيب: «کس ـ دئدي ـ مردار
بو گئجه واقتينـــــدا نـه آزارين وار؟»
تويوق داوام ائتدي ، يئنه‌ده قاق ـ قاق ...
دؤيدو قـانـادينــــي شاققيلداداراق ...
بير آزدان کيريـــدي ، بيز يـاتديق يئنه
غــرق اولــــدوق گئجه نين درينليينه
بيردن ، نه ائـشيتديک؟ ـ سحره يـاخين
دوشموش ائـويميـزه قـارا قيـشقيـريق
چيل تويوق اينديده بانلايير بـاخ ـ باخ
ائله بيــــل ده‌ييشيب خوروز اولاجاق
بـاشقا تويوقــــلاردا قوشولموش اونا
بلي ، ايشله ريميز دوشموشــدو يـؤنـه                                                     
 بيـري زيـرنـا چاليـر ، بيـري نـاغـارا
ائـويميـز بنـزه‌ييــــر تويـا ، مـاغـارا
بيـزده ، قارنيميزي تـوتـوب، گولوروک
کاسيبين بـاختينـي يـاخشي بيليـريک...
آتـام حاضيـرلانيـر ، الينـــــده کسر:
«تويوق بـانلايـانــدا، بـاشين کسرلـر»
...
                                              « صمد وورغون»
...کيش ـ کيش آي ندير ، يئري گئت، گير نينه
بـاخما، شيشيــرسن حاجــــــي‎نين انگينه
پول هاني، وئـرسين سيزه هـرگــــون ، دئنه
بورجلو دئييلدير کي آ ، حئيـــــــــوان سنه
بونجا قابـاغينــــــــــــدا جيويلداشمايين
اي جوجه‌لـر، بسدي جيـريـلــــــداشمايين
                                                        «نظمي» باکي
«جوجه‌لريم»ماهنيسي‌کي، ‎آذربايجانين‌ باجاريقلي هنرمندي ‎حابيلين‎ کامانچا‎سي و بير چوخ مغامچيلارين اوجومله‌دن تانينميش شاعره خانيم زينب خانلار اووا گؤزه‌ل و اوره‌ك ايله اجرا اولونموشدور:
آي منيـم جوجه‌لـــــريم           آي منيم جوجه‌لـــــريم
آي منيـم جوجه‌لـــــريم            توکو گؤيچک جوجه‌لريم
آرزيـم بودور ، بوي آتاسيز            آنـا نيــزا تئـز چـاتاسيز
آي منيم جوجه‌لــــريـم              منيم قشنگ جوجه‌لــريم
گـؤزله‌ييـــرم تئـز گلينيز             گؤي چمنــده دينجه‌لينيز
آي منيـم جوجه‌لــــريم              توکو ايپک جوجه‌لــريم
آي منيــم جوجه‌لـــريم              منيم قشنگ جوجه‌لــريم
شاعيرلرين شعيرينده « خوروز»:
سيز سروکيمي، سرکش اولوب، بئيله بوي آتديز
ايلليـــک بئچه تک، بانلاياراق، خالقي اوياتديز
شاد اولـــــدو پدر، مادري نيز، بو بويا چاتديز
بس ديـر سيزه گهواره نـاز ايچره‌کي، يـاتــديز
اينـدي ، بـوراخين باليشي، يـورقانـي اوشاقلار
هـم ، ترگ ائله‌يين خانـه ويـرانـي اوشاقــلار
                                                       « صابر»
آخيره‌تيم، ايمانيـم وار، دينيـم وار
عاريفلر لن عداوه‌تيم، کينيــم وار
بير خوروزام ، اللي يئرده هينيم وار
قو جا کيشــي، يالقيــز ياتماز...
                                            « صابر»
گليرديـــم کتدن        سس گلدي بتدن
آغزي سوموکدن         ساققالي اتـــدن
                                   « تاپماجا»
خوروز، بان قاباغيندا       صبحون، دان قاباغيندا
ياريـــم بير، بيزه گله      وئره‌م جان قـابـاغيتدا
« زينب ضربعلي قيزي»
هنگام سفيده دم خروس سحـــــري
داني که چرا همــي کند نوحه گري؟
يعنــــي که نمودنـد، در آئينه صبح
کز ، عمر شبي گذشت و تو بي خبري
                                                    «خيام»
ترجومه:
هر صبح اوجـالار خـوروزلارين اينجه‎سسی
اول ايـنجه سسين، بـودور دريـن فلسفه‌سي
سن ، آنـلامـادان، آينـاسي ايـچره سحرين
بير سايه گؤروندوکئچدي عؤمرون گئجه‌سي
                                           «ساحر»
نبيني مرغ چون بي وقت خوانــــد
بجاي پرفشانـــــي ، سرفشانـــد
                                       «نظامي»
نظامي گنجه‌اي بو بيتي‎ده: «واقتسيز بانلايان خوروزون باشينيکسرلر» مثليني بيان ائدير.
اوزون ساققال، اوزون اتک         تات، دام اوسته بانلاديقدا
بـدوو آتـلار يـورغالاييب         يوللار اوسته، اوغـراديقدا
...
«سهند»
نباتي ياتما ، هوشه گل ، صبح اولدو ، اوخو بير غزه‌ل
سني ، خالــق لم يزل ، مــرغ سحر خوان يـاراديب
« نباتي»
اکينچيلـر ياي گئجه‌سي ايـدي، کندده
ايشدن قورتارميش، اويخويا گئتميشدي
بيـردن خوروزلار«نين» لـرده بـانلادي
قاري نه‌نه، صبح اولدوغون آنـــلادي
اولما خوروز، گئت تويوق اول بـانلاما
ائتمه مذمت اؤزونو، دانــــــــلاما
وعظ و نصيحت ائشيديب، آنــــلاما
سؤز دئيه‌نه ، ساققالينــــــي ييرغالا
راحات اوزان، يات ،يوخـلا، قال دالا
                                     «عباس صحت»
بير قاري نين بير خوروزو وار ايـــدي
هر گون«اوباشدان» دان او، بانلار ايدي
صبح چوخ ائــرته، اويـانـاردي قاري
دورغوزارايـــدي هامي خدمت کاري
اينجييب آخيردا ، او قـــــوللوقچولار
اول خوروزو، اؤلدوروبن، آتـديـــلار
تـا کي، کسيلسين سســـي آسو ده‌جه،
بـــلکه، دويـونجا يـاتـالار هـر گئجه
چون کي ، قاري بيلـــدي بو، کيفييتي
اؤزگه سايـاق اولــــدو اونون، نييتي
سونرا ، گئجه اولماميش ايـــکن يـاري
اونــــلاري بير ـ بير اويـاداردي قاري
....
                                   « عبداله شايق»
آي، پيپيــي قـان خوروز
گؤزلـري مـرجان خوروز
سن ، نه تئزدن دورورسان
قيشقيريب، بـانــلاييرسان
قويماييـــرسان، يـاتماغا
آي جانيـم مستان خـوروز
                      اوشاق شعري «عبداله شايق»
آي کيچيک ، سولوق جوجه‌م       بوينو يولـوق، يولوق جوجه‌م
آچما، اوساري ديمــــديين       باشلاما غملي جيک ـ جيکين
تک، گزينيب، سيخيلما چوخ        آغـلاييب، نـاله قيلمـا چوخ
غم يئمه ، سوس بيرآز دايان،        من ، اولمــارام سنيـن آنـان
سنــي ، او سسله ، سسله‌رم،       ده‌ن، سـو وئـريبـده، بسله‌رم
آغلامـا ـ آغـــلاما جوجه‌م       قلبيمي داغـــــلاما جوجه‌م
اوشاق شعري« عبداله شايق»   
جوجه‌لـريــم بيـره‌رـ بيـره‌ر
سويو گؤروب ، يـاووق گلـر
ايچر ، گئـده‌ر ائشه‌له‌نـــــر
يئير، ايچر جوجه‌لـريـــــم
جوجه‌لـريــم لوم ـ لومک
قانادلاري گـودک ـ گودک
يئـم آختارار ، تـاپـار يئمک
يئير ، ايچر جوجه‌لـريــــم،
دويوب ، قاچار جوجه‌لريـم
گئجه دؤننده گونــــدوزه
جوجه‌لـريـــم گزه ـ گزه
سحر نينـــدن قاچار دوزه
يئير، ايچر جوجه‌لـريـــم
دويوب ، قاچار جوجه‌لريم
جوجه‌لـريـــــم بزه کلي ديـر
بـزه کلــي ديـر،دوزه‌کلي ديـر
ساري، چيل ـ چيل هررنگلي دير
يئير ، ايچـــــر جوجه‌لـريــم
دويـوب ، قاچار جوجه‌لريـــم
                    «عبد اله شايق»
... خلاصه ائشيتـــدي بـو صدانــي   
سسين دالينجا ، گئتـــدي بيـر زماني
گؤرونــدو ناگهان بير کنـد اوزاقدان            
نمـايـان اولــدو آثاري قاباقـــدان
دماغينـه يئتيشـــدي بـوي ديـلـدار           
نگار مـدعـا گـؤرستـــدي روزگار
لباس ظولمت و غمـــدن سويونـدو           
چيراغينه دئيـــردين ، ياغ قويـولدو
دوروب افتان و خيزان اولــدو عازم            
او ، کنــده گئتمه‌يينــي بيلدي لازم
گليب جوولانه قاچدي يورتا ـ يورتا           
يئتيردي اوزونو کنــــده گون اورتا
...             
گــؤزو نـاگه ساتـاشدي بيـر خـروسه           
او نـوعيله عـزب بـاخسين عـــروسه
کئچيب تعـريفـدن حسن و جمالـــي          
کشيده گردنـــي ، خوش خط و خالي
نـواسي نغمـه نـاقـو سه بنــــــزه‌ر           
قانادين چتر ائـــديب ، طاووسه بنزه‌ر
لطافتـــده  قانـادي چون پــري قـو           
دئييــر هـرلحظه،هـردم « قوققولو قو»
چکيب قددين کي بـو عيش ابــد دير          
سرور «قـل هو اللـــه و احـــد»دير
دام اوسته مجلس عشرت قوروبــدور         
بو دونيا اهلي تک ، غافيل دوروبـدور
ساتاشدي چون کي مقصودي گؤزونه         
ياواش ـ ياواش دييردي اؤز ـ اؤزونه
خروسا! بير نولايـدي، گون بـاتايدي        
اييه‌ن بخت سياهيــــم تک ياتايدي
غـرض سالـدي اودم بـاشين اشاغه         
ياواش چکدي اؤزون گؤزدن قيراغه
هوسدن قـويـروغونــو ميلله‌ميشدي         
خروسه گؤزلرينــــي زيلله‌ميشدي
...           
گئـديب،گونـدوز،گئجه گلدي آرايه        
جهانــي بـاسدي ظولمت مثل سايه
خوروزون موج غم بـاشيندان آشدي       
گـؤزو نـاگاه ، روبـاهـه ساتـاشدي
باخيب ، گؤردو اجل گيرميش کمينه        
قـارانـليق چؤکـدو فـورا گونبه‌زينه
...              
خلاصه ايش دولاندي،فرصت اولدو         
داغيلدي خلق ، مجلس خلوت اولدو
او ، نوع ايله کـي قالخار شير غـران 
...             
خــوروزه کيپله‌نيب، شصت ايله تـوتـدو     
او ، بيچـاره ، فقيــري بيـــر چيغيرتدي
هوســدن آنــلامازدي داش و تـورپاق          
قاچاردي گاه دينگيلـده‌يـردي قيــوراق
گهي ـ گاهي کي، قاچماقــدان قالاردي     
آليـب جـانيـن ديشينـه ، يـورغـالاردي
خوروز بينــوا چــون اولــدو محبوس        
توتــوب اوز تولکويه اول زار و مايوس
دئــــــدي: اي سرور خيــل ثعـالب        
اولان ببــر و پلــنگ و شيـــره غالب
مگــر هئچ قـورخموسان قهــر خدادن        
نـه ايستيــــرسن بـو زار و بينــوادن
منه ظـولـم ائيلمه، چـــوخ ائتمـه آزار         
اولارسان قهـــــر، قهـــاره گـرفتـار
اذيت ائتمه حقــــــي، خضر و الياس          
بوغولدوم، چاتلادي باغريم ياواش باس
تـرحم قيل بـو مظلـــــوم و فقيــره          
سني وئررم قسم جينديرلـــــي پيـره
منه ظـولـم ائتمه،گلمـز ظـولم ايشيوه        
ياواش سيـــخ کلبتين گلسين ديشيوه
ترحم قيل ائيله آغزيم اولـــدو ازواي    
يقين اؤللـم ده‌دم واي، واي ده‌دم واي
نهال بـاغ عـؤمـــــروم اولـدو بـرسيز       
آمان اؤلدوم ، فـريکلــــر قالدي ارسيز
خزان تک تؤکــــدو باغ عشره‌تيم برگ      
بالان اؤلسون فلک اولـــدوم جوان مرگ
غميـم طغيان ائـــديب ، جانيم چاليقلار       
دوشوبـدو خاطـــــريمه بـاسماليقـلار
نفس تنگ اولدو ، دوشدو اضطـــــرابه        
باشيما کـــــول نينيـم قالـدي خـرابـه
آمانـــــدير اي بـوغو بـورما آغـام گل     
هنـــــوز اؤلمه‌ميشم ، گلسن ساغام، گل
سسي از بس‌کي چوخ يالــواردي، باتدي    
          بوروب بوينون، ايلان تک ديل چيخارتدي...
مثللرو دئییم‌لر:
تويوق بيرقيچلي‎ديركي ، بيرقيچلي
تويوغووا کيش دئميشم يا پيشيوه پيشته
آغ تويوقجا آغلي يوخ
ائله سؤز دئييرکي ، بيشميش تويوغون گولمه‌يي گلير
تويو غو بيرخالوار بوغدانين ايچينه اؤتوره‌سن، يئنه‌ده ائشينمه‌ييندن ال چکمز
بانلايان تويوغون باشيني کسرلر
کيش دئييرسن، گئتمير ، وورورسان قيچي سينير
تويوق ياتار، يوخوسوندا داري گؤره‌ر
تويوق تاپانا بير يومورتا وئره‌رلر
تويوق ايسته‌دي گاز يئريشي گئده اؤز يئريشيني‎ده ايتيردي
تويوق يومورتاسينا گؤره قاققيلدار
توي‎دادا تويوغون باشيني کسرلر، ياس دادا
تويوغون باشي کسيلنده‌ده گؤزو ائشه‌نکده اولار
آزانچي چکر سويوغو، موللا يئير تويوغو
پيس تويوق جنس يومورتلار اؤزوده ايکي ساريلي
خوروز: واقسيز بانلايان خوروزون باشيني کسرلر
وارلينين خوروزودا يومورتلا
خوروزون له‌له‌يي گؤروشدو
خوروزون ساققالي آغارسادا بهاسي اون دؤرت شاهي‎دير
خوروز يوخ ايدي ، سحر آچيلميردي؟
خوروز باني، سحرين داني
حضرت عباس آندينا اينانيم يوخسا خوروزون له‌له‌يينه؟
جوجه:
جوجه‌ني پاييزدا سانايارلار
يومورتادان چيخماميش جوججولده‌يير
گؤزله چکيلمه اويانا، جوجه‌لرين داغيلار
جوجه ننه‌سينين دؤشونده بؤيوير
جوجه، ننه‌سيندن سود گؤرمه‌ييب
دورآياغا داينا، جوجه باسديرماميسان کي
ايشيقلي جوجه يومورتادا بلله‌نر                                                          بو ايل‎كي جوجه‌لر، كئچن ايل کي جوجه‌لره جوک ـ جوک اؤيره‌دير
جوجه هميشه سبد آلتيندا قالماز
بولبول
بولبول: بلبل، عند ليب ، هزار.
بولبول، اوچان بير قوشدورکي، سئرچه‌لرين گروپوندان ساييلديقـدا، اوجاليق و بؤيوکلويو ايسه تخمينا سئرچه قده‌ردير. بولبولون رنگي، قيرميزي رنگه چالان تورپاق رنگي(خاکستري) اولسادا، قارني‎نين‎آلتي‎ساريمتيل ‎بير رنگه‌ چالير. بولبولون ديمديي، باشقا قوشلارين ديمديکلريندن نازيک و ايتي دير و هابئله ، سسي‎ روح ‎اوخشايان و اوره‌يه ياتيم و سئويملي‌دير. بئله‌کي، کيمسه، ان گؤزه‌ل سسلي ‎و آوازلي ‎مغني و اوخوياني دينله‎ييرکن: «بولبول کيمي، جه‌جه وورور» دئير. 
بونا گؤره ايسه، قوشبازلار، ساخلاديقلاري قوشلار آواز اؤيرنسين دئيه بيرنئچه بولبول اونلارين يانلاريندا ساخلايار لار. باشقا قوشلارا تاي، بولبولون ايسه خوره‌يي«ده‌ن» وبيتگي‌لردير. فولکولور و کلاسيک ‎ادبيياتدا‎ بولبول عاشيقليق، شئيداليق، وورغونلوق، چوخ دانيشماقليق، آشيفته‌ليک، توتقونلوق ، شيرين ديلليک سنبولوکيمي ايشله‌نميشدير:
بير بولبولم گول عشقي آليبدير توانيمي
اي بـاغبان داغيتما منيـــم آشيانيمي
                        « صحاف»
بولبول سوزونون ترکيبلري:
بولبول‎کيمي دانيشماق: بولبول زباني‎کردن، شيرين زباني کردن، شيرين سخني، با فصاحت و... کي، بعضي‎واقتـلار، مسخره و ريشنخد کينايه‎سي‎ کيمي ايشله‌نر.
بولبول‎اولماق: بلبل‎شدن (توتقونلاشماق، عشقه‎گرفتار اولماق، چوخ دانيشماق)
بولبول مزاج: بلبل طبع
بولبول نوا: جه‌جه ووران، گؤزه‌ل اوخويان، بولبول کيمي اوخويان ...
بولبول سؤزو ايران  و آذربايجان شاعيرلري‎نين شعرلري و ماهني لاريندا:

بولبول سؤزو دونيا، او جومله‌دن فارس و تورک شاعيرلري‎نين شعيرلرينده اؤزه‌ل يئر توتموش و شعرادبيياتي‎نين چئشيدلي قوللاري اوجومله‌دن غزه‌ل ، ماهني ، باياتي، آغي‌لار و... دا بول ـ بول ايشلنميشدير:
... يئنه ، ائشيـده‌يـديـم بـولبـولـون سسين
ساري بـاش بـولبـولـون شيـرين نغمه‌سين
شئهلــــي چمنلــرين تـربنـــووشه‌سين
يـاريمـلا قــول ـ بـويـون ده‌ره بيله‌يديـم
                                                     «مظاهر داشقين»
بـولبـول کيمي بـو گلشنه گلميشـــــم
لاله گؤروم ، سونبول گؤروم ، گول گرروم
دئييرلـر: سنـــــده وار چوخ شيوه خنده
بيرجه کلمه دانيش گؤروم، گــول گؤروم
                                          «شکوهي»
ريحان اگيليبـــدي سونبول اوسته
سونبول خم اولوب قـره نفيل اوسته
بولبول اؤزون اؤلدورور گول اوسته
گول سايه ساليبــدي بولبول اوسته
         اوضاع بهاره قيل تماشا
                        «شکوهي»
بير بولبول اوخوردو گول بوداغينـــدا
گره‌ک صبـر ائيله‌مک يـار فراغينـــدا
عندليبم قيشين بئله چاغينـــــــــدا
سن سن منيـم گلعـزاريـم دئه ، دانيش
                               «عندليب»
...غم توخومون فلک اکـدي       سو يئـرينه ،کـده‌ر تـؤکـدو
شئيدا بولبول نـاله چکــدي       باغچا يانـدي، گول تيتره‌دي
«آزافلي»
بـاغبان لذت چکـر نغمه‌سسيندن
بولبولون ناله‌سي گولو يـانـديرار
نـور ياغار ياغيشين هر زره‌سيندن
شاهين ظولمکاري ، قولو يانديرار
                    «آزافلي»
خرامان اولسا باغ ايچره، سالار مين غلغل اطرافه
نه غلغل؟ غلغل بولبول ، نه بولبول؟ بولبول شئيدا
                                                       « نظامي»
جه‌جه وورار بولبـوللــــري
کـؤنـول آچـار غلغللـــري
کيم گؤردوالـــوان گوللـري
تيکانسيز اولسون ، وار؟ هاني؟
بولبوللـــر ائيلـر هــي فغان
نـالـه ائــــده‌رلر دورمـادان
دوغـــرو سؤزومه گل، اينان
دوستلاردا دوز ايلقــار هاني؟
...             
                                   «نظامي»
اگرچي رسميدي گول عنده‌ليبه ناز ائيلر
منيم گولوم منه اما غــــريبه نـاز ائيلر
...
اولدو کؤنـول قوشو بولبـول‎کيمي مائيل اوزووه
گؤردو طرفه گول آچيب طرف گلوستانين اوغول
                                                   «صراف»
شئيدا بولبول فغان ائتمه ، غــــم يئمه
بوگون ، صاباح گول آچيلار ، ياز اولار
عزيـــز ساخلا، غنيمت بيل ووجودون
وفاسي يوخ گولون عؤمـــرو آز اولار
...
                           « نباتي»
صبا مندن سؤيله او ، گلعـــــــزاره
بولبـول گولوستانـا گلسين ، گلمه‌سين
بو ، هيجران دوشگونو، ايللر خسته‌سي
قاپيـــــوا درمانـا گلسين، گلمه‌سين
...
                                             ماهني« نباتي»
اؤرتمه‌سين باغچامدا بولبول بير داها گول عشقينه
اؤز گولوم، اؤز بولبولوم، اؤز نغمه کاريم يولدادير
«سليمان رستم»
گلدي مين ديللي باها ، کؤنلومه تبريز دوشدو
گوللو، بولبوللو بـاهار، کؤنلومه تبريز دوشدو
«سليمان رستم»
قولاغ آس بولبولون آوازينــا ، سئودا ده‌مي‎دير
او چمن گوللـــري‎نين بير ـ بيرينه اولفتي وار
سيغماز ايدراکه بو دونيـــا ائـوي‎نين سرلاري
وارليغين حوسنو ازه‌لدن نه بو يوک قدره‌تي وار
«صمد وورغون»
...
سوووشوبدور قاراقيش ، دوربير ، آچ اول پنجره‌ني
يـاخاسين گـؤر نه آچيب نـرگيز ائدير نـاز گليري
گـونش آلتين ساچاغين باخ، ساچاراق داغ دؤشونه
شئيـــــدا بولبـــول سالاجاق گولشنه آواز گليـري
«توتقون»
عزيزييم گول اولــــدوم         يانديم آخر کول اولدوم
بير ديل بيلمز قوش ايديم          اوخودوم بولبول اولدوم
«سگاه شعبه‌سينده اوخونان ماهني»
بولبــول گئده‌ک اويانا      مسکنيندي ميـا نا
سن اوخو ، من آغلاييم     بلکه باختيم اويانا
...
چايي کئچمه‌ده‌ريندي      سويون ايچمه سرينـدي
بولبول باغا گيره‌نــده      توي ـ بايرام گوللريندي
دورنا

دورنا ، تورنا: درنا
دورنا، اتي‎حالال ‎اولان‎ وحشي ‌قوشدور كي‎ آياغلاري ‎اوزون قوشلارين گوروپوندن اولموش، ان چوخ سوقيراغي، ده‌نيز اطرافيندا ياشاييب، باليق يئير. محقق‌لره گؤره دونيا اوزه‌رينده تخمينا اون‎ايكي نوع دورنا ياشاييرکي فصيلدن‌ـ فصيله ياشاييش‎ محيط‌لريني‎ ده‌ييشر. دئمک، دورنالار عموما اجتماعي شکيلده کؤچري ديرلر. آذربايجان ادبييات خصوصيله شعير ژانرلرينده دورنا ياشيلليق، سئوگي، ايستي‎ليک، ايستک، عشق و محبت سنبولو و رمزي‎ کيمي ‎ايشلنميشدير، افسانه‌لره گؤره دورنانين قانادلاريندان گلين تاجي دوزه‌لده‌ر ميشلر، دئمک شاعيرلر اؤز ايستکلي سئوگيلي‌لرينه، گؤزه‎ل دورنا، ياشيل باش دورنا، آي قاتارـ قاتار گئده‌ن ‎دورنالار و... دئيرکن، اوره‌ک ‎سؤزلري‎ و لريکا شعيرلريني اؤز سئوگيلي‌لرينه ، سيزلايارلار. آرتيرما لييام‌کي، دورنا سؤزو ان‎ چوخ آشيق ادبيياتي ‎و هئجا قاليبلاريندا يازيلان‎ شعيرلرده‎ گلميش، دويغولو خواننده ‎وآشيقلارين اوره‌ک ‎اوخشايان سس‌لري ايله چئشيتلي هاوالاردا ملوديالانميش و اوخونموشدور.
دورنا سؤزو گلن شعيرلرده‌ن نمونه‌لر:
باشيمين اوستـونـدن کئچير     منه تـانيش گلير قاققيلتـي لاري
يئنه لنکرانا کؤچور دورنالار     قوشلارين اوردادير قيشدا باهاري
«سليمان رستم»
نه گؤزه‌لميش ايلک باهار      دوداغيندا گولوشو وار
دوزولوبدور قاتار ـ قاتار      دورنالاردا، گـؤله گلير
«سليمان رستم»
ائله بيل کـؤچ ائـدير دورنا قاتاري...
او ، هارا تله‌سيــر، او نييه گئـديــر؟
او ، بيزيم چؤللــري نييه ترک ائدير؟
تؤکولور يارپاغلار ، سوسور بولاغلار
سويوقدان اوشويـور ، اسير بو داغلار
                                    «بختيار وهاب زاده»
دورنـالار صف توتوب ، داغدان آشاردي
آران ، يـايــلاق گزيب ، آزاد يـاشاردي
بيرزامان داشـــــلاردا ، قاققيلداشاردي
گـؤزه‌ل کهليک ياتيب چيلده يـورولـوب
                                           آياز«ائل اوغلو»
آي سئـودا دونـونـو گيين دورنـالار
دينله‌ييــن منيم‎ده اوره‌ک ســؤزومو
آي سرين سمايـــه ديين دورنـالار
دينله‌يين منيـــم‌ده اوره‌ک سؤزومو
بيلميــره‌م گئديـرسيز هـانسي دييارا
گؤي‌لرين کؤکسونـو سيز يـاراـ‌يارا
گـؤرسه‌نيز سؤيله‌يين بيرجه او ، يارا
قويماسين بو قده‌ر يولــدا گؤزومو...
                           «توتقون»
قانـادلــي لار دونياسي‎نين شاعيـرلـرينـدن
دورنالاردان صحبت آچماق ايسته‌ييـره‌م من
باهار گلدي ، بو ديياردان اوچوب ، گئتديلـر
قاققيلداشا ـ قاققيلداشا اوچوب ، گئتديلــر
يئر اوزونون بيزه يـاخين ، اوزاق يئــرينـده
ماهني‎ميزي گـزديـرديلــــر ديمديکلرينده
آرازيمـــــي اونوتمادي قـانـادلي کروان
بو ساحيلدن ـ او ساحيله قونــدو دورنـالار
...
 يـازدي جنـــوب تورپـاغيما کؤهنه درديمي
آي‎لار کئچدي سولـدو گوللر، سولدو چيچکلر
دورنـالارين حسره‌تيله دؤنـــــدي دورنـالار
منده هرگون گؤزلريمــي تيکـديـم گؤيـلــره
پـائيز گلـــدي قاققيلتيلا دولــدو داغ ـ دره...
يئنه بيــــــزيــم بو مکانـا گلـدي دورنـالار
ماهنــي‎لارلا لنکــــرانـا گلـــدي دورنـالار
«سليمان رستم»
بو داق قان ياش تؤکر ، آغاج قان آغلار
بيرکيچيک بوداغي قيرانـــــدا طوفان
بير دورنـا آيـريلسا ، اؤز قاتـارينــدان
قاتـار منزيلـه‌دک ، گئــــده‌ر پريشان
                                     «خليل رضا»
مثللرو دئییم‌لر:
 دورنالار قارانليقدا اوچارلار 
اؤرده‌ك

اؤرده‌ک: سوتويوغو (مرغابي)، سونا
اؤرده‌يين نوعلاري: 
آينال ، گوله‌ين قوش، فيتله‌ين اؤردک يا خود سوتويوغو ايسه ائو تويوقلاري (مرغ‎خانگي)‌نين‎ گوروپوندان‎ اولموش ، تويوق کيمي يومورتدارلار و باسديريليب، جوجه چيخارارلار، اؤردک ايکي نوعدور: اهلي، وحشي.
اهلي‎اؤردک  تويوق‎ کيمي گؤيره‌نتي و ده‌ن يئير آنجاق اؤردک ، ان چوخ سولو و چامير يئرده ياشاييب، تغذيه ائده‌ر و بوناگؤره‎ ايسه ‎اؤرده‌يين اتي چامير دادي وئره‌ر. محقق‌لره‎ گؤره، اؤرده‌ک 20 ايل ياشايا بيلير. هئيکل و گؤوده‌ن باخيميندان کيچيک‎ گؤرونورسه ‌ده، اونون ‎بوينو وقيچلاري‎ اوزوندور وآلچاق‎ گورونمه‌سي ‎اونون، ميساراق‎ يئريمه‌سي ‎و ‎ائشينمه‌سي ‎جهتدندير. اؤرده‌يين ايسه تويوق‌ کيمي، ائرکک و ديشسي اولارکي ائرکه‌يينه«سونا »دئيرلر. 
اؤرده‌يين اؤزه‌لليکلريندن بيريسي اونون، سولوق و چاميرليق يئرده ياشاماسي و هابئله قويون سوروسوکيمي سورو ايله اوتلاماسي‌دير.
آذربايجان ادبياتيندا اؤرده‌ک:
سيلکينيبن ، سرايينـدان چيخانـــدا
بنزه‌ييـر ياشيل باش سونـايه ـ سونا
سياه زولفون کيمـي بلالــي باشيم
دوشوب، بير تؤکنمز سئودايه باشيم
                    «اندليب»
گؤللــــــریندا اؤردَکلـری اوزه‎رلر

چؤللـــرينــــده ماراللاري گزه‎رلر
گوللــرينـدن ، گلين‎لـر تـاج بزه‎رلر
جئيران گؤزلو قيزلاري وار اؤلکه‎مين
                         «جعفر جبارلي»
ماوي گؤللر گوللري اي ياشيل باش اؤرده‌کلر
نه تئز کؤچوب، گئتدينيز بـاشقا غريب دييـارا
سيز دؤنر کن بو يوردا، ايستي بهار گونـلــري
تانري بيلير او زامان کيم‎لر کؤچـوب ، کيم قالا
                                              «ساحر»
اوتوزونــدا کهليک کيمي سکرسن
قيلينج چکيب، آل قانلاري تؤکرسن
قيرخ يـاشيندا ال حرامدان چکرسن
اؤرده‌يي آولانميش گؤله دؤنـرسن
«کوراوغلو داستانيندا وجودنامه»
... بو شوربـايه ائتمه نظـر       الحذر ، قارداش الحذر
ايچينده بير اؤرده‌ک گزه‌ر        دريايه باخ ـ دريايه باخ
ميزه مهدي «شکوهي»
اؤرده‌ک اوزوردو گـؤلــده         جئيـران قاچيردي چؤلــده
بيرآخشام گؤروشــدولــر         تاي ـ ده‌ييشيک دوشـدولـر
اؤرده‌ک اوز توتــدو چؤله         جئيران بـاش ووردو گــؤله
چؤل ائله بيـل تنــديـردي         اؤرده‌ک قاچــدي بنديردي
گؤل سويوقدو ، ده‌رينـدي          جئيـران نئيله‌سين اينـــدي
سهوي بـاشا دوشدولــر،          بيرداها گؤروشدولــــــر
اؤرده‌ک قاييتــدي گـؤله          جئيــران قاييتــدي چـؤله
«اوشاق شعري»
مثللرو دئییم‌لر:
اؤرده‌ک اتين، غاز اتين  يئين بيلر لذتين
اؤرده‌ک گليب غاز اولماز، گلين گليب قيز اولماز
اؤرده‌يي باغلاماغا ايپک گره‌ک ، يار ايله اويناماغا اوره‌ک گره‌ک
اؤرده‌ک کيمي بوينونو اوزالتما
قاز
قاز: غاز
قاز، ايکي نوع‎دير: 1 ـ وحشي قاز (چؤل قازي) 2 ـ اهلي قاز. اهلي قاز، تويوق، خوروزواؤرده‌ک‎ کيمي ائولرده ساخلانيليب، يومورتادارلار، باسديريب، جوجه‎ چيخارار و باشقا، ائو تويوقلاري کيمي سورو ايله اوتارارلار و چاغيرارکن «جوک ـ جوک» و قووارکن: «کيشته» دئيرلر. اهلي قاز وحشي قازلا مقاييسه‌ده بؤيوک و اتلي اولار. 
وحشي قاز گؤللرده اوزه‌ر و يئمه‌ييني ايسه گؤلدن تاپار وحشي‎قاز گؤزه‌ل‎وگؤيچک قوشلارين بيريسي‎ديركي، سوزمه‌سي‎و يئريمه‌سي اؤزونه اؤزه‌ل‌دير. قازين ايسه ايستر اهليسي و يا وحشيسي‎نين باشقا اوچانلارا تاي، ائرکک و ديشيسي وارديـر.
قازين اتي يوخاريدا قئيد ائتدييميز حئيوانلاردان داهادا تاملي و يئمه‌لي اولار ائله بوناگؤره ايسه‎آتاـ بابالاريميز تجروبه اوزره سؤيله‌ديي: يئمه‌ميسن قاز اتين، بيلمه‌ييسن لذه‌تين دئييمي ادعاميزين ثبوتي اولابيلر .

قاز سؤزو، آذربايجان شاعيرلرينين شعرينده:

چيخديقجا سئيرانـا گلين لــــر ، قيزلار
بـاخديقجا ديلله‌نـر صدفلــــي سازلار
چيغيريشير سونـالار ، آغ بوغـاز قـازلار
سس وئرير قوينوندا گؤل ـ گؤله داغلار
                                           «مظاهر داشقين»
بوسبوتون چؤل ـ بايير گولدو ، چيچک دي
کؤوشن بورونوبــــــدور آل الوان دونـا
يـالچين قايـالاردا اوخويــــــور کهليک
اوزور ده‌نيزلـــــرده يـاشيل بـاش سونـا
                                           «توتقون»
بير آي ، يـاريم نوبـاهاردان کئچنـده
جار اولور کؤکسونده سئللرين داغلار
چالخانيـر سونـالار چيغريشير قازلار
زمزم زومزومه‌لي گؤللـــرين داغلار
                           «علسگر»
خدمه‌لر دورار ساغ ـ سولــونـــدا
جواهر بازو بنــد ايــــکي قولوندا
فواره‌لر ايشلــر داييــــم گؤلونـده
ياشيل باشلي اؤردک اولار، قاز اولار
                        «نباتي»
مثللرو دئییم‌لر:
تويوق ايسته‌دي قاز يئريشي گئتسين، ووردولار قيچي سيندي
قارقا ايسته‌دي غاز يئريشي گئده، اؤز يئريشينده ياديندان چيخارتدي
يئمه‌ميسن قاز اتين، بيلمه‌ييسن لذه‌تين
قاز اوتارماق: غاز چراندن، سرسري گزمک ، واقت کئچيرمک
قاز آياغي: پاي غاز، بيرنوع بيتگي کي، قازين آياغي‎نين شکلينده‌دير.
ائله قازلانما.
قارغا

قارغا ، قارقا: كلاغ، غراب.
قارغا، اتي يئييلمه‌ين  وحشي قوشلارين گوروپوندان اولموش، ائل ايچره و ها بئله‎ ادبياتدا، بد يومن، بداوغور واوغرولوق، سارساقليق ‎سنبولو کيمي تانينميش‎دير. قارغا ايسه باشقا قوشلارکيمي ‎ائرکک، ديشيسي اولدوقدا ، يومورتلاييب، کورت ياتيب، جوجه چيخارار و آغاجلارين اؤزه‌لليکله سؤيود ، قلمه باشيندا يووا باغلايار و قارقانين ‎اؤزه‌لليکلريندن، اونون پئنير و قورود (قاتيق سوزمه‌سيندن عمله گلن بير يئمه‌لي‎كي ، ان چوخ ازيب، آشا تؤکرلرو قورودلو آش آذربايجان اوزه‌لليکله قاراداغ ماحاليندا مشهور و آدليم و ان چوخ يئمه‌لي آشلارداندير)، ميردار جمدک و نجيس يئمه‌سي ‎وائوينه، اوشاقلارينا و هابئله هم نوعينه متعصب اولماسي‎دير. 
بيرقارغا اؤلرکن، اومنطقه‌نين‎ بوتون ‎قارغالاري ‎تؤکولوب، چئوره‌سينده قانادلاناراق، قاريلدايارلار. قارغا، دام، دوواراسته يا خود آغاج اوزره قونوب قاريلدايارکن، قارياغاجاق دئييرلر قارقا نوعلريندن آلا و قارا قارغا ان مشهور لاريندانديرکي قاراقارغالار فصيللرده‌ييشديجه ياشاييش محيط‌لريني ده‌ييشرلر. 
قارغالارين آرتيق اؤزه‌لليکلريندن، يوخودان تئز آييلماسي و عؤمرو نون بوتون قوشلاردان چوخ اولماسي، بيرليک واتحادلاري هابئله گيزلينده جفتلشمه‌لري ديرکي، دئديکلره گؤره قارغانين جفتلشمه‌سيني کيمسه گؤره بيلمز. محقق‌لره گؤره قارغانين عؤمرو تخمينا 45 ايلدير.
آذربايجان کلاسيک و شيفاهي ادبيياتيندا قارغا ايله ايلگيلي چوخلو حئکايه و شعيرلر واردير کي مختليف يازيچي و شاعيلردن آشاغيدا نمونه‌لر وئريلير.
حئکايه:
کليله و دمنه کتابيندا قارغا ايله قوشلارين بير اؤيودلو حئکايه‌سي وارديرکي اختصارلا، گتيرمه‌ييمي يئرسيزگؤرمه‌ديم .
قارغا بئله نقل ائله‌ييرکي: بيرگون کهليک‎ايله ياخين قونشويدوق، بيرـ بيريميزه گئديب، گلرديک آنجاق بير گون ياديما دوشدوکي ، کهليک ائوينه مراجعت ائتمير، اؤزـ اؤزومه فيکر ائديرديم کي، اولمايا قونشومو اوولاديلار؟ نه ايسه، بيرمدتدن سونرا بير دووشان گليب، اونون ائويني تصاحب ائتدي ، منسه هئچ ‌بير اعتراض ‎ائتمه‌دن ، قولاغيم ‎سسده‌ايدي ‌کي ‌گونلرين‎ بير گونو کهليک‌ قاييديب ، گلدي آنجاق ائوينده دووشاني گؤردوکده آرتيق پريشان و ناراحت اولدو، دووشانا: بورا منيم ‎ائويم‌دير دئدي، هر نه تئزراق بورادان چيخماليسان. بو، سؤزو دينله‌ين دووشان : من ، بوراني تصرف ائتميشم و نئچه واقتدير بورادا ياشاييرام دئدي. اگر سنين‌ديرسه، ثبوت ائتمه‌ليسن.کهليک: باخ، بو ياخينليقدا، سوآرخي‎نين قيراغيندا بير مؤمون پيشيک ياشاييركي ، گونوزلري اوروج و گئجه‌لري ايسه ناماز قيلير دئمک، گئجه ، گونوز عبادته مشغول‎دور و اونون هئچ بيرحئيوانا ضرر، زياني ده‌يمه‌ييب‎ و ايندييه قده‌ر ديلي‎حارام دادماييب ، حتتا اوروجونو ايسه يالنيز سو و بيتگي ايله آچار! دئدي. ائله ايسه گل بيرليکده اونون حضورونا گئده‌ک بلکه‌ده بيزيم اختلافيميزا قضاوت ائديب، ايشيميزي آوانداسالدي. قارغا سؤزونه ادامه وئريب، دئيير: اونلار (کهليک ايله دووشان) پيشييه ساري يورومکده، من ايسه اونلارين آردينجا قارابا ـ قارا گئتديم‎كي، پيشيين نئجه قضاوت ائتمه‌ييني‎گورروم. اوزون سؤزون، قيساسي اونلار پيشيين نزدينه يئتيريب، پيشيي عبادت حاليندا گؤردوکده، آرتيق امين اولدولار، هر حالدا پيشيک عبادتينه سون قويارکن، اونلارا: نه‎اوچون بورايا تشريف گتيريبسينيز؟ دئدي ‎دووشان‎كي، پيشييين ‎زاهدلييندن ‎آرتيق‎ تعجب‎ده ‎ا‌يدي، بو سورغونوائشيده‌رکن: جناب قاضي من ايله بو کهليين بير بالاجا اختلافيميز واردير دئدي، سيزدن رجاائديريک سؤزله‌ريميزي ‎دينله‌ييب، قضاوت‎ ائديب، حؤکم  وئره‌سينيز. پيشيک بيراليني ‎بيغلارينا چکره‌ک: تانري ‎قوجاليغي‎ کسسين ، يامان‎پيس‎درد اولارميش ‎دئـدي، منيم ‎قولاغلاريم‎ چوخ‎ آزائشيدير، بيرآزياخينراق‎ گليب، دئديينيزي اوجادان تکرار ائدين، گؤروم نه سؤيله‌ييرسينيز چون‎كي، سيزين شکايتينيزي ياخشي باشا دوشمه‌سم‎ آللاه ‎ائلمه‌ميشدن ‎يالنيش حؤکم وئره‌رم‌ ائله‎جه‎ده باغيشلانمايان گوناها باتارام و بيرده حؤکم وئرمه‌دن اؤنجه، قولاغينيزا اؤيودلو بير سؤز دئمه‌لييم كي دونيا و آخيره‌تده دردينيزه ده‌يسين ‎و سونرا ايسه هرکس اؤز حاققينا قانع اولسون. دئمک ، دووشان ايله کهليک، حيله‎کار‎پيشيين ياغلي‌ ديلي ‎و اويدوروجو سؤزلرينه ايناناراق آستاـ آستا، اونا ساري سورونوب، قولاغلارين پيشيين کلله‌سينه سؤيکه‌ديلر، ائله‌جه‌ده پيشيک يئريندن سيچراييب ايکيسيني‌ده بير حمله‎ده توتوب ، اؤلدوردو.
ايلان ايله قارغانين حئکايه‌سي:
بير قارغا، بير قابا داغين زيروه‌سينده‌کي آغاجين باشيندا يوواسالميش ايدي ، سن دئمه همان آغاجين چئوره‌سينده ايسه بير ايلانين يوواسي واردير، قارغا هرواقت کي، جوجه چيخاريردي، ايلان گيزليجه گليب اونون بالالاريني يئييردي. قارغا، اعتراض دئيه ايلاناقارشي: آي قارداش آتاـ بابا سؤزلرينده ائشيتمه‌ميسن‎كي: « من سل سيف البغي قتل به»، (ظلم شمشيري چکن کيمسه همان شمشيرايله اؤلر ) دئدي؟
هرکه تيغ ستم کشد بيرون        فلکش هم بدان ريزد خون
ترجومه: 
 (تيـغ شمشير ستم کيمسه چکر    
روزگار اؤزقانين آخردا تؤکـر)
قارغا چوخ دئديسه ، ايلان آز ائشيتدي، نهايتده گليب دوستو چاققالا ايلانين اليندن شکايت ائتدي و : بير يول آراييرام بو ظاليم ايلاني اؤلدورم دئدي. چاققال: ايلانين شريندن قورتارماغا نه فيکير چکميسن سوردوقدا، قارغا: گودورم، ايلان يوخلويان زامان ، گؤزلريني اويوب، تؤکم يئره، داها گؤزلري گؤرمه‌سين، ائله‌جه‌ده، منيم گوناهسيز بالالاريم آمان دا قالسين دئدي. چاققال: بو سئچديين يول عاغيللي لارين يولو دئييل، آنجاق عاغلي اولان کيمسه ائله بير ايش گؤره‌رکي، اؤز جاني خطره دوشمه‌سين دئدي... قارغا : چاره ندير سوردوقدا، چاققال: دوز يول بودورکي، اوچوب، سماده گزه‌رسن و داملارا، چؤللره نظر سالارسان هارادا بير اؤرپک گؤردونسه، اونو گؤتوروب آنجاق آداملارين گؤزلريندن اوزاغلاشمادان، ايلانا ياخينلاشديقدا، اؤرپه‌يي ايلانين اوستونه سالارسان دئدي. سن، بو عملي ائتديکده، جماعت اؤرپه‌يي آلماق اوچون گليب، اؤرپه‌يين آلتينداقالان ايلاني اؤلدوروب، سني آزاد ائده‌رلر. ائله‌جه‌ده، قارغا، قانادلاناراق، داملارين، آوادانليقلارين‌ اوستوندن سووشارکن، بيرقاديني گؤردوکي، چاديراسيني سرچينه سره‌رکن، دامين کونجونده، اؤزونو پاکلاماقدادير. دئمک قارغا فرصتي الده‌ن وئرمه‌دن، شيغاييب چاديراني، ايتي جايناغلاريندا گؤتوروب، يوبانمادان گتيريب ايلانين اوستونه سالدي ، بومنظره‌ني گؤره‌ن آداملار تؤکولوب، ايلانين باشيني ازديلر و قارغا ايسه راحات بير کؤکس اؤتوره‌رکن، گليب، گيردي يوواسينا.
«کليله و دمنه»
قارغا‌نين اؤز ائوي و بالالارينا قايغي گؤستريب ، متعصب اولماسيني رحمتليک سهند بير چارپارادا گؤزه‌ل صورتده نماييشا قويموشدور. 
باخين:
گره‌ک گؤزلـريندن ، گـؤز اؤرته کيمسه
قـارغــا يـــواسينـــا يـانـاشسا اگر
نييه وطه‌نيمي سئومـــــــــه‌ييم ، نييه
من ، بير قارغادانــــــدا ، اسگييم مگر
باجاريقلي طنز شاعيري ماراغالي کريمي، عربلرين مثللرينده ايشله‌نن  «ومن يکن الغراب له دليلا، ياء مرو به علي جيف الکلاب» (کيمسه‌نين قاباقدا گئده‌ني (راهنماسي) قارقا اولسا ، اونو ، ايتلرين جمده‌کلرينين اوستونه آپارار ) سؤزونو اوزون بير پئومادا مثنوي قاليبينده نظمه چکميش كي‎، سونوج بيتي بئله‌دير:
اهل کمال و معرفت غصه‌نـــــي چوخ يئسين گره‌ک
قارغا وکيل اولان قوشون حاققيدي ، پوخ يئسين گره‌ک
آذربايجانين‎ باجاريقلي ، شاعير و عاليمي عباس توفارقانلي زمانه‌دن گيلئيله‌نرک دئيير:
آي آقا لار بير زمانه گليبـدير      آلا قارقا خوب ترلاني به‌ينمير
اوغوللار آتاني ، قيزلار آناني       پيس گلين‎لر قايناناني به‌ينمير
هابئله رحمت ليک بهمن وطن اوغو بو زمينده دئيير:
حياتين يـــــوللاري دومانلي ، چنلي
يوز يـاشدا قـوجايا ، قورورسان نه‌نلي
بولبول دينله‌يينچي اولوب ، قارقا مغني
داغيليب بـاشينـــدان عـاغيل آ دونيا
رحمتليک نظامي آتا بابا مثلي و سؤزلريندن فايدالاناراق ، بوساحه‌ده دئيير:  
کلاغي تک کبک درگوش کرد      تک خويشتن را فراموش کرد
ترجومه
( قارغا ايسته‌دي کهليک يئريشي، يئريسين اؤز يئريشيني‌ده ايتيردي)
قارغا ايستير يئرييه قاز کيمي اما کي يازيق
يئريينمير ، آتيلير ، ياخشي قاچانمير دييسن
                                     «حداد»
نه سئيـر صفانـــــي خوشلويــورسان
نه درسي ، متابــي خـوشلويــــورسان
ميرث ـ  ميرث اوخويوب، ميريلداييرسان
قارغـا کيمــــي هئي، قاريلداييــرسان
                                        «صابر»
بولبوله آد اولور حـــرام        قارغا دئيير: صنعتکارام
          اودور ، سنله يوخدور آرام       يامان دونيا دئييلسن‌مي؟
«شوشا خانم»
حياتين يوللاري چيسکينلي ، چنلــــي
يوز يـاشدا قوجويـا قـورورسان نه‌نلي
بولبول دينله‌يينچي اولوب ، قارغا مغني
داغيليب بـاشيندان عـاغيل آ دونيـــا
«بهمن وطن اوغلو»
بو گئجه کيمدير اؤلن؟       قارغالار غريب اوخويـور
چينيمدن ملکلر ائنيب،       روحوما گيريب ، اوخويور
«رستم بهرودي»
آي آغالار بير زمانه گليبـدير        آلا قارغا، شوخ ترلاني بينمير
اوغوللار آتاني، قيزلار آناني         پيس گلين‎لر قاينانانـي بينمير
«عباس توفارقانلي»
قار ، قارا گئيينيبدير بو گئجه،
قارغالار آغ آپباق
بو گئجه يئرده قارانليقدي ، گؤي‎ده
بوداغلار آغاريب ، آغاجلار آغاريب
آغاج اوسته قارغالار توي توتوب و
گؤي‎ده بير اولدوز اؤلوب،
بولودلار قارا گئيينيب....
            «آلما موغانلي»
اي گول منيم ديلمدن اغياره قيل نصيحت
کيم ، اند ليب سؤيلر: اي زاغ گيرمه باغه
                                 «اندليب»
نـادانــلا عمل دوستلوغو انسانه ياراشماز
شکسيز نئجه‌کي ، قارغا گولوستانه يارشماز
                                         «سليمان رستم»
بير زامان «جان» دئين دوستلاريـم هانـي
مردايله نـامـردي گؤزلـريــم تـانــي
نئجه قوجالتماسين تولکو ، تـرلانــــي
قارغا دردي، قوزغون دردي ، ساردردي
                                            «مظاهر داشقين»
گئده‌ر قيش گونو بولبــول طرف باغ
گلــر گولوستانـدان ،  صداي کلاغ
ائـديب مرغ خوش لحن نطقيم فرار
اودور ، ائيلـه‌رم زاغ تک «قارـ قار»
                     «شکوهي»
عزيزيم قارغالانـــدي       قار ياغدي، قار قالاندي
قارغالار لاچين اولدو،       لاچين لار قاغالانـــدي
                                                             «باياتي»
بيري‎نين بـاشينا زرلي تـاج قويور
بيري‎نين ائينينـدن پالتارين سويور
بيري‎نين قارغا تک گؤزونو اويور
يامان قاريشيبدي بـاشي دونيانين
                        «توتقون»
گـؤرمه‌ميشـم قارغـا يئــرييه يـورغـا
گئدادن«به‌ي» اولماز ، ده‌لـــي‌دن دارغا
سودا چيممک ايلـه ساغساغـان قارغـا
گؤل ده سيلکله‌نيب ، قاز اولماز ـ اولماز
                              «علسگر»
مثللر و دئییم‌لر:
قارغا ، قاريلداسا ، قارگلر
بالالي قارغايا ، پاي دوشمز
قارغا ، قازي تقليد ائتدي ، قاريلتيسيني‎دا ايتيردي
قارغا ايله دوست اولانين ، ديمديي پوخدا اولار
قارغا دؤشونو چکمک‌له قاز اولماز
قارغادان گؤزه‌ل قوش ايسته‌ديلر، بالاسيني گتيردي
قارغا خبرچي اولار
قارغا دئير: قارقار، قجله دئير: زهرمار، سئرچه دئير: سنه نه وار« اوشاقلار دئييمي»
آلا قارغا اولماغي بس دئييل، حکيمليک ده ائله‌يير
قارغانين مينينه بير داش
تانري قارغا دئييلکي، گؤز چيخارسين
قارتال

قارتال: شاهين، شاهباز، عقاب، ايتي ‎قانادلي، آليجي، ييرتيجي ‎‎قوش، قاراقوش‎، قارتال، قانادلي و اوچان و ات يئين قوشلارين گوروپونداندير کي، گؤوده‌سي بؤيوک وجايناغلاري ايتي‎دير و شيکار ائده‌رکن جايناغلاري ايله شيکاريني ووروب، پارچالار. قارتالين ‎مسکني ‎زيروه‌لي ‎داغلار، هوندور‎قايالار و سونسوز سمالاردير.
قارتال، دونيا ادبيياتي اوجومله‌دن آذربايجان و ايران ادبيياتيندا جسورلوق، يئنيلمزليک ، اييدليک... سمبولو و رمزي‎دير. 
باجاريقلي يازيچي و شاعيرلر يورولماز و جانيخماز قهرمان اييدلري قارتالا بنزه‌تميش، قيرغي، ترلان و قارتال دئيه ، اؤيموش‌لر.
شاعيرلرين شعرينده قارتال:
سن، بير قارتـال يـا بير ترلان اولمـاسانـدا
اوجا داغلار اوسته قانـاد چالمـاسانــــدا
چينار اولوب، يئـــــره کؤلگه سالماساندا
کؤرپه قوش اول اؤز قانادين اولسون آنجاق
کـؤنـلومـده‌کي محبتــــده‌ن اولما اوزاق
                                    «؟»
... گؤزلري نين اسکي بيچيمي ،
هانسي بئش ياشلي اوشاغا يولدوردون؟
                                         او ، اسکي گؤزلرينده
يوواسالميش قارتال لارين قاناديني ...
«آتيلا کيشي زاده»
ترلان کــؤنلـوم جيلوه‌له‌نيب هاوادا
بولــودلار قوينونـدا گزمک ايسته‌يير
قارتال تک شيغاييب ، ياغي دوشمانا
چکيب جيگريني ، اوزمک ايسته‌ييـر
                               «مظاهر داشقين»
... شاهبازين دم منقارين تيز    چنگالين خنجر بران ياراديب
«شکوهي»
ساربانلاردا بير گؤزه‌له توش گلديـــم
بنـزه‌ر بيـر آليجــــي شاهبــازا گلين
قيز ، گلين چوخ گؤردوم دونيا اوزونده
يئتمه ديـــم سنين تک ممتـازه گليـن
«عندليب قره‌جه داعي»
قو جا قارتال نه گزيرسن      داغلار قوينوندا ـ قوينوندا
بالا گــؤردوم، آناسي‎نين     آغلار قوينوندا ـ قوينونـدا
«آزافلي»
قيشين يـامانليغـــــي قالار اؤزونه                                                  
داغـلاردا چووغونون هاواسي قالماز
قارتال لار قي وورار،ترلان لار سوزه‌ر
دونيادا بـايقـــوشون يوواسي قالماز
«بهمن وطن اوغلو»
مين سـؤز آچار محبتدن       عشق آتينــدا گزه‌ر آشيق
الهام آلار طبيعتــــدن        قارتال کيمي سوزه‌ر آشيق
«آزافلي»
نـامرد مجلسينـــده سؤزونو گؤزله
دورسان گول يانيندا ، گؤزونو گؤزله
تولکو قويروغونــدان اؤزونو گؤزله
قارتـالين جاينـاغي يئنه يـاخشيديـر
                              «حسين عارف»
قارتال او ، زيـروه‌دن بئله دوش بئله
انسانـام زيــــروه‌ده من اولمالييام
گونش يـانــديرانـدا آنـا تورپاغي
دومان اولمالييـــام ، چن اولمالييام
...

قارتالام يـورد ـ يووام آسمان منيم
غواسام منزيليـم گؤي عمان منيـم
«بهمن» م سيرداشيم درد قانان منيم
نادان لار ديلينـده دئييلمـره‌م ، من
                               «بهمن وطن اوغلو»
چاديرلاردان اوجا چاديـرين قوران
قارتال قوشو کيمي دوشمان شيغييان
قيريشدا يـاغي نين اؤنونــده دوران
آلپيميز اره‌نلـــــر ـ اره‌نـي«قازان»
                                  «ده‌ده قورقود–سهند»
هاوادا قارتال کيمي ايديـم
قانـادلاريمـدان وورولدوم
چيچه‌کلنميش بو داغ ايديم
بـاهار وقتينده قيريلديـــم
                              ترکيه‌لي «صباح الدين علي»
قارتـال قوجاليب ، دوشــــدو اوچـــوشدان
خنجر قانـادين بيـر کره تـک ائتــدي جوانليق
ياش اؤتدوسه‌ده ، گؤرمه‌دي قارتالليغـي نقصان
                           صادق اونـا قالميش‌دي او ، طينت،
مغرور طبيعت
...
بير گون دئدي قلبينده: جاوانليقدا بولاغلار
اولموش منه مسکن
عؤمروم بويو ، گؤيلرده بلور تک هاوالاردان
صاف باده‌لر ايچديم
گؤيلرله اؤپوشمکده اولان اي اولو داغلار
من ، سيزلري بير دمده کمان دان قوتاران،
اوخ کيمي بيچديم
صبح چاغلاري من، اؤز قاناديملا
هربير گونه‌شين نورونو سونبول
کيمي سئچديم
باخديقدا ، اوفوقلرده‌ده، طوفانلاري سئچديم
....
کهليک دؤشو اولموش يئمه‌ييم
طوفاندان اوشاقليقدا، سو ايچميش به‌به‌ييم ...
بيلمم نه سببدندي کي، عؤمروم بئله آزدير؟!
هرگون ، مني گؤردوکده قاچان قارغا ولاکن
«واقتي ايله ائشيتميشديم آتـامدان»
اجداديم اؤلرکن آغي قوشموش‌سا ، جاواندير
گويا کي ، اونون عؤمرو باغيندا ، هله يازدير
...
چوخ محکمه‌لر سوردوسه، قلبينده نهايت
قطع ائتدي او قارتال کي، ايشين سريني بيلسين
شيمشک کيمي قارتال يئنه گؤيلرده گؤرونجک
تئز، اوتدو آييق قارغاني ظولمت
قارتاللارا لاکن بونو، موشگولمو گؤرمک؟!...
آخر چاتيب ائو صاحيبيني سسله‌دي قارتال
گيزلنديگي يئردن قوجا قارغا دئدي درحال:
گئت ـ گئت بالا سندن، منه دلدار اولا بيلمز
هئچ واقت قوجا دوشمان، دولانيب يار اولا بيلمز...
....
اؤز مقصدين آخيردا آچيب، سؤيله‌دي قارتال...
القصه ، صميمييه‌تينه قارغا ايناندي
چيخدي يوواسيندان دئدي: هر دردين عياندي
اجداديوي من، سؤيله‌ديين تک يولا سالديم
گؤيلرده اولار کن اولاري، حئيره‌ته دالديم
روزون بيليرم کهليک اتي يا تازا قاندي
....
چوخدان بيليرم بونلاري، لاکن دئييل اويغون
چوخ عؤمر ائله‌مک چون، نه بو قايدا، نه بو قانون
گر من کيمي عؤمرون اوزون اولماق ديله‌ييرسن
من تک اليوي بير کره‌ليک اوز اوجا گؤيدن
داغلاردا اسر دائما طوفانلي کولکلر
لاکن دره‌لرديرکي، ياشار اوردا ديله‌کلر
يوکسک لييه فيکر ائتمه‌ييب، آلچاغليغا مئيل ائت
تورپاقدا سورون، اوچما اوجا، ساده آغاجدان
هر بير يانا سئير ائتسه سورو سنده، سورون، گئت
...
بونلارل، بو قيمتلي عمللرله برابر
ضامن دير اوزون عؤمره يئمک دائما جمده‌ک
بير عصر منيم تک ياشاماق ايسته‌يرسن‎گر
ياي گونلري مئيل ائتمه‌ليسن، هر سحر اوندا ن،
اوجقار دره‌لر وارکي، دولانماز اورا انسان
ياي فصلي هميشه تاپيلار اوردا بو، نعمت
....
القصه اوچوب قارغا، اوزاغـــلاشدي شهردن
دوشموشدو او تورپاقدا هاچاندان بري بير لئش
آج گؤز قارا قارغا، اونو گؤرجک سره‌لنـــدي
نعمت له دولو، سان کي، گؤزه‌ل سوفرا باشيندا،
لاکن قوجامان قارتالي سارسيلتدي عفونت
آلچالماز اييد ، اولسادا آغ ساچلي ياشيندا
تيتره‌تدي اوره‌ک تئللريني بير آجـي نيفرت
پوسگوردو غضبدن گؤزو آتش
...
باخديقجا اوره‌ک سيلکه‌له‌ين صحنه‌يه حئيـــران
قلبينده دئييردي: نئجه آلچاقــــدي بو حئيوان....
ديمديکله‌يه رک قارغا دئـدي: باخ ، بودو نعمت
بير مئيل ائله‌ييب ، گؤر کي ، نـديـر دونيادا لذت
بيـر عصر عؤمـر سورمگه وئـرميش منه ، قوت...
قارتال ، قوپاراق اوخ کيمــي سون دفعه يئريندن:
« نعمت ده سنين، عؤمرو ده، قال سؤيله‌دي مغرور
يوز ايل ياشا ، جمدک يئ ، قارانليقدا سورون سن
....
اما ، گئديرم من.
بير عصره برابردي فضالارداکي، هر آن،
بير عؤمرودو هر گون ، گونه‌شي صبح چاغي گؤرمک...
بسدير منه اون ايل دييه قارتال»
يوکسلدي کماندان قورتاران اوخ کيمي، گئتدي
تا، اولدو سمالارداکي، اولدوز کيمي بير خال
گوزده‌نده نهايت آخان اولدوز کيمي ايتدي
«م ـ شبسترلي»
اوو:
آو ( اوو ): آهو، مارال، جئيران، غزال ( قيزال )، کئييک، گوزن، جويور (آهوي ختا، گوزن کوچک )
آو يا آهو سؤزونون ترکيبلري:

جوير: آهوبره
اووتک قاچان: آهو قاچيشلي ، آهو پرواز
آهو گؤزلو: مارال گؤزلو ، آهو چشم
جئيران يئريشلي: آهو يئريشلي، آهو خرام
اورکک: آهو دل ، اوو اوره‌کلي
جئيران باسان: آهو گير
اووچو: صياد، شکارچي
اوو اتي: گوشت آهو  ( venison )
اوو قايتاران: آهوگردان ( آنکه آهوان درصحرا، بجائي راند که، شاه يا امير به آساني بتواند شکار کند )، نخجير وال، نجاشي.
اوو (آهو) بوينوزو بوش ( خالي)، وحشي بير حئيوان ديرکي ، اوت اوتلايان و خوره‎يي آغزيندا چوخ چئينه‌ين ( نشخوار ) گوروپلاريندان ساييلير. اوولار عموما ان‎ يئيين ‎و قاچاغان، ال‌ـ آياغلاري اوزون و گؤزلري گؤزه‌ل حئيوانديرلارکي، گؤزلري، باخيشلاري، دوروشلاري و... نه،‎گؤره ايران وآذربايجان ادبيياتيندا گؤزه‌لليک و معصوملوق استوره‌سي و سنبولو اولموشلار. بئله‌کي، شاعرلرمحبوبو وسئوگيليسي‌نين گؤزلري، باخيشلاري، يئريش و دوروشلاريني جئيرانا بنزه‌تميشلر:
آهوي ختن سندن آليب طـرز نگاهين
گلبرگ لبين تک ، گل حمرا اولا بيلمز
«نباتي»
اوولاردا، قويونلار کيمي ، سورو ايله اوتلايار و دولانارلار و هابئله قويونلار کيمي ائرکک و ديشي‌لري واردير کي، ائرکه‌يينه «قوچ» و کئچي‌سي‌نين ائرکه‌يينه «تکه» دئيرلر.
ايران و آذربايجان کلاسيک و فولکولورادبيياتيند«اوو»:
يئنه ، گؤزلـــريمين قاچيب يوخوسو
شاعيـــــرچين البتته طبيعي ديـر بو
وطن چؤللــري نين چيچک قوخوسو
جويورون ، جئيرانين آيـاغينــداديـر
                                 «سليمان رستم»
مارال انــدي ، سرچشمه‌يه
سر چشمه دن ، سو ايچمه‌يه
بيلمه دي کي ، پوسقو دادير
بره سينـــده ، آمان اووچو
يامان اووچو ، ظاليم اووچو
قابيـــرقاسي ، قالين اووچو
قاچدي بير آز آرالانـــدي                                                              
    شاراق ـ شاراق
کوره ييندن يـارالانـــدي
قاچانمادي، او دايـاندي
گؤي چمنليک قيزيل قاندي
اودا ياندي
دؤندو ، باخدي ملول ـ ملول
اووچو سنين قولون سينسين
نئجه قيــدين بو داغلارين
مارالينا؟
گؤزلرده‎کي او، چاره سيز يالواريشا
نئجه دؤزدون، آمان اووچو
توفنگيني چينينه سال،
بير گئري دؤن،
بير اورا باخ!
بو دهشته گول تيتره دي،
گول اوشودو
باخيشداکي او ، يالواريش،
نغمه اولدو :
«آمان اووچو، وورمامني
من ، بو داغين مارالييام،
يارالييام ـ يارالييام...»
«وهاب زاده»
تؤکولدو ، کاغيذا سينه مين سؤزو
او ، آنا يوردومون اوجاغي ، کؤزو
جئيرانين دوروشو، دورنانين گؤزو،
کهليين آيـاغـــي يـاديما دوشدو
...
مارال گـــزه‎ر آستا ـ آستا
ائنيب، گلـــر چشمه اوسته
گؤزوم يولدا، کؤنلوم سسده
دئيين نئجه دؤزوم داغــلار
«صمد وورغون»
کاميل اووچو ايتيره‌نـده  مارالي
کسيلـر آرامي ، صبر و قــراري
علسگـرم دوشدوم ياردان آرالي
چکيلدي سينه مه بو داغلار منيم
                        «آشيق علسگر»
صياد جفا کاريده رحم اولموياجاغميش
آهولـري ، جئيرانلاري نئيلـردين الاهي
                       «صابر»
واقت حؤکمونو وئرن زامان     جان کـؤچه جک بو دونيادان
مارال سيزه ، قـوزو جئيران      دوزونکــودور ، دوزه قالسين
...
بو، سونـا يئريشين، الــوان نـاخيشين
زرو زیبا تاخیشین، جانـــلار یاخیشین

بو، سرخوش گولوشون، مارال باخيشين
شاعـر مظاهــره، مـرحمتـــــي وار
                                        «مظاهر داشقين»
باش باغلاييب، سورمه چکيبدير گؤزه
جئيران بالاسي تک ، اوز قويوب دوزه
گر ، يول آزيب ، تشريف گتيرسه بيزه
بـاشيــم اوسته گلله‌م  پئشوازا گلين
                                «عندليب»
مسکين ـ مسکين نه باخيرسان       
اوو، صيادا باخان کيمـــــي
نـامـرد ووردو ، ييخـدي مني       
فلک ائولـر ييخان کيمـــــي
...
کور اوغلو دوققوزو ، اونو گؤزله سه
گلر ، گيزيــر اوغلو، اونو گؤزله سه
اووچو بــره کسيب، اووو گؤزله سه
قويــماسين کي، شکارينـــي آتالار
...
آ، داغلار قارتـالي کامـانـدار اووچو
اوو کئچدي بره دن آي آت ، آماندي
عالمــــــي دولانـان، قوجا سيّاهي
يئتير منزيلينه آي آت ، آمـانـــــدي
                            «آزافلي»
بير آن چاتيلمازمي قاشي اووچونون
آخمازمي گؤزونون ياشي اووچونون
ده ينـده گولله‎سي نـاشي اووچونون
يـارالي جئيرانـا يـازيغيــــم گلير
                                         «بهمن وطن اوغلو»
گلير بو، آهوي وحشي، کؤنول خبر دار اول
خيالي اؤزگه‎دي ، معلـوم اولان شکاره گلير
...
آهو بـاخيشلي گؤزلـرين آلــدي قراريمي
صياده بيرجه باخ ، قاليب آهو الينده چنگ!
....
شئر آهوني توتـار ، سن گؤزه‎ل آهو گؤز ايلن
شيرـ شيرانه کؤنـول شيرينـي  نخجير ائله‎دين
                                                        «صراف»
تيکميشم گـؤز راهه، بير جلادي گؤزلـر، گؤزلريم
دامه دوشموش صيد تک، صيادي گرزلر، گرزلريم
                                                           «نباتي»
..قيرخ نـامردين ، بيرنئچه‌سي
«بوغاج» به‌يه ، ياخينلاشدي ـ
آتان دئدي: «کئييک قاوسين، گتيريبن منه قنشر
                                                ووروب، سالسين
آت اويناديب ، قيلينج چاليب
اوخ آتماسين گؤزوم گؤرسون ، فرحله نيم» سؤيله‎ديلر
اييد اوغلان آيين ـ شايين
                         سئوينج ايله آت اوينادير،
کئييک قاوير ، مارال قاوير،
                           آتاسي‌نين قارشي سيندا يئره سالير
اؤز يـانينـــدا : قوي ، خان بـابـام
آت سييرديـــــب ، فـرحلن سين ،
منه باخيب گووه نيبن ، فخرائله سين ...
«ده ده قورقود ـ سهند»
يئــــردن آيـاغيني قوش کيمي اوزوب،
ياي کيمي دارتينيب، اوخ کيمي سوزوب
يئنه اؤز سوروزو ، نــــــظام لا دوزوب
بـاش آليب ، گئديــرسيز هايانـا جئيران؟
ازه‎لدن مئيليني ساليب چؤللــــــــره
بـاختيني تـاپشيردين بيزيم ائللــــــره
او ، قاره گؤزلرين دوشدو ديللــــــره
ديشلــــرين اوخشايير مرجانـا جئيران
بيـــر مثل قالميشدي آتـا ـ بـابـا دان
اوچانـــدا توراج دير، قاچاندا جئيران
بير من کي دئيلــــم حوسنونه حئيران
شهره تيـــن يـاييليب، موغانـا جئيران
سکوتـا غـرق اولموش اوره گيمله من
کئچيــره‌م يئنه‌ده موغان چؤلونـــدن
يـانيندا بـالاسي، يـاغيش گؤلونــدن
اگيليب، سو ايچيـــر، بير آنـا جئيران
...
اوو چو انصاف ائله کئچمه بو دوزدن
او چؤللـــر قوزوسون آييرما بيزدن !
قويما آغـــري کئچه اوره ييميزدن ،
قيما ، اؤز قانينـــا بو يـانـا جئيران

                    «صمد وورغون»
باياتيلار:
اوچو وورار مـارالــــــــي       مـارال دوشر يـارالـــــي
فله‌يه نئيــــــله ميشـــــم       يـاردان سالـــدي آرالــي
عزيزيـــــــم اودو کئچـدي        قليانين اودو کئچــــدي
کور اولسون اووچو گــؤزون         ماراللار اودو کئچــــدي
عزيــزيــــــــم قارا بـاغي       گل،گـزه‌ک قـارا بـاغـي
بيـــر جئيران ايتيـــــرميشم        بو ينونـــدا قـارا بـاغي
آشيق ، قارالــــــي قــويما        اووچو مارالـــــي قويما
اوخون سینمده قالـــــــدی        اؤلـــــدوم یارالی قویما  
 بو داغـــــــدا مارال آزدي        اوو چوخـدو، مارال آزدي
آغلامـا مـارال گؤزلـــــوم         اؤلمـــه‌رم ، يـارام آزدي
قورد 
قورد: گرگ
آنترو پولو ژيست (انسان شناسي) و جامعه شناس لارا  گؤره هر بير اولوسون ، ائلين و حتتا طايفانين اؤزونه گؤره، اؤزه‌ل توتئمي و  سیمگه​سی سنبولو واردير. مثال اوچون: آسلان آفريقادا ، تونقا و اينک هندوستاندا ، اؤکوز يونان ايله مصيرده، اينک ايسکانديناويده، جاميش گونئي هندوستاندا، قارتال‎وآيي‎قوزئی آمرئيکادا، کانگورو اوستراليادا و... هابئله، قوردو‎ايسه تورکلرده گؤسترمک اولار. مهندس کهريز ميران«قوردلارا ساري» کيتابينين گيريشينده يازير:«اسکي تورک افسانه‌لرينده بوزقوردون ‎تورکلره يول‎گؤسترمه‌سي، اونلاري خطرلردن ‎اوزاق ‎ساخلاماسينا ‎باغلي‎ تاريخي قايناغلاردا ماراقلي يازيلار واردير.» بوز قورد تورکلرده يول گؤسترن (راهنما) عين حالدا بوللوق و برکت سمبولو کيمي‎اؤزونه‎ يئرتوتور. قوردون توتئم‌لييي و اؤزه‌لليکلري ان اسکي داستانلاردان‌ بري،‎ بوگونه ‎قده‌رگليب،‎ چيخميش‎ اوجومله‎دن‎ گؤي ‎تورک ‎داستاني، اويغورلارين ‎تؤره‌نيش داستاني، موغوللارين‎ تؤره‌نيش‎ متيولوژيسي،‌ آلپ‌اورتونقا داستاني، ده‌ده قورقود داستاني.
تورکلرده قورد سؤزونون مختليف واريانتيلاري :
قوردا تورکويه‌ده «کورت»، آذربايجاندا«قورد»، تورکمن‌لرده «قورت »، اؤزبک‌لرده «بوري»، قازاقيستاندا «بوري» قيرقيزلاردا «بورو»، موغوللاردا «بورته» دييرلر.
 ده‌ده قورقود کيتابيندا قوردون اوزو قوتلو ( موبارک) و اوغورلو ساييلير. سالور قازانين ائوينين يغمالانديغي بويدا ، قازان بئي بير قورد ايله قاباق قارشييا چيخديقدا ، قورد اوزو موبارک اولار ، قورد‌ايله خبرله‌شيم دئيير:
 قارانقو آخشام اولانـدا گونو دوغان     
 قارايله ياغمور ياغاندا ارکيبي دوران
قارا قوچ آتلاری کیشنشدیرن

قيزيل دوه گؤردوکده ، قويروق چيرپيپ قامچيلايان
آرخاسيني‌ اؤريب ، برک عاغيلين آردين سؤکن، ... 
اوردومون خبريني بيليرسنمي ، دئگيل مانا... 
کور اوغلو داستاني: «کور اوغلونون، نيگار خانيمدان اوشاغي اولماديغي اوچون، اونون تمناسي‎ايله دربند شهرينده اولان«مؤمونه» خانيم ايله ائوله‌نير، سونرا چنلي بئله قاييدير. اولو تانري مؤمونه خانيما بير اوغول وئريرکي، آديني «قورد اوغلان» قويور و ...»
قرآن کريم‌ده  قوردون داستاني:
اولو تانري‎نين محمد ص حضره‌تلرينه گؤنده‌رديي قوتسال کيتاب ( قرآن ) دا موبارکه يوسف سوره‌سينده ، يعقوبع پيغمبرين اوغلانلاري، اؤز قارداشلاري يوسفه گيجيک ائتميش، حيله‌ايله: آي‎آتا يوسف اوشاقدير، ائوده قالماقدان سيخيليب، داريخير اجازه بويورسانيز اونو، اؤزوموزايله تفريح اوچون چؤله آپاريب، بير آز دولانديراق، اولا بيلسين‎كي اوره‌يي آچيلسين دئديلر، آتالاري وئرديي اؤنه‌لي‌ايله کؤنولسوز اولسادا آنجاق اونلار اصرار ائديب ، آند ايچديلر کي، يوسفي گؤزلري‎ کيمي قورويوب، اولايلاردان‎ آمان‎دا ساخلاسينلار. آنجاق، يازيق يوسيفي آتالاريندان آييريب، چؤله آپارديقدا، چوخلو اذييت‌لر وئريب، دؤيرکن، کؤينه‌ييني اگنيندن چيخاريب، اؤز قاني ايله بوياييب، پارالاديلار و اؤزونوايسه يول‎دان کناردا قازيلميش ‎بير قويويا سالديلار. آخشام باشي ائولرينه قاييدارکن، هاي کوي ساليب، ياخالاريني جيريب، آغلاياراق! آي آتا باشيميزا کولوب اولوب، قارداش جيغازيغيميزي بير قورد اليميزدن آليب ، داغيتدي و بيز سنين قورخوندان کؤينه‌ييني نشانه اوچون قارداشيميزين قاني ايله بوياديق کي جنابينيز ايناناسينيزکي بيز خيانت ائتمه‌ميشيک و يالانچي دئييليک دئديلر. يعقوب، يالانچي اوغلانلاريني دينله‌ديکده: يوخ، منيم اوغلومو هئچ بير حئيوان يئمز بويوردو، ائله‌جه‌ده اولدوغو منطقه‌نين بوتون قوردلاريني احضار ائديب، هامي‎سي‎نين‎ آغيزلاريني ايله‌يرکن، اوزونو اوغلانلارينا توتاراق: سيزلر يالان‌‎ دئييرسينيز، بونا گؤره‌کي، بو قوردلارين هئچ بيريسي‎نين آغزيندان، منيم يوسيفيمين قوخوسو گلمير دئدي و...
قورد تمثيللري کلاسيک و شيفاهي ادبيياتيميزدا:

نظامي ـ
شعير عالمينين ان بؤيوک سلطاني و آذربايجان ائلي‎نين فخري ساييلان نظامي گنجوي ، اؤزونون تورک اولماسينا گووه‌نره‌ک، آتاـ‎ بابالاريني قوردا بنزه‌تميش و قوردلاري فرزانه عالم، اصيل سؤيلو کيمي‌ گؤسترميشدير:                                                                           
پدر بر پدر مرا ترک بود       به فرزانگي هريکي گورگ بود
ترجومه:
(نسيلدن ـ نسيله سؤي کــؤکــوم تورکو ايـــدي                           
 بيلگين ، دوشونجه‌ده هر بيري بير قورد کيمي ايدي)
باشقا شعرينده ، آناسيني قوردلارين باشچيسي ساناراق، سؤيله‌ميش:
گر مادرم ، آن رئيسه قورد      مادرصفاتانه پيش من ، مرد
ترجومه:
( منيم آنام قوردا باشچي اولور، آنا کارئکتري داشيياراق،
منجه اييد بير«ار»دير. )
مفکوره‌لي شاعير کؤپک‌ايله قوردون مقاييسه‌سينده، قوردلارين اؤزه‌لليکلريندن ساييلان بيرليک و اتحادي اوزه چکير:
جان سگان و گرگان از هم جداست      متحد، جانهاي گرگان دنياست
ترجومه:
 (ايت لر ايله قورد لارين جانلاري بير ـ بيريندن آيري دورور
 آنجـــــــــــاق ، قوردلارديرکي دونيادا بيرليک قورور)
او حدي: اوحدي ايسه «اجل قوردو سؤزونو» گتيره‌رک، کنايه ايله اؤلومدن سؤز آچميش، انسانلارين قويون کيمي ياشامالارينا حاييفلانير:
گرگ اجل یکا، یک از این گله می برد

وين گله را ببين که، چه آسوده مي‌چرد
ترجومه :
( اجل قوردو آپـارمـاقــــــدا سورونو بيرـ بير
آنجاق سن بو ، آيين شايين اوتلايان سورويه باخ )
يوسف خاص حاجب :
يوسف خاص حاجب‎ده ، تورک ادبيياتي عنعنه‌لرينه اويغون اولاراق قوردو گوجلو بير ييرتيجي کيمي گؤسترميش:
ساواشـدا اولمالــي آسلان اوره‌کلـــي
دؤيوشده گـره‌کديـر قاپـلان اوره‌کلــي
دونقوز تک عنادچي، قورد کيمي گوجلو
آيي کيمي آزغين، يـابـان اؤکوزو اؤجلو
پروين اعتصامي:
پروين اعتصامي ايسه، آتاسي‎نين اؤلومو حاققيندا يازديغي بير شعرينده اجل قوردون، اونون بيلمه‌مه‌ييندن آگاه اولماسيني اوزه چکره‌ک، دئيير:
از ندانستن من ، گرگ قضا آگه بود
چون ترا برد ، بخنديد به ناداني من
ترجومه:
( منيم بيلمه‎مه‌ييمي اجل قوردو بيلرکن    
 سني، آپاريب، گولدو منيم نادانليغيما )
قورد سؤزو و کينايه‌سي فارس و تورک شاعيرلرين شعيلرينده اولدوقجا بول ـ بول گؤزه چارپير بوتوپلومدا ، آنجاق اؤرنکلر گتيرمکله کيفايتلنه‌جه‌ييک:
يـاز گئجه‎سي چايـــدا سولار شاريـدار
داش قـايـالار سئل‎ده آشيب ، خاريلــدار
قارانليقدا قــوردون گــــؤزو ، پـاريلدار
ايت‎لـرگـؤردون، قوردو سئچيب، اولاشدي
قورددا گؤردون قالخيب،گديـکـدن آشدي
                                          «شهريار»
قاري نه‌نه گئجــه نـاغيل ديينــــده
کولک قالخيب، قاپ باجاني دؤينــده
قورد ، کئچي‎نين شنگيله‌سين يينــــده
من، قاييديب، بيرده اوشاق اولايـــديم
بير گول آچيب، اوندان سورا، سولايديم
يا
گئييبدي ايت دريسي پاسبان اولان قوردلار
آخواجه آنـد ايچيرم جانينا ، چوبانلق يوخ
«شهريارـ ايواي آنام»
بو قوردکي ، بيزلره تانيش اولموش بير عؤموردور
داييم فـــــلاکته سورونـــو ائـيله‌ييب دوچـار
«پروين اعتصامي» ترجومه «استاد شيدا»
ائله‌ييبـديـر قـوجاليـق قـامتيـوي دال کيمــي
يئري گئت ، گير يئريوه ، بنديني تاپ مال كيمـي
نـه شکار آختـاريـسان ، گـرگ کهنسال کيمـي
بـاخيسان حسره‌ت ايله، کيشميشه حمال کيمـي
نه، سالير فيکـر محالـه سنـي هـردم قـوجـاليق
«ميرزه مهدي شکوهي»
قويون ده‎ريسينده قورد اولان اينسان
آراييــر اؤزونه چيسگينليک، دومان
قاداجيل اللري آخيـديــر آل قـان
بيلکدن اوزه‎رک ، اللـــر آپاريـر...
                     «توتقون»
اولـدو بير يولـدا تولکو ، قوردا دوچار                                                                     هـارا سوردو گئـــــديسن اي سردار
دئدي قورد: اي ايـکي گؤزوم،جيگريم                                                                  گئـديـره‌ّم هـر يئـره دوشسه گوزه‌ريم
ظولمــودن قـورتـاريب، اولام راحت                                                                     يـاخدي ، يـانـديردي جانيمي ضلالت
هـر زامان کي ، منـــي گؤرور اينسان                                                                    اؤلــــدورور، رحم ائتمه‌ييـر بيـر آن
دئــــدي تـولکو : دئه بير منه ايشيني                                                                آپـاريـرسانمـي او، تـامـاح ديشيني؟
هاردا اولسام،گره‌ک اولسون بو ديشيم                                                                 سؤيله ديشسيز منيــم آشارمي ايشيم؟
دئـدي تولکو: داها، بسدير بو صحبت                                                                           اي گـؤزوم چکمه بوش يئـره زحمت
نقده‌ر کي ، سنين له‌ديـر بـو ، ديشين                                                                                                     کئچه‌جک هـرمکانــدا ، بئيله ايشين.
       «عبداله شايق»
داغلار دومان ايدي ، افوق گؤرونمز
دؤرد بيرياندا آنجاق قورد اولاشيردي
آزيب ، ايتيرديي يولجولار ، يـولـون
کيمي بودره‌ييردي ، کيمي شاشيردي
                   «سهند»
آي کوسوب، اوزقــويوب زهره‌يه ساري
گونش يولوب، تؤکوب زرلي ساچلارين
ظولمت بايراق آچيب يئـرين اوزونــده
، ده‌ييشيب عالمين قـايــدا ، قـراريـن
بير چاققالدا هورمو ، قــورددا اولاميـر
بـايـقـوشــلاردا  بـاشين چکيب قينينا
اؤلوم قـانـاد گـريب  يئـريـن اوزونـه
هـرشئي ، شوبهه‌لـه‌نيـر وار اولدوغـونا
                                 «سهندا»
تانري گوج وئرديينه گؤره ، خان آتامين قوشونو
قـورد کيمي ، دوشمان ايسه قـويـون کيمي‎دير
                                                    «گول تکين»
بـابـام قورقود ، آنـام تومــروس
قــورد سؤيـودور ، سؤيـوم منيم
قـورد آدي ايله حک اولوبــدور
تـاريـخلـره بــويــوم منيـــم
...
قويون کيسوه‌تينده قورد اولان اينسان
آراييـر اؤزونه چيسگينلــــي دومان
                              «توتقون»
گئـجه‌لـر تـوپراغـا ، منيمله انــميش
قـاسيــرغـا منيمله ، قـونموش ده‌نيزه
سانيــرام وبـالــي اليــم گـزينميش
چـورويـن آغـاجـدا، خسته بنيــزده
جنت،شوبهه ، قــورخـو ، منيم اثريـم
سيجاق قلبيميزده ، گيزلـــي دير يئريم
بيرقوردام کي، هيپ ديش‌ـ ديش يئريم
و ، گـــوزه‌ريم هـرگـون البيسه‌نيزده
«نجيب فاضل قيسا کوره‌ک» تورکويه

قورد لار يـاتيشارلار آغيـزـ آغيــزا
قوردلار بيرـ بيري‎نين گؤزونده ياتار
                                   «ممد آراز» باکي
بولودلار گؤيو قينجيقديرديقـي اوچون
قوردلار، اولدوزلارا باخاراق اولاييرلار
                                    «سرگئي يسنين»
بيــزدن اول بورايا يئنن اوچ ـ دؤرد آرخاداش
قورموشدولار توتوشان اوجاغا قارشي بارداش
چاتيـردايان چاليلار دؤرد جانا ـ جان قاتيردي
کيمي هايدير، کيمي قورد ماسالي آنــلاديردي
گؤزلريمه کـــؤچرکن ، آغيـر يوخو سسلري
چيچـک لـه‌ييـر دوواري اوجاغين عکيس‎لري
«فاروق نافيذ چاملي» تورکويه
سؤز گؤنده‌ردي سوروده‌کي بير کؤپگه،
گئجه يـاري قوردون بيري
قوزو يوللا سحرچاغي قوناغيم وار،
حيرصله‌نديرمه مني ، بيل کي ، ده‌لي سووام
اوره‌ييم قان و ديشله‌ريم ايتي لي دير
                                     «پروين اعتصامي»
واي اوگونه ياخشي، پيسه      ائل ماليني قـوربان دئسه
هورمـه‌يينــي بيلمه‌ديسه،      ايت ، اوبايا قورد گتيره‌ر
...
دان اولدوزو تک ، شر داغيديب دوغدوغو گوندن
قلب‎لرده آزادليـق اودو يـانــــديـردي مساوات
اولدو و هلال اونـــــــداکي اوچ رنگه قووشدو
بوز قوردو کؤنوللرده اويـانــــــديردي مساوات
                                                                «بختيار»
بختيار، باشقا بير شعيرينده چئچين تورکلري‌نين ‎اييدلييني ‎اؤيره‌ک ، اؤز خالقي‌نين تحقير اولونماسيندان گؤينه‌يه‌يرک، دئيير:
گئــدن تورپاقلاري قايتارماق اوچون
ساواشا بيلمه‌ديک، صولحه اؤينـدوک
بـابـاميز قورد ايدي آنجاق بيز بوگون
اللـردن اوت يين قـوزويـا دؤنـدوک
                                         «بختيار وهاب زاده»
بير، آج قوردام ـ قورد        
            دوغورداندا گوجلويم       
  داغلارين دوشونجه‌ليسي،
                    حئيوانلارين قورخمازي        
                                  بوتون چؤللر منيم کي دير     
   و يوللار...
شاد ليقلا سرخوش ياشارام      
                             سون مقصديم آزادليق‎دير
بير، کيمسه‌نين آرتيغيني هئچ واقت يئمم
 يالنيز، آيدين اينسانلار بيلر آديمي
«خوشکه ژيلا  حسيني»  اورمو
... که از چنگال گرگم درربودي  
چو ديدم عاقبت گرگم تو بودي
                   «سعدي»
( قورد جايناغيندان اوغورلايان کيمي
اوندا بيلديم قوردوم سن ايميش سن )
دينله‌مه‌ييبمي سن؟ بو دستاني سن ، قوجا قورد ايله ايت دئييشيردي:
کؤپک ائوده کهرله‌نير        غريب يئرده‌سسي چيخمير                       
 « فردوسي»
هارداسان اي خلاصکار بوز قـوردوم ، چيخ يولوما
هـارداسان اي ، تيمورون قـدره‌تي، گل قـولـومـا
«آلماس ايلديريم»
تو از وراي چنان پرده غبار آلود،
تمام مدت سال
شنفته زوزه گرگان به خاموشي،
و، از ترانه جادوگران گرسنه نيز شکنجه خواهي ديد
                                                            «ساحر»
( سن، بئلنچي توزلو پرده‌نين آرخاسيندان،
سکوت ايچره دينله‌ميسن قوردلارين اولاشماسيني
و، آج ساحيرلرين زومزومه‌سيندن‌ده،
ايشکنجه گؤره‌جکسن )
اولسون ، قوي بيز قورد اولاق،
اونلار، ايت!
قوی، بیزدن بیر شئی یئتیشسین اونلارا 

قوي بيز وحششيت سسي اولاق، اونلار اويقارلي
قوي بيز، پوزوجو عاصي‌لر اولاق،
اونلار قوروجو رولوندا.        
اولسون، قوي اونلار هميشه بيزدن قورخودا قالسينلار!
بيز ، قورد اولاق، بوز قورد اولاق،
آدي، يامان...
«تغرول دانيچ»
کهريز ميران يازير: اسکي‎ چاغلاردان ، ايندييه‎کيمي سياسال آداملار قورد لاردان فايدالانيبلار. «قديم‎تورکلر (اسلامدان ‎اؤنجه) بايراقلاريندا قورد‎باشيني ‎رسيم‌له‌ييرديلر. ايندي ايسه ، تورکويه‌نين ملي پارتيياسي چوخلو، بوز قورد پارتيياسي عنواني ايله تانينماقدادير.»
بو، گون قوردلارلا باغلي بوللوجا يئر آدي، عادت، عنعنه، و مراسيم‌لر واردير کي، بودا قوردون اينسان يادداشيندا اؤزونه يئر آچماسيني و بو، نادير جانلي‌نين حقيقتا  جسارت مردليک، دوزگونلوک، هابئله آزادليق سمبولو اولماسيني گؤسترير.
دئمک، دونيا تورکلري‎نين خيلاص، آزادليق و قورتولوش رمزي ساييلان«قورد» توتئمي، هاميدان اؤنجه آذربايجان و آنادولي تورکلرينه عزيزدير. تصادفي‎دئييل‎كي، توکلرين ان چوخ خاراکتئريک خصوصيت‌لري قورد پئسيخولو‌قياسي اوزه‌رينده قورولموش و قوردون ياشاييش اؤزه‌لليکلري، شعورلو اينسانلارين داورانيشينا، اوجومله‌دن رام اولماماسي (اهلي لشمه‌مه‌سي )، دوستاقدا قالماماسي، اؤزونو هميشه آزاد حيس ائتمه‌سي، دائما سورو ايله عؤمور سورمه‌سيني گؤسترمک اولار. زيرا ياخشي دوشونورلرکي، تک الدن سس چيخماز، قوردون هئچ بير جانلي دان قورخماماسي، قوردون عائيله‌سي و ائـوينه تعصوب ساخلاماسي و صاديق اولماسي، خانيمي‌نين و بالالاري نين يولوندا جاندان کئچمه‌سي و... ياخيندير. ديشي‌سي اؤلن قورد عؤمرونون سونونا قده‌ر باشقا بير ديشي‌ايله ائولنمز، بئلنچي يالنيز حيات طرزي قوردلارا «يالقوزاق» آدي‎نيندا وئريلمه‌سينه ‎سبب اولوبدور. ياشاديغي اراضيه، عائيله‌سينه، اؤزنووعوندان‎ اولان‎ آيري ‎قوردا‎ تجاويز ائديلرکن، قضبلي قوردون قارشي‎سيني هئچ‎ بير‎جانلي‎آلابيلمز.حتتا بئله ، اورمانين سلطاني سانيلان آسلان ايسه قيصاص و انتقام حسسي‎ايله حرکت ائدن قورددان چکينه‌رک، قاچار. محقق‌لره گؤره تانرييا سئوگي قوردون قانيندادير. اوزو هرزامان تانرييا اولان قورد ، آغزيني گؤيه ساري توتوب، اولاديقدا بئله، گؤزلريني يومار، او هميشه يوکسکليي و يوکسک زيروه‌لري سئوير. بلکه‌ده بو ، تانرييا داها ياخين اولماق ايسته‌دييندن ايره‌لي گلير، هر حالدا هانسي بيرقايا و تپه‌نين اوستونه غرورلا دايانميش، گؤيلره باخان قورد تصويري تورکلرين اساس سمبوللريندن بيريسي حساب اولونور. 
قورد ان چوخ قاريشيق«نيکاح دان دونيايا گلن جانلي‌لارا نيفرت گؤزو ايله باخير، قان تميزليي قورد اوچون ان واجيب عاميل‌لردن ساييلير. او، بو باخيمدان قاطيري، چاققالي و کافتاري بير نوع طبيعتين سهوي» سايير. ديشي‌سيني باشقا بير ائرکک حئيوانلا گؤرن قورد، اؤز ديشي‎سيني پارچاـ پارچا ديديب، داغيدار. سوروايله، اوودان دؤنرکن، دوشمان سايديقلاري جانلي‎لارين اوزه‌رينه گئده‌رکن، سورودن‎ گئري ‎قالان‎قورد ودوشمانا «اسير»اولماسين‎ دئيه ، قوردلارين«دسته باشيسي» پارچالايار .
تورک فولکولوروندا قوردلار:
قورد، تورکلره گؤره موتلولوق، خوش يومنولوک، بوللوق، اودوملو و يول گؤستريجي سمبولو اولدوقدا، ياغيش ياغيب، آردينجا گونشين زرلي ساچلاري داغلارا ياييلارکن، دييرلر: «داغلاردا قورد بالالادي» وکيمسه‌نين جانينا قورخو دوشسه و هابئله زاهي ( اوشاغي اولان ) قادينين امجک‌لري شيشيب ، برکيسه قوردون اليني چکرلر.
آذربايجان باياتيلاريندا قوردلارا سايغي و حؤرمت بسله‌نيلير:
قورد گزيري داغ اوسته          شئح تؤکولـــور باغ اوسته
شامـامـاني گيزلتمــه          قوي ، گؤرونسون تاغ اوسته
قوي ، گئديم يوردا منـي        تـاپيشيرمـا قوردا مني
گــؤزو يولادا قـالان وا        اؤلدورمه  بوردا منـي
قـــورد آپاردي قوزون         تـاپـانميرام ايـزينــي
گــؤزه‌تـلرم ، گلمه‌سن         قـوجاغلارام ديـزيمي
توخلو کسسن، ات اولار       چـوبـانا فـرصت اولار
سورودن آيــري دوشن        بوز قوردا قيسمت اولار
...
آنـا، منـي قـــوردا وئـرمه        چاديـرامـي سويا وئـرمه

گؤيده نه وار؟ گؤي مينجيغي       يئرده نه وار؟ يئرمينجيغي...
«اوشاق اويون»
مثللرو دئییم‌لر:
قورددان اولان، قورد اولار
           قورددان‎سوروشدولار، ‎نه‎واقت‎يايلاغا چيخاجاقسان؟ دئدي: بيزيم‎كي ‎ايل‎ايله‌ندير  
قورددان قورخان ، قويون ساخلاماز
قورد آغزينا قونشو اوشاغي ؟
قوردا دئديلر: گل سني چوبان ائده‌ک آغلادي
قورد اتي قوردا حرامدير
قورد توکون ده‌ييشر ، خويون ده‌ييشمز
قورد دومانليق سئوه‌ر
قورد دئديک ، قولاغي گؤروندو
قوردون آدي يئديدي ، يئمه‌سه‌ده ، يئديدي
قوردون اوزو آغ اولسا آوادانليغا گونوز گلر
قورد ـ قوردا آغيز چئويرمز
قوردا سن ، تيکمک اؤيرت ، ييرتماق ده‌ده‌سي پئشه‌سي‎دير
قورد گؤرمک موبارک ، گؤرمه‌مک داها موبارک
قورد کئچي‎نين بيرزادين يئمه‌ييب
قورد يوواسي سوموکسوز اولماز
آدادا قورد آز ايدي ، بيري‌ده گمي ايله گلدي
قورد آج گؤز اولار
قورد بالاسي قورد اولار
قورد قوجالاندا ، ديشين چکديره‌ر
           قورد آجيندان يئرييه بيلمز، دييرلر: اوقده‌ر يئييب‎كي، اؤزونو چکه‌بيلمير
قورد ايله ، قييامته قالماق
قورد قوجالاندا قافلانا مسخره اولار
           قورد کئچييه‌ ده‌يمزسه، کئچي مکيه گئده‌ر
قورد قونشوسون يئمز

آسلان

آسلان : شير، ارسلان ، چوخ اييد، قوخماز، گوجلو، جسور
ده‌نيز اسلاني: شير آبي
قيز ميش اسلان: شير ژيان
آسلان، وحشي حئيوانلارين ياخود اورمانين سلطاني‎ديركي، بوتون باشقا حئيوانلار اونا باش اييب، قويروق بولايارلار. آسلان ان گوجلو و جايناغلاري ايتي بير حئيوان‎ديركي، رنگي سارييا چالان، اؤزوده آرتيق سهملي‎دير.
آسلان‎ايسه ‎بير‎چوخ‎ حئيوانلارا‎تاي، بعضي اولوسلار اوجومله‌ده‌ن آفريقالي‎لارين توتئمي‎ و سمبولو اولموش‎ و دونياادبيياتي خصوصيله ايران و آذربايجان ادبيياتيندا قهرمانليق، اييدليک، قورخمازليق اوسطوره‌سي‎کيمي ايشلنميش‎دير. آسلان ايله باغلي چوخلو داستانلار، ميف‌لر و حئکايه‌لر واردير.
ديني منبع‌لره گؤره امام‎حسين ع حضره‌تلري کربالا چؤلونده بوتون کمک‌لريني الده‌ن وئريب يالقيز و يارالي مئيداندا دايانارکن، غاييب اولور، آسلان الينده قالميش هينديستان حاکيمي«سلطان‎قيس» نه، نجات ‎وئرير، يئني‌دن کربلا چؤلونه قاييدير، همين روايتي رحمتليک انور بئشليک قاليبينده نظمه چکيبديرکي، بير بنديني اؤرنک دييه دينله‌يه بيلرسينيز:
پنجه شيــردن آلـدين بيــزي احسن يارالـي
بـويـانيبسان نييه قانيـــوه، کيمسن يارالــي؟
قدره‌تينـــده گـــؤرونور، قـدرت مافوق بشر
نظرينـــده عجبـــا واردي سنين آيـري اثـر
دولانيب خانه امن، اولـدو بيـزه دام خطــــر
جنگلين وحشيسي گؤرجک سني تعظيم ائله‌دي
سهلدير تعمه‌سي، اؤز نفسيني تسليـم ائله‌دي ...
ديني ‎قايناقلارا، اساسلاناراق، امام‎عليع حضره‌تلري، بوتون ‎جنگ‌لرده‎ قورخمازجاسينادا لاشيب، دوشمانا غاليب گلمه‌سي، هئچ واقت دوشمانا آرخا چئويرمه‌ييب، قيزميش‎ بيرآسلان کيمي جسورانه يورش ائتمه‌سي، اونون«اسداله» ( شير خدا ) آدآلماسي‎نين سببي‎دير.
يئنه‌ده، روايت‌لره گؤره‎بيرگون عليع کؤرپه‎ايکن اونو، عزيز آناسي بله⁯مه⁯ک ايسته⁯ديکده، علي(ع) بير گوج وئريب، بله⁯يين باغيني قيردي! نئچه کره بو ايش تکرار اولدوسا، نهايتده اوشاق ديله گليب، آناسينا: 
«آناجان ‎ياديندامي، بيرگون ‎قيزلارايله ‎سئيره ‎چيخارکن، اوغرولار سيزين قاباغينيزي کسيب، سنين بويون باغي( گردنبند ) ني‎آلديقدا، بيرآسلان ظاهر ‎اولوب، سيزي اوغرولارين ‎اليندن نجات وئريب‎ و ‎بويون‎باغيني‎آليب، اؤزونه قايتاردي؟! دئدي» آنـاسي حئيره⁯تله⁯نره⁯ک : بلي‎اوغلوم ياديمدادير دئدي. علي ع: اي عزيز آنا، او آسلان من‎ايديم دئدي، ائله‌جه‌ده‎ کيمسه منيم قوللاريمي باغلايا بيلمز! قديمي منبع‌لر، اوجومله‌دن ، ده‌ده قورقود داستانلاري و کليله وديمنه کتابلاريندا، ايستر نثر، ايسترسه‌ده ‎نظم‎ ژانرلرينده آسلان‌لا ايلگيلي چوخلو داستانلار سؤيله‌نيليبدير.
ايران و آذربايجان کلاسيک و فولکلور ادبياتيندا «آسلان»:

باجاريقلي شاعيرلر، ايسترحئکايه، داستان،هجو ، طنز و... صوره تده، ايسترسه‌ده، مثلا اجتماعي ‎بيرشعيرده، شعيري بزه‌ين صنعتلر اوجمله‌دن ايما، استعاره، بنزه‌تمه و... دييه  حئيوانلاردان‎ فايدالانميشلاركي، اونلارين بيريسي ايسه آسلان اولموش، ادبيياتيميزدا، آسلان ايييدليک ، قوخمازليق، يئنيلمه‌ين، صلابتلي‎و... سنبولو كيمي گؤستريلميشدير. 
اؤرنک ‎دئيه، ايران، آذربايجان‎ يازيچي وشاعيرلريندن نمونه‌لر گتيريلير: آدليم يازيچي و ادبييات خادمي رحمتليک جبار باغچه بان ‎كمي، آذربايجانين بويوک و افتخارلي شخصيت‌لرينده‌ن‌ بيريسي‌دير، گونلرده بير گون «سيرکا» گئدير، سيرک‎ده بير قادي‎نين آسلاني‌ مينيب، گزديرمه‎ييني گؤرور و آسلاني‌نين سون‎ دره‎جه‌ده‎ قادينا رام‎ اولماغي، باغچاباندا تاثير بوراخيب، ائله‌جه‌ده آشاغيداکي رباعي ذهنيندن خطور ائدير:
پرسيدم از آن ماه وش شيـر ســوار
بستــــي بـر شير چگــونه افسار؟
گفتا : هرانكيه ، خويشتن را نشناخت
آوردن او سهـل بود زيـر مهــــار
بو گؤزه‌ل و مضمونلو رباعي‌ني باريشماز جنابلاري باجاريقلا تورکجه‌يه بئله چئويريب:
«ووردون ، نه سياق شئـر بـاشينــا نوختاني سن؟
سوردوم او گـــؤزه‌ل شئــري مينن دلبـــردن
گولدو ، دئــدي: هرکس اؤز گوجونو بيلمز سه
اووسار کئچيلــر بـاشينــــــا بـاخ بيلمزدن»
اوز قويورام گاهــــي نئييستانلارا
بير سورو آسلان گؤرورم قورخورام
                          « صابر»
بو حوسن ايله گر بيشه‌يه گـذر ائتسن
شيري توتاسان ، رام نئييستان آراسيندا
محمد کاظم خوئيني«جاذب»
گشته ضيغم شکار روبه پير    شاهباز از مگس فتاده به پست
«ذبيحي»
ترجومه:         
 «آسلان اولدو قوجا تــولکو‌يه شکار
   ميلچک‌دنده آلچاق گؤروندو قارتال»
شيرنر تنها بود هرجا و خوکان جفت ـ جفت
                                                 «منوچهري»
ترجومه: 
( ائرکک آسلان يالقيز گزه‌ر هريئرده، دونقوز لار قوشا )
خوي نيکو ترا چو شير کند      خوي بد عالم از تو سير کند
«سنائي»
ترجومه:  
(يـاخشي داورانيش شئر ائـده‌ر سني
بد اخلاق عالم دن سير ائـده‌ر سني)
اگر گلسه ، جوولانه عبد الشکر       دؤنر شير غرانه عبدالشکر
«شکوهي»
ائــــده ر جنگ شیرانه عبـــــــــدالشکر

آسلانـا بـاخ ، گؤي چمنــده هاراي ـ هه شير
کؤرپه بـالالاري ايله قورشاق توتوب، گوله‌شير
گؤرنئجه مهرباندي ، واي اوندا ، حيرصله‌نه شير
اونـدا گؤره‌رسن شئري، يئرله‌ـ گؤيله اللـه شير
اوشاق شعري «اولوس» ده‌رگيسي
اوره‌ييــم يوز يارا آلميش غميندن
شادليغا، فرحه حسرت قالـديم من
نه‌چي‌يـم من، سنين دردينله اؤلـم
شئرلري،تولکويه دؤنده‌رميسن سن
«خاقاني»
آجيقـلانميش آسلان کيمـي،       دوداغـلارين چئينه‌يره‌ک
           ديـرسه خانين جاوابينـــدا،       نلر دئدي خاتين گؤره‌ک 
«ده‌ده قورقود ـ سهند»
واقت اولارکي ، ايـــــلان ييخار نهنگي
واقت اولار کي ، تولکو دؤير پلــــنگي
واقت اولارکي ، کئچي ييير چلنـــــگي
واقت اولارکي ، چاققال ، شئره لاغ ائيلـر
                                      «آزافلي»
بوش ووروب، داليني کسير ائيله‌ين
سئرچه‌نين ، قارتـالي يئسير ائيله‌ين
پيشيين، پلــــــنگي اسير ائيله‌ين
چاققالين ، آسلاني توتان واقتي‎دير
                              «بهمن وطن اوغلو»
دور اي دعوالـر آسلانــــي      
ابو الفضليــم ، اويان قارداش
آخان سو تک قيزيل قانـــي      
ابو الفضليـم اويـان قارداش
  «صراف»
... فانتورالي، ساري دونلو
قيز عشقينه ، بير هو دئدي
مره کافر آسلانيوي بوراخ، گلسين
قارا پولاد ، اؤز قيلينجيم ، ايکي بيچيم
اته‌يينه سيغينميشام ،
جومردلرين مدد کاري ، غني تانري ، مدد! ـ دئدي
بوز آسلانا هاي وئرديلر
سوزدو، گلدي،
فانتورالي آدي گؤزه‌ل
محمده ، تکبير دئييب،
کؤينه‌ييني بيله‌يينه ساريتلادي،
آسلانجيغين پنجه‌سينه قارشي وئردي
چنه‌سيندن بير يوموروق ايليشديردي
يوموروغون ضربه‌سيندن،
قوغان آسلان ، گيجه‌للـه‌ندي
اييد اوغلان ماجال تاپيب،
بيله‌ييني چکيب ، اوزدو
گؤتوروبن ، يئره چالدي
آسلانجيغين قابا لئشي،
مئيدان ايچره دوشوب ، قالدي...
                           «ده‌ده قورد ـ سهند»
ايکي بؤلــدو شئرتک اول دمده عمرو عنتري
سؤيله‌دي گؤيــده ملکلر، يئرده انسان و پري
شاه مردان ، شير يزدان ، حيدر دولـدول سوار
لا فتي الا علــــــــي ، لاسيف الا زولفقار
                                              «نباتي»
قفسدن قورتولموش ، يارالي شئره‌م
زنجير وورابيلمـــــز جللادلار منه
                               «سليمان رستم»
... گل اينــدي جبهه‌ده ، يولداش اولاق بيز
بيرجوت آسلان کيمـــي ، ووروشاق قوشا
ظفــــــــرله قـورتـارسين موبـاريزه‌ميز
سونـرا، اؤز ائوينــــــــده ، بختيار ياشا
...
الين‌له قــوردوغون بـارلي ، بـاغچالار
طوفانـــلار قوپسادا، ساراليب، سولماز
بيـزيم ، بـو يئـــرلرده، بير مثل‌ده، وار:
«آسلانين ائـرکه‌يي، ديشيســي اولماز»
جبهه‌لـر چاغيـريــر ، گل دوشک يولا
ظفـــر بيزيـم کي‎ديـر ، اوغورلار اولا
                                         «صمد وورغون»
بيرزامان تولکو ، قورد و بيــــرده آسلان
هر اوچو بـاغـــــــلادي بئيله بير پيمان
کي ، بوگونـــــدن اله ، نه دوشسه شکار
اوچ يئره قسمت ائيــــله‎سين اونــــلار
هامي احسن دئــــــدي بو دادلي سؤزه
اوو اوچون چيخديـــــلار بيراوتلو دوزه
بير دره آغزينــــدا تـاپدي اوچ اورتـاق
بير قويون ، بير کئچــي ، بير قوزو اوغلاق
دئــــــدي آسلان : گلين اووو بؤلوشک
بو ، قويــون‎کي، منه چاتـاجاق بي شک
قــوزو اولسون گره‎ک منيـــم بيـر پاييم
چون‎کی، سيزلرده باخ، يوخ منيــم تاييـم
بـو، کئچـــــــي‎ده گـره‎ک منه يئتيشه
اولماسين بيــــــر کسين سؤزو بو ايشه
اوغـــــلاغا اوزالتسا کيـم ال، بو نو بيل
ائيــــله‎رم من ، اونـــون اللــريني شيل
                                             «عبداله شايق»
بيـــر خوروز ايله بيـر زامان ، ائششک
کند ايچينده گزيرديلـــــر تک به تک
نـاگهان، گؤردولــرکي، بيـــر آسلان
اوز قويوب، کنـــده ساري چوخ غران
قورخودان سالديــــلار خروش و صدا
بير ـ بيره ده‎يـــــــدي کاتدا و کوخا
وضع و اوضاعي چون‎کي، گؤردو يامان
قاييديب، قاچـــدي چؤله ساري آسلان
بئله گؤرجک اولاغ ، گومان ائتــــدي:
«قورخدو مندن بو شئر، قاچيب،گئتـدي»
داها شووقونـــــدان، اولمادي راحت
ائيله دي شئــــــري قووماغا جرعت!
قاييديب شئــــــــر بـاخدي مستانه
گؤردو، ائششک گليــــــــر ديليرانه
گولدو بيــــــــر قده ر اونون سفاهتينه
درکينه ، فهمينه، فـــــــــــــراستينه
توتدو ، ييخدي يئـــــــــره او نـاداني
ييرتدي ، جيردي، داغيتـــدي حئيوانــي
...
                                                «عباس صحت»
آغارسين فله يين پـامبيق تــــک گؤزو
قارالسين فله يين قازان تــــــک اوزو
آسلان تک کيشي‎يه ، وئريب بير ائششک
ائششک بيرکيشي‎يه وئريب مين کؤششک
                                       «باقر علمي»
...ايشيق ، قارانـلـيغي قووا ائشييه
بيــر ياخشيليق  پئشه اولا کيشييه
اييــد آسلان  بـاش اگمييه پيشييه
اوندا آلار يئــرين آرزي ، ديله‎ييم
تانريـم بودور منيم آنجاق اوره‎ييم
                          «توتقون»
آديـــــم علسگردي ، مرد و مردانا
اون ايکـي شاييرديم ايشلر هر يـانـا
تولکو سن،آسلان‎لا گيرمه مئيــدانـا
داناسان ، سورتونوب کل‎دن دانيشما
                        «علسگر»
آلچاقدا دايـان کي ، چيخاسان باشا
تولکوسن،آسلان لا گيــرمه ساواشا
گل، ياپيشما گوجون چاتمايان داشا
گؤتــوره بيلمه‎سن ، زورا دوشرسن
                       «علسگر»
شاهمار زولفون چين ـ چين ائديب ، هؤره‎نده
گؤرن دئييـــــر: قوي تؤکولسون دال ـ‎ دالا
بو دونيادا شئـــــــــرده يـالقيز اولماسين
قارداش گـــره‎ک، قوشا دورسون دال ـ دالا
                                                   «آشيق عالي»
مثللرو دئییم‌لر:
اؤلموش اسلانا دووشانلاردا هجوم ائده ر.
اؤلموش اسلاندان ، ديري کؤپک ياخشي دير.
اؤلو اسلانين ساققاليني يولارلار.
ياتان اسلاندان، گزه ين پيشيک ياخشي دير.
آسلان بوينونا خالتا ( چنگل ) وورمازلار.
آسلانين ائرکک ، ديشيسي اولماز .
جنگل اسلانسيز اولماز.
تولكو
تولکو: روباه ، شلته قويروق
تولکولوک: روباهي، کلک بازليق، فيريلداقچيليق،  حيله‎گرليک.
دونيا، اؤزه‎لليکله‎ آذربايجانين‎ شيفاهي‎خالق ادبيياتيندا، حئيوانلار حاققيندا چوخلو ناغيللار وحئکايه‌لر وارديركي، اونلارين ‎اساس ‎ايشتيراکچيلاري ‎حئيوانلاردير و بو، ناغيللارين ‎قهرمانلاري‎ وآرتئست‌لري ‎تولکو، قورد، دووشان، ايلان، کئچي، خوروز، آت، چاققال ، آسلان و قارغا‎دير كي ، بيزده ان‎چوخ ايشله‎نن حئيوان تولکودور. تولکو ناغيللاردار نگ‎به‎رنگ‎ دونلارا گيرير حيله و کلک بازليقلا بير چوخ يئرلرده غلبه چالير. مثال اوچون قارغا و تولکو حئکايه‎سينده، تولکونون، قارغادان پندير سالديرماسيني ‎آذربايجانين‎ باجاريقلي طنز و منتقد شاعيري رحمت‎ليک علي‎اکبر صابر نظمه چکيبديركي، آشاغيدا درج اولونور:
پئندير آغزينـــــــدا بيـــر قارا قارغا
اوچاراق ، قونـــــدو بيـر اوجا بوداغا
تولکو گؤرجک، ياواش ـ يـاواش گلدي
ائنــديـــريب بـاش، ادبله چؤنمبلـدي
بيــر زامان  حسرت ايله قارغايـا ساري
آلتدان ـ آلتـدان ماريلتدي باش يوخاري
دئـــــــدي: احسن سنه آ، قارغا آغا
نـه، نـزاکتله قـونــــــوبسان بوداغا
بزه‎دين سن بوگون ، بيزيــــم چمني
شاد قيلدين بو، گلمه‎يينله منـــــــي
نه ، گــؤزه‎لسن ، نه خوش لقاسن سن
يئـــــري وار سؤيله‎سم: هماسن سن
توکلــــــريندير ايپک کيمي پارلاق
بـد نظــردن وجودون اولسون ايـراق
بو، يقين‎دير کي، وار سئويملي سسين
اوخو ، وئـــــرسين منه صفا نفسين
بئيله سوزدن فـــــــرحله‎نيب قارغا
آغزيني آچـدي تـا کي ، ائتسين ـ غا
«غا» ائــــــده‎رکن هنوز بيرجه کره
پنديري ، ديمدييندن انــــــدي يئره
تولکو فورا ، هواده قاپدي، يئــــدي
قارغايا ، طعن ايله بئيله دئــــــدي:
«اولماسايدي جهانـــــدا سارساقلار
آج قالاردي ، يقين‎كي ، يـالتاقـــلار»
                           «صابر»
دئدييميز کيمي، تولکو رياکار ليق ‎سياسل، آرا ووروشدوران، يالانچي، شر تؤره‎دن ، کلک بازليق ‎و حيله‎گرليک  سمبولو کيمي ‎ايشلنميشدير 
تولکوبوتون ‎حئيوانلاري‌ آلدادابيليب‌ وکلک‌بازليق‎ واوغورلوقلا ‌تغذيه‌ائده‌ر. دئمک، کندچي‌لرين ‎تويوق ‎ـ ‎جوجه‌لري‎نين ‎ان‎بيرينجي ‌دوشماني ‎سانيلان‎ تولکو ‎بوتون ‎حئيوانلارين ‎کلک‎بازي، يالانچيسي‎ وحيله‎گري‎دير. او، حتتا اورمانين ‎سلطاني ‎سانيلان‎آسلاني‎دا، بئله‎توولايا بيلير مثال اوچون: «کليله و دمنه»کيتابيندا، آجيندان‎ باغيرساغلاري ‎قورولدايان ‎بير ‎تولکو، آج‎ بير آسلان ‎ايله‎ راستلاشديقدا، قورخوسوندان‎ اوناسلام‎ دئيه، يالتاقليغا‎ باشلايير و يازيق‎ آسلاني ‌دانلاييب، مذمت ائدير:... رحمت‎ليک ‎سنين‎آتاني ‎لاپ ‎ياخشي ‎تانييارديم، هئچ‎ ياديمدان‎ چيخماز ‎بو، قارشي‌ياتان ‎داغدا، بير پلنگي ‎بير ‎حمله‎ده‎ مغلوب ‎ائديب، پارچالادي ‎وهابئله ‎ان‎گوبود، بير آييني ‎توتوب، ديديب، داغيتدي‎ و... «اوددان‎کول‎ـ‎کولدن‎ اوددئميشلر» ندنسه، سيز آتانيزين‎ يوردونو کور‎ائديبسيز دئدي. بوسؤزلرله، يازيق ‎آسلانين ‎غيره‎تيني ‎قيديقلاييب، يولدان‎ چيخاردي، نهايتده‎ آسلان‎ گرنه‎شره‌ک:
منيم ‎بوآج ‎و اقتيمدا،‎ نه‎دئمک‎ ايسته‎ييرسن دئديکده، تولکو، ال‎ـ آياغا دوشره‎ک: من، هئچ‎نه ‎دئمک ‎ايسته‌ميرم، آنجاق ‎سؤزوم‎ بودوركي، سنين ‎آتان ‎هئچ‎ ندن‎ بئله، قورخمازايدي، سن‎ ايسه‎ نه ‎اوچون‎ گره‌ک ‎قورخاق ‎اولاسان ‎
دئدي؟ ـ آخي، بوتون حئيوانلارين سلطاني اولاسان، اؤزونده‎آج قالاسان؟! دوغروسو بئلنچي بير ايش پادشاهلارين شانيندن اوزاغدير. بو‎سؤزلري دينله‎ين ‎آسلان: دانيشما، کس‎سسيني، هاردا شکار وارسا، سؤيله، من آتامدان‎دا، ايكي‎قات گوجلو و قوخمازام دئدي. 
تولکو بو سؤزو ائشيده‎رکن: اگر دوز دئييرسن‎سه، اؤنوموزده‎كي داغين آرخاسيندا ايکي ياخشي و کؤک اؤکوز اوتلايير، گل ، گئده‌ک، اونلاري توتوب، پارچالا، اوزون ‎دويونجا يئيندن سونرا، سورسوموکلري ‎ايله‌ده، من ‎قارنيمي ‎دويوروم دئدي. يازيق ‎آسلان ‎تولکونون ‎شيرين ‎سؤزلرينه ‎اويوب،: کئچ، گئده‌ك‎ نشان‎ وئردئدي. آنـجاق‎كي، تولکو قاباقدا و آسلان اونون آردينجا، گليب، بيرداغين زيروه‌سينه چيخديلار. تولکو، آسلانين آرخاسينا کئچره‌ک، دره‌نين تکينده آيين ـ شايين اوتلايان ايکي اؤکوزه ايشاره‎ايله: باخ، اودور، اورادا اوتلاييرلار دئدي. آسلان، دره‌نين تکينه باخيب، گؤزلري قارالسايدي‎دا، تولکونون کينايه‌لي و قاخينجلي سؤزلري ‎غيرت ‎قانيني ‎جوشه ‎گتيريب، اوخ‎ کيمي ‎اوره‎ييني‌ سؤکوردو ائله‎جه‎ده، گئرييه‎ چکيليب، گؤزونو يوموب، اؤزونو داغين ‎زيروه‌سيندن ‎توللاديقدا ، دوشوب، ده‌ره‌نين تکينده، بئلي اورتادان سيندي. بونو گؤره‌ن حيله‎کار تولکو، داغين بؤيروندن ائنيب، ديل ‎ـ ‎دوداغيني‌ يالايب، شاپبيلداداراق، اؤزونو بئلي سينميش‎آسلانين ‎کنارينا يئتيريب، يوبانمادان، آسلانين ‎قويروق طره‌فيندن باشلادي يئمه‌يه. آخماق‎آسلان يئنيجه ‎باشا دوشدوكي، تولکو، اونانه ‎اوچون ‎کلک‎ قوروب ‎ونئجه‌ده، درين ‎قويو ‎قازيبدير. بئله ‎ايسه‎ چاره‌سيز قالان ‎آسلان، حيله‎گر تولکويه: «قويروغومدا، ائله‎بيرشئيي ‎يوخدور آنجاق، کؤکسوم ‎ياغلي‌دير، گليب، مئيل‎ ائده‎بيلرسن دئدي». مئيداني بوش گؤرن ‎تولکو هئرله‎نرک: چوخ‎ساغ‎ اول ‎آسلان‎ آغا، آتاني ‌دا ‎، ائله، ‎قويروق ‎طره‌فيندن‎ يئمه‌يه‎ باشلاميشديم ‎دئدي.
کلاسيک‎ و ‎فولکولور ادبيياتيميزدا تولکوايله‎ ايلگيلي‌ چوخلو شعر و نظم داستانلار و حئکايه‌لر واردير اوجومله‎دن آذربايجانين گؤرکملي شاعيري عباس صحت ناغل ‎ائتدييميز حئکايه‌ني ‎نظمه‎ چکيبديركي، يئري ‎گلديکده ‎درج ‎اولوناجاقدير هابئله موللا محمد‌باقر خلخالي‌نين ‎ثعلبيه ‎يا ‎خود«تولکو» عنوانيندا شعر کيتابيندا توپلومسال (اجتماعي) وسياسي ‎موضوعلارا، راست ‎گليريک  بيلديينيز کيمي‌ شاعير و يازيچيلار ياشاديقلاري توپلومدا ، ستمکار و 
ظولمکار حاکم‌لر ياراتديغي ‎ايرنج، قورخولو  امنييت‎سيز ليک‎ و ياساقليق ‎دورومو آپ ‎آيدينجا سينا ‎دوياراق، اوره‌ک ‎سؤزلريني، اعتراض‎ و تنقيدلريني، نظرلري ‎و گؤروشلريني ‎مختليف‎ حئيوانلارين‎ ديلي ‎ايله‎سؤيله‎ميشلر.
اؤرنک‎ اوچون «کليله‎ودمنه»، عبيدذاکاني‌نين«سيچان‎ و پيشيک» کئکايه‌سي، فرانسيزلي «لافونته»نين ‎تمثيللري، روسلو «کريلفون»ون‎ حئيوانلارين  ‎ديليندن‎ ياراتديغي حئکايه و تمثيللر و...
مولا محمد باقر خلخالي ‎ايسه آذربايجانين باشقا شاعيرلري و صنعتکارلاري کيمي ياراتديغي زنگين‎اثرينده ، رياکار عالم و حاکم‌لري تنقيد آتشينه توتدوقدا وطنه و خالقينا اؤزمحبتي و سئوگيسيني تام بير صميمييت‌له نشان وئرير. او، تولکونون آناسي‌نين ديليندن اوغلونا ، وطن حاققيندا بئله دئيير:
قاليب غربتده ، ال چکمه وطندن
بيابـان ايچره يـاد ائيله  چمنـدن
اگر اولسان اوغول اهـــل تفنن
گئديب غربتده سن، سالما توطن
...

بئله ، نقل ائيله ييب ميــــــرزه فلاني
کلامي دوغــــرودو، يوخدور يـالاني
کي، بير تولکو دييار اصفهانـــــــدا
کي، يعني غيرت ملک جهانـــــــدا
الينه دوشمه ييب قـــــــوت مناسب
مرادين وئرمه‎ييب چــــــرخ ملاغب
نه چون کي سالماييب بيــــرزاد الينه
کئچيب بير آي کي، ده‎يميب ات ديلينه
توکندي صبري، اولـــدو طاقتي تـاغ
بو، وسعتله اونـا تنگ اولــــدو آفاق
قارالـدي گـؤزلــري، گئتدي قـراري
آجينـــــــدان گئتدي الدن اختياري
قاليب ائـــــوده اؤزو آج، کلفتــــي آج
خدنـــگ ابتـــلايـه اولـــــــدو آماج
گـونـــو قاره ، اوزولمـــوش چاره‎دن ال
الــــي قـوينــونــــدا قالميشدي معطل
مقوايه دؤنـــوب جسم  نـــــــــزاري
گئجه ـگونــــــدوز ائده‎ردي آه و زاري
توکولــــدو جسم ، قالـــدي مثل سايه
عقيق رنگـــي دؤنــــــــدو کهربـايه
اوشاقـــــلاردان بيــري«آجام» دئييردي
بـو ، يـوز باتمان غم و غصه يئييـــردي
...
خلاصه، چون معطل قالــــــدي روباه
توکوب گوز ياشي، چکـــدي ناله و آه
خيالينــدا تويوق نقشي چکــــــردي
باخيب اول نقشه، گـؤز ياشين تؤکردي
گؤره‎نده گؤيده بير قوش، گؤز يوماردي
گوزونـو يومماسايـدي چون، اوماردي
خوروز آدين ائشيتسه‎يـدي بيـرينــدن
چکـردي صيحه،  قالخاردي يئـرينـدن
مـؤذن سسله ننــــده، گـؤز آچاردي
خـوروزه بنزه‎ديب، پـران قاچـــاردي
خيالينه دوشنـده گـؤي فـريـــــکلر
اته ، گويـا کي عورتـلــر يئـريــکلر
يـوخـوسونـا اگـر گلسه‎يـدي جوجه
اويـانمازدي يوخــودان تـا اؤلـونجه
تويـــــوق آدين بيري يئرده يازاردي
او، آد آلتينــي، مين آرشين قازاردي...
«موللا محمد خلخالي»
پلنگ گزير سيخ اورمانـــدا ، کئف‎ده ، داماغدا
گؤرور آرتيق، بير بوز تولکـــو، دوروب قاباغدا
خسته‎سن‎مي ، خبرآليــــر پلنگ ، تولکـــو‎دن
تولکـــو دئيير: نئچه گونـــدور آج ـ سوسوزام
بويازيقـــــدا جانا گلسين ، ديـــريلسين دئيه،
پلنگ، بير اوو پارچالاييب، وئـــــردي تولکويه
تولکــو دئيير: گئتسن اگر، آيريلاري آلار اليمدن
گئتمسنده ، زهمين بـاسيـــر ، نئجه يئييــم من؟
پلنگ، دئييرباغيرساغلا، باغلا مني، سونرا اووو يئه
يئييب ، دويـــوب ، اوندان سونـرا منه دوعا دئه
تولکـــو ائله ، تولکو کيمي اول آغلاييــــــر
سونـرا ، اوزون بـاغيرساغلا ، اونـــو بـاغلايير
تولکـــو يئييب ، کئفه بـاخير کؤنـلو اؤتـوشور
بـاغيــــرساغ دا ، قورودوقجا ، پلنگ بوزوشور
پلنگ قالير،تولکـــــو گئدير بير سرخوش مثال
نئچه گونـــــدن سونرا گلير ، بو رايا ، چاققال
چاققال ، يئيير باغيرساغي ، پلنــگي آچيـــــر
پلنـگ بـاش گؤتوروب ، مئشه دن قاچيـــــر
پلنــــگ تنـــــگه نفس ، ائـله بــو زامـان
شئر قيشقيرير:
پلنــــــگ قاچمـا ، قــورتـاريــر اورمـان
قــوي، قورتارسين بو مئشه‎دن قاچيــرام دئيير
دايانمـادان ، قاچاـ قاچا بئله سؤيله ييــــــر:
بير مئشه‎نين باغلاياني تولکو اولا، آچاني چاققال
بئـله يئــرده من ، دورمارام ، سن سالامات قال
«بهمن وطن اوغلو»
هيدجي ، همت سيز و اراده‎سيز هابئله گؤتوبوش آداملاري قيناياراق:
گل ، همت ائله حاجتيوي کس ، بو خلقيدن
مشهوردير کي ، شيري ائده‌ر تولکو، احتياج
فارسي: «آنچه، شير را مي کنــد روبه مزاج
احتياج است ـ احتياج است ـ احتيــــاج»
                                       «مولا نا»
بو رو ، شير درنده باش اي دغل    
ميانــداز خود را چو روباه شل
               «سعدي»
ترجومه:       
( کيشي سن جايناغلي آسلان تک اول گل
اؤزونـو تولکو تک اؤيــــــره‌تمه تنبل)
گؤيلرده ، يورد سالديق قارا قوش‎کيمي
قارغا ـ قوزغون اولوب، لئشه قونماديق
آسلان تک ، جبلـرده ، ياتاق ائيله ديک
تولکو تک ، گونده مين کلک يونماديق
                            «سهند»
فقط اول ، اودلو مئيدانـدا دوران بير شير غراندير
ولي مين حيله‎گر تولکو صفت، هر يان نمايـاندير
ياتيب ايرانلي‎لار، ناگه، گؤره رلر، اؤلکه ويراندير
                                                  «صابر»
قو جادونياده يئنه انسانين ، انسان يئــــــري وار
تولکونون ـ تولکو يئري آسلانين ـ آسلان يئري وار
«سليمان رستم»
طفيل فغان ائده‎ر شيرين يولونـدا
روباه دورا بيلمز شيـرين يولونـدا
اؤلسم فرهاد کيمي شيرين يولوندا
آدام سايار ، آدام ساييلان منـــي
                   «علسگر»
تـــولکــو گزنـــده ، ييخيليب نـاگهان
بيـــر قـــويويا دوشموشودو بيــرزامان
توپــــراغا سوتموشدو اوزون هم گؤزون
قــــورتـارابيلمــــزدي اؤلومدن اؤزون
دوشـــدو قضادن اورا قـــوردون يـولـو
باخـدي‎كي، گؤرسون قويو بوشدور، دولو؟
تـولکــو اونــــو گؤردو ، سلام ائيله‎دي
آغــلادي، يـالــواردي ، بئله سؤيلـه‎دي:
قـــورد«له‎له» سندن ائـديـــرم التمـاس
سن ، منــي بـو تهلـــکه‎دن قيل خلاص
قورد دئدي: چوخ ـ چوخ يانيــرام حالينه
خاطيــريـــــم آشفته ديــــر احوالينه
بيلميــرم آخشام ائــــده جکسن ، نئجه؟
صبـح آچاجاقسان نـه سايـاق  بـو گئجه؟
تولکو،دئـدي: چوخ ساغ اول اي قورد له‌له
بـوش دانيشيقـــــدان  نـه يئتر حاصيله؟
سن، بئله هــــــرگاه منه غمخــواريسن
حاليمه، رحمين گليـب، آغــــــلاريسن
بير قــــده‎ر ايپ تـاپ ، منه قيل الطفات
وئــر منه بيــر نـوعيله، بـوردان  نـجات
يـوخسا کي ائتمــــز قـوروسؤز اکتفــا
ايش گره‎ک اولسون ، نه کي ، بوش ادعا
...
تولکــــو قوجالميش ايـدي        شـکاردان قالميش ايـدي
اوو کئچميــــــردي الينـه         اَت ده‎يميــــردي ديلينه
هفته لـرلـه قـاليــــب آج          دولانيــــردي يـالاواج
تسبيـــح آلــــــدي الينه          شال بـاغــــلادي بئلينه
آيـاغـــلارينــــدا چاريق         ......................................
الينـــــده زوربـا عصـــا         ......................................
آغلاييـردي ، گئـــديـردي        چؤللــري سئير ائـديـردي
اولموشدو مؤمـــون بنــده         چاتـدي بويوک بير کنــده
کند آغزينـــدا بيــرخوروز        ائشه له نيـــــردي يـالقيز
گــؤردو کي،تـولکــو له‎له        گيرميش بـاشقا بيــر شيکله
...
آغلاييــــر ، تسبيـح چکيـر       گؤزوندن قان ياش تؤکور ...
دئـــــدي: آ تـولکـو له‎له         نه چون گيردين بـو شيکله؟
يـوخســــا سنـه اي بـابـا        اوز وئــريبــديــر بير بلا؟
تـولکــــو بـاشين ساللادي       هؤنکـور ـ هؤنکـور آغلادي
دئـدي: آ مستان خــــوروز       گؤزلـري مــــرجان خوروز
قـوجالميشام، دوشموشـــم        سيـزي چوخ اينجيتميشـــم
منــــدن  داها قاچــمايين        دردلــــــريمــي آچمايين
دا ها اوزوم، قاراديــــــر         قلبيــــم دولـو يـاراديـــر
حالال ـ حارام قانماديـــم         قـوجاليغـــــي آنمـاديــم
سيزي، توتدوم هئـي يئديـم        الله کـريم‎ديـر دئـــديــــم
يـامانــليق اولموش ايشيم         قانـــلار تؤکموش بو، ديشيم
اينـــــدي، حجه گئديـرم        داها، تـووبـه ائــديـــــرم
خوروز دئـــدي بـابـا جان        سنه بـو، جانيـــم قـوربـان
داها بسديـــــــر، آغلاما         اوره ييمــي داغـــــــلاما
قــــوجالميسـان آي، له‎له         قـويروغـون وارديــــر شله
سني ، اوزون يــول ، يورار         منـــــــي، اؤزونلـه آپـار
يولدا قوللوغ ائـــــده رم          هـر ايشينه گئــــــــده‌رم
تولکـــو بـاخدي حسرتله         جواب  وئـــردي حـؤرمتله
ساغ اول مستان خـوروزوم         سئويملـي ، امليک قـــوزوم
يــــوللار اوزون ، بـوراما        تئـز اول ، گل ، دوش آرخاما
هر گون نماز  زمانـــــي          سن ، وئــــره‎رسن آذانــي
خوروز اولــدو سئوينجک          قانـاد ووردو يئـــلکن تـک
قانـاديني چيـــــرپـاراق         اوچوب ، گلـــدي قاچـاراق
تولکو آغزينـــــدا ووردو        تسبئحينـي چئويـــــــردي
بير آز صحبت ائتديـلــــر        يولا دوشوب گئتــديـلـــر...
مئشه ده ، تولکـو آختاريردي شکار
قيزميش اسلانا بيردن اولـدو دوچار
ساللادي زوربا تولکو قويــروغونو
ياللانيب حيله ايله اؤيـــدو اونـو:
تانيرام دئـــــــــــدي آنـاني
اصليني ـ نسلينـي، اولـو بـابـاني
آتانا من، چــوخ ائتميشم خدمت
بسله ييرديـم اونا بويوک حؤرمت
بو ، ساياق او، ديله توتوب شئري
اوره يينده، تؤکوردو تــدبيــري
گلديلـر بيــر اوجاداغين بـاشينا
ايسته‌ييـردي، زهـــر قاتـا آشينا
تولکــو ، حسره‌تله، چکدي بيـر آه
دئـــدي: مرحوم آتان سنين اي شاه
آيـاغينـي ووراردي تـوپـــــراغا
آتيــلاردي بـوداغـــدان، اوداغـا
هانـــي بو ، شئرلــرده او ، جرعت
او هنـــر، او قوچاغليق، او غيرت...
ائشيديـب شئر بـونـو ، غضبله‎نـدي
تولکويه اگري باخدي، حيرصله‎ندي
آيـاغينــــي ووروب داغا اوزامان
تئـز آتيلــدي غــــرورايله آسلان
دره‎يه بـاش، آيـاغ يـومارلانــدي
تولکونــون حيله سيندن آلدانـدي
قيريليب قول‌ـ قابيــرقاسي اؤلو‎تک
دوشدو بيريانــدا دردلي اينله يره‎ک
چاغيــردي او ، تولکــونو کؤمه‎يه
ائندي تولکو ياواش ـ ياواش دره‎يه
دئــدي شئره کي: سنده يوخ غيرت
نه هنـر ، نه قــوچاغليق ، نه غيرت
هئچ ياراشميـر بـو، آسلان آدي سنه
ووردو شئره چوخ آجي ‌ـ آجي طعنه
نه دئييرسن؟ دئـــه گلميشم کؤميه...
قويروغــون سالـدي آغزينا يئمه يه
دئــــدي آسلان اونـا: اي عييـار!
گل، باشيمدان يئه، گؤرنه لذتي وار!
دئـــدي تولکو : تلسمه اي نـادان
قويروغونــــــدان يئيه‎ـ يئيه الان
بـاشينادا يـاواش ـ ياواش چاتارام
قان ايچن کلله‌نه ، زهــــر قاتارام
                    «عبداله شايق»
تولکو تويوق آپـاردي       سحـره يويوق آپـاردي
اوتدو توکون سويماغا      گؤتونو سويوق آپـاردي
مثللرو دئییم‌لر:
تولکو ـ تولکويه بويورور، تولکو ده قويروغونا
ياتما تولکو دالداسيندا ، قوي يئسين آسلان سني
اؤزائوله‎ري‎نين تولکوسو، اؤزگه ائوي‎نين آسلاني‎دير
قوجا تولکو ، حوققا بازاولار
قاباغينا تولکو چيخانين ايشي آواند اولار
تولکو وار ، باش قوپارار ، قوردون آدي بدنام‎دير
يوز تولکو، بيرآسلانين يئددي اوغول بير ده‌ده‌نين يئريني وئرمز
سن، تولکو اولسان، من سنين قويروغونام
تولکو ، بازاردا نه قاييرير
تولکو توزاناغي سالير
تولکو، چوخ بيلمه‎ييندن، تله‎يه دوشر
تولکو، سوواقلي باغا گيرمز
تولکو يئيه‌ني، آسلان قوسدورانماييب
تولکونون‌ ايکي قاپيسي اولار بيريندن قووارسان ، او بيريسيندن اكيلر 
تولکونون شاهيدي قويروغودور
تولکونون عريضه‎سيني اوخويونجا ، ده‎ريسيني فيليق چيخارارلار
چوخ بيلميش تولکو، قويروغوندان تله‎يه دوشر.
قويون
قويون: گوسفند ، ميش
دؤرد آياغلي، اتي، سودو يئييلن حئيوانلارين ان حميل وساکتي قويون اولموش، کندچيلرين‎ ياشاييشيندا، اينک‎و اؤکوزدن سونرا، قويونون بيرينجي رولو واردير، اؤزه‎لليکله‎ کؤچه‎ريلرين‎ ياشاييش ‎کئچينه‎جکله‎ري ‎قويون و کئچي‌دن اولموشدور بئله‎كي، قويونو اولمايان کيمسه کؤچه‎ريلرين ان‎ يوخسولوسانيلار، يوخسول عائله‎ايسه‎ همين‎ سببه گؤره آراندان، يايلاغا کؤچمه‎يه بيراوقده‎ر راضيلاشماز. دئمک ‎آتاـ ‎بابالاريميز هئچده‎بئله ‎يئرسيز دئمه‎ييب‌لر كي:
«اون‎ ائله‎سن‎ قويونو ، توتارسان توي ، دويونو» قويونون ‎اتي‎و سودو، اينه‌يين اتي وسودوندن‎ داها، ياغلي ‎و دادلي‎دير. هابئله قويونون يونو، گوزه‎ميني ‎ايلده‎ بيرکره (ياي فصلينده قيرخيب، يورقان ‎ـ دؤشک، بالينج، ياستيق ايچره باسار آرتيغيني ايسه‎ ساتارلار)، هابئله‎ پارچا زاوودلاريندا، قويونون يونوندن‎ قيش‎گئييمي ‎اوجومله‌دن پئنجک ، شالوار ، بالتين ( پالتو) ، کؤينک، شال، جوراب، پئتوا ( دولاق)، تومان، بؤرک، بولوز و... توخويارلار و کند ايچره‎ ايسه قيزـ گلين‌لر قويونون يونون‎ جهره‎ده ‎اييريب، بويالي ‎جوراب، پئتوا، بولوز و بويون شالي توخويارلار.
قو يونون نوعلاري: آغ قويون، قارا قويون، کره (قولاغ سيز) قويون، کوره (قيسا قولاغ) قويون، سققر (آنلي آغ) قويون، قولاغلي قويون، پله قولاغ قويون...کيمسه‎نين قويونو ياد گئتمه‎سين دئيه هرکس اؤزقويون و قوزوسونو اؤزه‎ل علامت‌لرله«ائنله‎ده‎ر» (قولاغينا داغ باسار يا خود، قولاغي‌نين بير طره‌فيندن‌ کسر). ‎قويونون «تک سايي» (واحد شمارشي) «راس»، سوروسونه «گله» و اوتارانينا چوپان، شبان (چوبان) دئيرلرکي، چوبان هرسحر قويونلاري کندن چيخاريب، چؤل ـ باييرا، داغاـ داشا آپاريب، اوتلاق يئرلرده اوتارار و آجديقدا، حاقلي اولاراق، قويونون سودوندن اؤزو و ايتي فايدالانار، اويغون اولاراق، آتاـ بابا لاريمز: «يورولدون سروانا، آجدين چوبانا» سؤيله ميشلر. بو دئييم‌دن بئله آنلاشيليرکي، يولدان اؤتن يولجوايسه چوبانا قوناغ اولابيلر. آذربايجاندا قوربانليقلار، نذيرلر حتتا  تانري‌نين قوتسال ائوينه شرفياب اولان حاجي‌لار ايسه آرتيق، قويون اؤزه‌لليکله ائرکک ( قوچ ) قويون کسرلر. بونوندا علتي ديني اينانج‌لار اولا بيلر، چون‌ کي، قوتسال قرآن کتابي‌نين بويوردوغونا گؤره‎ تانري‎ تعالي ‎اؤز دوستو وائلچيسي اولان ابراهيمع حضره‌تلرينه امر ائتدي ‌کي: اي ابراهيم، بيزيم اراده‎ميز بودوركي، اوغلون اسماعيلي آللاه يولوندا قوربان وئره‌سن! بو و حيي ‎دينله‌ين ‎ابراهيم ع تانري‌نين سؤزونه لبيک‎دئيه اوغلو اسماعيل وايکينجي ‎قاديني اولان هاجر ياشاديغي وادي‌يه‎ كي، تانري‌نين قوتسال ائوي‌نين ياخينليغيندايدي گلميش، اوغلو اسماعيلي تانري‌نين بويوروغونا آگاه ائديب، ائله‌جه‌ده خلف اوغلونون راضي‌ليغيني ‎دويدوقدا، آتاـ ‎بالا بئيتين کنارينه گلميش وتانري‌نين رضايه‌تي ‎اله‎ گلسين‎ دئيه، گنج اوغلانين ال‌ـ آياغيني سرت باغلاييب، باشيني‎کسمک ايسته‌ديکده، نه ايسه بيچاق کسمه‌ييب، نهايتده غيبيدن بير سس گلدي: يا ابراهيم‎گؤردويون يوخو دوغرودور، تانري تعالي بويورور، قوربانين قبول ‎اولدو و سيناغدان باشي اوجا چيخدين، اسماعيلي بوراخيب، گؤنده‌رديميز قويونو اونون يئرينه ذبح ائت. دئمک، قويون قوربانليغي اول زاماندان ديني بير رسم اولموش و مکه‌يه گئده‌نلر ذيحجه آيي‌نين دوققوزوندا «منايه» گئديب، اورادا قويون، دوه، اؤکوز کسرلر.
قويونو يوروتمک ايسته‎ديکده «هئي‎ـ هئي، هيس‎ـ هيس» و آييرارکن«تئي ـ تئي، اوهوـ هو...» سسلرلر. قويون بعضا ايلده ايکي‎کره دوغا‎بيلير بيرکره پائيزدا دوغاركي «هئراغاج» ( تئز دوغان ) دئيرلر و ايکينجي‎ کره‎ايسه يازدا دوغاركي «هئره‎زن» ( بئواقت دوغان ) قويون دييرلر يازدا و پائيزدا دوغولموش قوزويا «امليک» قوزو دئيرلر. دئمه‌لييم‌کي، قويونون عمومي دوغوش واقتي قيش فصلي‌دير.
قويونون بالاسينا «قوزو، کؤرپه»، بيرايلليينه «توغلو»، ايکي ايلليين قورتارديقدا، «شيشک»، اوچ ايلليکدن سونرا قويون دئيرلرقويون دوغدوقدا، کؤرپه‌سيني ايگله‎يير و ‎بو قوخو هئچ‎ واقت بورنوندان چيخمايير ائله‌جه‌ده، بالاسيني ايسه همين ايي‎ايله تانييا بيلير.
محقق‌لره گؤره قويونون عؤمرو تخمينا 20 ايله چاتير. تورک اولوسو کهنه چاغلاردان بئله، قويونو چوخ اؤنملي حئيوان ساناراق، چوخ ساخلاميشلار، بونا شاهيد، ده‌ده قورقود داستانلاري و هابئله قويون آدي ايله تانينميش تورک طايفالاراوجومله‌دن: آغ قويونلو و قاراقويونلو و... طايفالاري اولابيلر.
ايران و آذربايجان ادبيياتيندا قويون، باشي آشاغي‌ليق، مظلوملوق، بيلمه‎مزليک سمبولودور.
شاعيرلرين شعيرلرينده«قويون» سؤزو:

کـؤرپـه قـــوزولارا يونجا تـؤکه‎لر
ديرناق توتوب ، يئريـديکجه ، يئکه‎لر
«آريق تـــوغلو اؤز يئرينده کؤکه‎لر»
آليب ، مين تـومنه ساتـالار دئميش...
                        «آياز»
دؤردمين قويون، نه اولسادا توغلو ، کئچي منيم
آلتي کؤپک‎له ، يوز چوخا ، چوباني سن گؤتور
«محمد سعيد اوردو بادي»
اوت بيچمسم ، قيـريلمازمي قويونلار؟
هاردان اولار حاصل ، او واقتـي يونلار
قيش‎دا ، نـدن اولار کورکلـر، پاپاقلار؟
                                     «عباس صحت»
ماي اولجاغين ، ائل کؤچور يايلاغلارا
سس ـ کوي دوشور مئشه لره ، داغلارا
آت‎لار کيشنير ، قويون ـ قـوزو مله‎شير
قارا ماللار بير ـ بيــــر ايله سسله‎شير
قيز ـ گلين لر دوزه نگاهـدا چاپير آت
«هئي» وورونجا «آتا» آچير قول ـ قاناد
...
بيــر چاي کنارينـدا دوشورلر آخشام
صفالي بير يئــــرده اولــورلار آرام
راحات ائـديــر جاوانلار مال، آتــي
چوبان توتک چالير ، اوخـور باياتــي
بير طرفــده سورو، نـاخيــر اوتلاشير
بيرطرفده جولما ـ جوجوق اويناشير...
کؤچ شعرلري «عبداله شايق»
دان آچينجا خـوروز ، بئچه‎لـر بـانـــــلار
داغ ، ده‎ره‎دن چکيلمه‎ميش دومانـــــــلار
سورو سونـو يـايـار داغا چـوبـانـــــلار
طبيعتين ذوقـونـــــو، اونـــــــلار آلار
بو يئرلرين سلطانــــــي‎دير چوبـانـــلار
...
مال ، قاپييـــا گلنـــــده آخشام ـ سحـر
قويــون ملــر ، قـوزو ملــر ، داغ ملـــر
سس ـ کــوي دوشر کؤپکلـــرده هوره‎رلر
دره ، داغ ـ داش حزين ـ حزين سس وئره‎ر،
بـو يئـــــرلـرين سلطانـــي‎دير چوبانلار
چوماق الــــده ، دولاشير داغـي ـ داشي
قويون ـ قوزو ، کؤپک ، توتک يولــداشي
آزاجيـق‎ديـر آشي ، آغــــريماز بـاشي
بـو، خوشبخته ، هــــرنـه دئسن يـاراشي
بو يئرلـرين سلطاني‎دير چوبـانـــــلار...
داغلار شعري«عبداله شايق»
بير چوبان ، بير گون ائتــدي داغدا هاراي
جانـاوار واردي دئــــدي : گلين هاراي
اهل قــــرييه، يـوگوردو داغ طــــرفه
گئتمه‎سين تـا قـويـــــــون، قـوزو تلفه
بـونـــــلاري مضطرب گؤرونجه چوبـان
گولمـه‎يـه بـاشلاييب ، دئــــــدي ياران
سيز بـونـو سانـمايين حقيقتـــــــديــر
داماغيم گلـدي بيــر ظــرافتديـــر!...«؟»
... ظن ائتمه ايران سر بسر         اولــوموش منيم‎له کينه‎ور
وار نوکريم مين ـ مين نفر         اونلار بوتـون گرگ اجل،
ملت قويونـــدور گل منه        عشقيم فـزونـدور گل منه
«صابر»
قويون دئييل ، قويونـــلارا قاتيم من
اؤکوز دئييل ، چودارلارا ساتيــم من
اييـد دئييل ، قوجاغلاشيب ، ياتيم من
آنـا مني ، بيـــر نـادانـا وئـرديلــر
گـونـاهيما ، وابـاليما گيرديلـــــر
«عاشيق شهرباني»
آغجا قيز ملـــر قويون         يـاتـاغا گلـــر قويون
جانيم بير درده دوشوب         آديمي«ملــر» قويــون
«آغجا قيز»
عيد قورباندا کسر خلق  قويون قوربــاني
کسگيلن عاشيقيوي سنده ، بويون قورباني
                                       «شکوهي»
ملـه قـويـونــوم ـ مله          سسين ، داشلاري ده‎لـه
          من ، ملـــه‎ديم گلمه‎دي          سن مله، بلـــــکه گله
«زينب ضربعلي قيزي»
قوزونو آلان اولماز        آغيلا سالان اولمـــــاز
دئييرلر يـاريم گلير         بو ، بـويـدا يالان اولماز
                                                          «پري ناز»
آتميش‎مين ناخيـــريم ، آتميش‎مين موزوم
آتميش‎مين قويونـــوم ، آتميش‎مين قوزوم
آتميش‎مين گلينيــم ، آتميش‎مين قيزيـــم
آتميش‎مين اينجه بئل يـاريم اولايــــدي
                                             «عاشيق مصطفي»
قويون ـ قـــوزو بير ـ بيرينه قاتيلير
ائله بيل‎کي، ساز ـ بالابان چالينيـر
سورو ـ سورو ائرکک‎لري ساتيليـر
گزيـر الــده ن ـ اله پولو ائـلاتين
                                   «عاشيق حسين جاوان»
قويونو ساغارکن ، دينج دورسون دئيه ، اوره‌يه ياتيم موعين نغمه‌لر اوخونارکي اونلارا «ساغين» نغمه‌لري دئيرلر:
نه‎نم ـ نه‎نم ، نه‎نم ـ نه‎نم         سني ، ساغـان منم ـ منم
گـول مينجيغيم بـوينوندا         مَمه‎لــــرين قوينونـدا
قويروغـون فراغات قوي        آيـاغين، ايراحات قـوي
بوينــوزونـدا اوزه‎رلييم         ائـو ـ ائشييـم بـزه‎رلييم
نه‎نم ـ نه‎نم ...
دونبه‎ي ميشي ائديب چاق و لطيف  
گرگ اوچون خنجر دندان ياراديب
                       «شکوهي»
اوزامان‎كي، قـوزولار ، بيـر سورو داغـلار ائنــر
ساري سونبول هؤرويون، گونده آچيب، ائوسه‎له‎نر
نسيم آهسته اسر، تــر چمنه گــــول الـه‎نـــر
                                                      «نسيم»
قوربـان بـايــــراميدي، گولوردو داغــلار
قونشوموز خينالي بير ائرکک ( قوچ ) کسدي
اوبـايرام گـونـــونـده ، آنـامي آغــــلار
گؤره‎نـــدن اوستومـدن بير چووغون اسدي
                                                «صمد وورغون»
... نه ، چوبان گــؤرورم ، نه‎ده بير قويون
نـه ، اوبـا گؤرورم ، نـه اونـــون تويون
نـه ، اوزان گؤرورم ، نـه اونــون بويون
سکوتلا بورونوب چؤللــريـــز داغـلار
...
نـه ، قــوزو مله‎شير اتـه‎کلـــريــزده
نـه ، آري ايشله يير پته‎کلــريـــــزده
نـه ، شراب دولانيـر قـده‎کلـــريـزده
نـه ، اويناييـر اينجه بئللــريــز داغلار
                                «توتقون»
چاره يوخ عاشيق زارين دؤنه بيلمــز سندن
کسه‎سن ، باشين اگر قوچ کيمي قوربانيندير
                                    «نباتي»
... دئمک ، ديـــــرسه قادينيني دينله‎دي
نــذر ائله‎ييب ، بؤيوک بيـر توي ائيله‎دي
قويون ـ قوزو کسدي ، قيردي آت ـ دوه
اوغوز ائللرينــــي، ييغــدي بير يئره ...
                                          «ده ده قورقود ـ سهند»
ساياچيلار:
نه نـم قـويونـون آغـي       دولانـدي، گلـدي داغـي
چوبـانـا چاريق بـاغي        قيزلارا جهيــز آغــي ...
قويون بـاخار داغـلارا        سئل تک آخار داغــلارا
آرانــدان دؤنن سورو         يـاي دا چيخار داغــلار
تـوخلـو کسن ات اولار          چـوبـانـا فــرصت اولار
سورودن آيــري دوشن           يوز قـــوردا قسمت اولار
قويــون وار کـره گزه‎ر            قويـون وار کــوره گزه‎ر
گئـده‎ر داغلاري اوتلار            گلـــر ائـــولـري بـزه‎ر
سايـا گلدي، گؤرونـوز           سلام وئـــردي ، آليـنيـز
آلني تپل، قــوزونـــو           سايـا چييا وئـــريـنـيـز
سايـا ـ سايـا مايـادان           قويون گليـــر قـايـادان
سايـاچييا پـاي وئـرين          دامـازليغـــي مـايـادان
ســوروده وار آز قويون          کئف ، داماغي ساز قويون
چوبان، قورددان چکينسه          چؤله چيخانمـاز قـويـون
نه‎نم او آغ بـاش قويـون           قارلي داغلار آش قويـون
يـاغينــدان پيلـوو اولار           قويروغونـدان آش قويون
...
نه‎نم او ، آده‎لـي قويـون            دولانيب ، گلي قويـــون
گلين‎لـر، گــوزه مينـدن           توخويـار خالي قويــون
نـه‎نـم آ، نـازلي قويون            قيرقاوول گؤزلو قويـــون
پئنديـري کسمه ـ کسمه            قاتيغـــي اوزلو قويــون
نه‎نم آ ، ناريش قــويـون           يونو بير قاريش قويـــون
چوبان،سندن کوسوبـدور           سود وئريب، باريش قويون
...
قوشماجا:
قوزولاريــــــم گئدين          اوبـا گئتـــدي ، قالمايين
هويه ـ هويه ، هـو گلدي         کؤرپه قاچين ، قورد گلدي
«قاشقايي اوشاقلاري»
نه‎نـم او ، شيشک قــويون           يونو بير دؤشک قويـــون
بـولامانـــــي، تئـز بـولا          قيريلدي اوشاق قويـــون
قـويـونـون يوزو گلــدي           دولانـــدي ، دوزو گلدي
چـوبـانين قـوجاغينـــدا            بيـر امليک قــوزو گلدي
نه‎نـم قارا قاش قــــويون           قارلي داغلار آش قويون
آي قارانليــــــق گئجه‎ده          چوبـانـا ، يولداش قويون
چوبان، قويونو گـؤتوره‎سي           اونـــو، «به‎ره‎يه»يئتيره‎سي
آغ بيلکلـــي گليـن لـــر          ساغيـم ـ ساغيـم دئيه‌سي
نازلاما لار:
بير اوبادا کؤرپه قــــــوزو       ملـــر ـ ملـر قاچار دوزو
آنـاسينـي آرار گــــــؤزو        دئديم قاچما گؤزه‎ل قوزوم
گون اييلدي، کـؤچدو دومان        سورو قاييتدي اوتـلاغدان
سس، کوي ايله دولدو هريان        دئديم قاچما گؤزه‎ل قوزوم
سنـــي ، من بسله‎رم اؤزوم         قويونــلاري چوبـان ييغار
فاطــي خالا گليــب ساغار        قوزوم ملر، دوروب ، باخار
دئـديم قاچما گؤزه‎ل قوزوم        سنــي ، من بسله‎رم اؤزوم
آنـاسيني قــــوزوم گؤره‎ر       آيـاغـــلارين يئـره ديره‎ر
مَمه‎سينــــي تـاپيب، امــر      دئديـم قاچما گؤزه‎ل قوزوم
سنـــي، مـن بسله‎رم اؤزوم       قوزوم چيخدي گؤي اوتلاغا
يـانـاشدي بيـر بوز اوغلاغا       چيخـدي اونـونــلا اوينـاغا
دئديم قاچما گؤزه ل قوزوم        سنــــي ، من بسله‎رم اؤزوم
«عبداله شايق»
لايلالار:
من ، آشيق قوزو قوربان          قوچ قوربان، قوزو قوربان
هر سحر بويون گؤرسم          کسره‎م قوزو قــــوربـان
بـالاما قوزو قـــوربان         قوچ قوربان ، قوزو قوربان
قوربـان قبـول اولماسا         قوي آنـان اؤزو قــوربـان
مثللر و دئییم‌لر:
تک قويوندان سورو اولماز
قويون اؤز يئرينده کؤکه‌لر
قوتور قويوندان بير چنگه يونده غنيمت‎دير
اييه سيز قويونو ، قورد يئير
سودلو قويون ، سورودن آيريلماز
سورودن آيريلان قويونو قورد يئير
اؤلو قويون سودلو اولار
چوخ قويونو اولانين، چوخدا قوزوسو اولار
قولاغلي قويون بيريول اولکر، کره ( قولاغسيز ) قويون ايکي يول
قويون قوزو آياغي باسماز
قويون ، قوزويا زياني يوخدور؟
آلتي بولاغ ، ايچره‎م، اوستو چمن، بيچره‎م = قويون
قوزو چوبان اوچون يوخ ، چوبان قوزو اوچوندور 
قوزوسونا قيمايان، کباب يئمز
قوزونون تقصيري ، قوردون آجالماسي‎دي
قوچ
قوچ : قوچ ، گوسفند نر، ائرکک قويون.
تـاريخده اسطوره اولان دؤرد آياغلي حئيوانلاردان بيريسي ايسه، اسماعيلين يئرينه بهشتدن گلميش‎قوچدور. قرآنين دئديينه گؤره، اسماعلي آتاسي ابراهيم تانري‌نين ‎بويوروغونا عمل ائديم دئيه، قوربان ائتديکده، تانري‎تعالي ‎طره‌فيندن بيرقوچ‎گليب، ائله‌جه‌ده ابراهيم پيغمبرص، تانري‌نين امري ايله اغلو اسماعيلي بوراخيب، اونون‎ عوضينه همين قوچو قوربان کسيبدير. دئمک، ابراهيم پيغمبرين بوائتگيسي‌ تاريخ بويوانسانلارا، اؤزه‌لليکله مسلمانلارا بير رسم و عنعنه اولاراق، زامانيميزا گليب، چاتميشدير. بوتون ‎حجه ‎شرفياب ‎اولان‎حاجي‌لارا، تانري امري‌ايله منادا قربان کسمک گرکلي (واجب) اولموشدور. قديم قوچون باشيني‎کسندن سونرا، بوينوزلاريني ساخلاييب، ائوين ياخود اوتاغين دووارلاريندان نصب ائده‌رديلر. آذربايجان‎ ادبيياتيندا قوچ ، اييدليک، يئنيلمه‎مزليک ، دؤيوشکن، رمزي‌دير.
چاره يـوخ عاشيق زارين دؤنه بيلمــز سندن
کسه‎سن، باشين اگر قوچ کيمی قوربانيندير...
قوربـان بـايــــراميدي ، گولوردو داغلار
قونشوموز خينالي بير ائرکک (قوچ) کسدي
اوبـايرام گـونـونـده، آنـامي آغـــــلار
گؤره‎نـده اوستومــدن بير چووغون اسدي
مثللر و دئییم‌لر:
قوچ ، قوزو قوربانليق اوچوندور
قوچا بوينوزو آغيرليق ائله‎مز
قوچا قويروغو يوک اولماز
ياراقسيز ايييد، بوينوزسوز قوچ کيمي‎دير
قوچ ايييد دايي سينا چکر
كئچي
کئچي: بز
کئچي‎نين نوعلاري: بوينوزلو کئچي ، کولا ( بوينوزسوز)کئچي، آزمان ( آلتي ايلليک کئچي) ، داغ کئچي‌سي، کئييک ، قارا پاچا.
محقق‌لره گؤره، کئچي‌لر اسکي زامانلاردا، ايران، سوريه، اسرائيل و عراق داغلاري، تپه‌لري و قايالاريندا ياشايارميشلار، زامان اؤتدوکجه، تغذيه ائتمک مجبورييه‌تي‎اوزره، اوتلاماق اوچون اينسانلارين اکينه‌جه‌يينه و زراعت يئرلرينه ياخينلاشيب، اونلارين‎ قيداماده‌لريندن ‎تغذيه‎ ائديرديلر. بوزاماندا، اهالي کئچي‌لردن، بيرنئچه‌سيني توتماق فيکرينه دوشدولرکي اتلريندن فايدالانسينلار ، ائله‌جه‌ده، کئچي‌لري گوز آلتي‌نا آليب، ييرتيجي وحشي‌لردن ساخلاميش و اؤزلرينه رام ائتميشلرکي بو ترتيبله ، کئچي‌لر تخمينا يئددي ‎مين ايل اراميزدان اؤنجه، رام اولموشلار. کئچي‌ايسه، قويون کيمي خالق، اؤزه‌لليکله کندياشاييشيندا اؤنملي رولو اولموش، اتي، سودو قيدا ماده‌سي اولدوقدا، قه‌زيلي (توکو) ندن ايسه دؤشه‌نه‌جک ‎اوجومله‌دن کليم، جئجيم،  پالاز و هابئله خورجون، هئيبه ، سيجيم، پالان و... تيکرلر ‎و ده‌ريسيندن ايسه چوست ، چاريق، بؤرک و... تيکرلر. محقق‌لره گؤره، کئچي‌نين عؤمرو تخمينا اون سگگيز ايلدير.
کئچي‌نين‎ اؤزه‎لليکله‎ري: کئچي، سورونون ‎اؤنجولودور، هارايا گئده‌رسه، سورونو آردينجاچکر. کئچي‌نين ‎سودو کئيفيت باخيميندان، قويونون سودونه چاتماسادا ، قويوندان چوخ سود وئره‌ر. 
کئچي داغ‌ـ داشي، سيلديريملاري چوخ سئوه‌ر، آتا بابالاريميز ايسه، بير يئني اوشاق ‎ياخود، بير گنج ‎آرتيق ‎نادينج ‎و اوينا غان ‎اولورسا:«کئچي کيمي ‎اويناغلايير، کئچي‌کيمي ‎داغاـ داشا ديرماشير دئيرلر»کئچي، دوه‌کيمي، ان چوخ تيرـ تيکان و کولکوس‎ايله قارنيني‎دويورار.
کئچي‎ايسه، قويون‎کيمي ايلده ايکي کره (يازدا و پاييزدا) دو غابيلرکي بالاسينا «امليک» چپيش دئيرلر. کئچي‌نين بالاسينا «چپيش»، اوچ ياشيندا، ديشي اولورسا «کووه‌ر»، ائرکک اولورسا «دوبور»و دؤد و نجوايل «سيبير»، دؤرد ياشيني قورتارديقدا، «تکه» دئيرلر کيمسه‌نين ائرکک چپيشي چوخ اولارسا ، بيريسيني«مايا» دئيه، ساخلاييب ، قالانيني ‎بوردورار لار(داش... غيني ) چيخارارلار کي، بونا «پيشميش» چپيش‎دئيرلر.
آذربايجان کلاسيک و شيفاهي خالق ادبيياتيندا کئچي ايله ايلگيلي چوخلو ناغيللار و حئکايه‌لر و شعيرلر وارديرکي، اؤرنکلر وئريلير: 
اوشاقلار اوچون « شنگلول ، منگول» ناغيلي:
بيري وارميش، بيري يوخوموش        
مظلوملارين دردي چوخوموش
ساققالي بيـر ، کئچي وارايميش        
گزديي يئــر ، قـايـالار ايميش
داغدان ـ داغا، آتــــلانـاراق          
هـرزحمته، قـاتـــــلانـاراق
يـاشارميش اؤز امــــگي ايله
بـاشقاسي نين کؤمـــگي ايله
دولانماقــدان ، اوتـانـارميش
اونون، اوچ ياوريسي وارميش:
بيـري شنگول ، بيري شونگول
بيري‎ده ، بـالاجا منـــــگول
شنگولون گؤزلــــــري قارا
بنزه‎ييردي جئيـــــرانــلارا
شوه توکـو ، بوروق ـ بوروق
اينجه بالدير ، قيسا قويــروق
يئني چيخميش بوينــوزلاري
بوخاغينــــدا قـوتـازلاري
بيــر يـاشيندا، مارال چپيش
بـاجاريقلـي بيـر دال چپيش
شونگولون گؤزلــري نـرگيز
سانکــي ، دونيــادان خبــرسيز
گئجه ـ گوندوز اويناغـــلاردي
آنـاسيني قوجاغــــــلاردي...
هله بيــــرجه منـگــولـه بـاخ
آيـاغينــدا سپگيله ( خال ) بـاخ
يـوخــدو بئلـه گــؤزه‎ل چپيش
نـازلي چپيش ، توپــول چپيش
...
هـرصاباح گون دوغارـ دوغماز
قارانليغـي بـوغـار ـ بـوغمـاز
کئچــي يـاتـاغينـدان دوروب              
شنگـولــــون حاليني سوروب
شونگـوله نظــــــر سالاردي             
منگول دن اؤپــــوش آلاردي
قاپيــــــلاري گوله ـ گـوله             
بـاغـلاييب ، چيخاردي چـؤله
يـاماجلاردان اوتــــلايـاراق             
قايـالاردان، آتــــــلايـاراق
ده‎ره‎لــردن سو ايچـــــردي           
يـوخـدو غمي ، يوخدو دردي
اوتـــــلاماغدان قاييدارکن،            
چاغيـــراردي کئچـي بيردن:
شنگلوم ، شونگولوم ، منگولوم            
آچينيز قاپيني ، من گليـــــم
آغـزيمـدا سو گتيــــرميشم            
دؤشومده سود گتيــرميشــم
بوينـوزومدا اوت گتيــرميشم                  

...

آنـا کئچي، خاللــي کئچي        مه‎مه لـري بـاللـي کئچي
اوداغلاردان ـ بو داغلاردان        دورنـا گؤزلو بولاغلاردان
يئييب ، ايچيب، اتـه دولـور        مه‎مه لــري سوده دولـور
آنـا کئچـي ـ آنـا کئچــي        قوربان اولوم سانا کئچي...
آنـا کئچـي داغـدا ـ داشدا        گاه ده‎ره ده، گاه اورمانـدا
گاه اويـانـدا، گاه بو يـاندا         سيلديريم قايـالار بـاشيندا
دويونجا، ات يئـدي، گلدي        «بـالالاريم» دئـدي ،گلدي
گلــدي ، يـاتـاغين يـانينا         تيتره مه دوشـــدو جانينا
گــؤرونجه  قاپينــي آچيق        يئـرينـده دوروقدو يـازيق
دورماييب، ايچه‎ري گيـردي        اطـرافينا گؤز گـزديـردي
شنگول، شونگول، هارداسينيز       گؤردو بير بوجاغيندا يالنيز
منگـول قيسيليب، اوتورموش       يازيقجا، بوينونو بورموش
تئـز آيـاغا قالخدي منـگول        آنـاسينا بـاخدي منـگول
دئــــدي: آنـا سندن سورا        بير دويغوسوز، آغزي قارا
گلـدي، گيـــردي ائويميزه        يـامانجا توي توتـدو بيزه
شنگولو، شونگولـو يئــدي         مني ايسه تـاپـا بيلمـه‎دي
کئـچي‎نين اوره‎يي يـانـدي         اؤز ـ اؤزونه آجيقلانـدي
...

دونيا اوشاق ادبيياتي ، کؤچورن«آغشين آغ کمرلي»
آلا بولا، بـوز کئچــــي      آي قوشا بوينوز کئچـي
يـالقيـز گزيب، دولاشما       داغا ـ داشا ديـرماشما
بير قورد چيخـار قارشينا        نه ائده‎رسن ، سن اونا؟
چوبــان آچينجا گؤزون       قالار ايـــکي بوينوزون
اوشاق شعري«عباس صحت»
ساياچي سؤزلري:
سالام عليک ساي بئــي‎لر          بير ـ بيريندن يئي بئـي‎لر
سايـا گلــدي، گؤرونـوز         سالام وئــردي ، آليـنـيز
بير قويون لا ، بير کئچــي         «ساياچي يـا» وئـــرينيز
نه‎نــم او، خاللــي کئچي         مه‎مه‎سي بــاللي کئچي
اوجا قايـا بـاشينـــــدا          تـوتوبــدو  ياللي کئچي
نه‎نـم او ، قـاتـار کئچـي          قـايـادا، يـاتـار کئچـي
قيش سـويـوغـو گلنــده         بـالانـــي آتـار کئچـي
قويونــون اوچو گلــدي         دولاندي کؤچو گلــدي
سورونـون قـابـاغينـــدا          بيـر آلا کئچــي گلدي
بالاجا ـ بالاجا چپيشلـــر          يووشانين بـاشين ديشلر
گئــــده‎ر يايلاغي گـزه‎ر          گلــر، آرانـــدا قيشلر
تکم قيشين عؤمــــرو قورتـــــاردي
چوبان توتدو اونــــو ، داغدا اوتاردي
گلير بـايــرام، داليسيجا يـار گله جک
سيزين بو ، تازا بايراميز موبارک اولسون
تکه مينــده کنــدي وار        اويناتماغا فنـــدي وار
هــر قاپيــــدا اويناسا         بير نلبکي قنـــدي وار
تکم گئتـــدي مئشگينه          وعده وئردي بئش گونه
گلمه دي اون بئش گونه        آتديــلار خان کؤشگونه
آي منيــــم آلا تــکم        بـاشيما بـالا تــکـم
گـــزه‎ين آرواتــلارين        سيرغاسين يالا تکـم
تکم ـ تکم آتـــــلاما       قول ـ قيچيوي قاتلاما
صاباح کي ، بايرام گلير       گئديب، چؤلده اوتلاما
تکم بير اويون ائيـــلر        قوردولان ، قويون ائيلر
ييغار گيلان دويـوسون       چپيشين تـويـون ائيــلر
...

نوروز بايرامي نغمه لرينده «تکم»آدلي نغمه
... اصحابيلــر ييغيشدي         تيکه ـ تيـکه بـؤلـوشدو
... بئش باتمان اتي اولدو         اوچ يوز باتمان قويروغو
تکه ـ تکه ، نظـــر تکه         دامـلاري گـزه‎ر تـــکه
گـزه‎يـــن آرواد لارين         جهـره‎سينه چئزه‎ر تــکه
آذربايجان اؤلکه سينده بايرام و چرشنبه آخشامي رسمي‌ديرکي، ساياچي بير آغاج يونتاييب«تکه» شکلينه سالاراق گئييم گئيينديريب، بوينوزونا زينقرو سالار، اوينادار و تکه‎نين ديليجه آشاغيدا گلن شعيرلري اوخويار، انعام آلار.
سايـا ـ  سايـا ،  سايادان         دامازليغـــــي مايـادان
گتيـــر سايـاچي  پـايين         خانيــــم ائوين آوادان
تکه گليـــــــر هاوادان         کؤينه يي وار يئل قووان
گتيــــــر تکه‎نين پـايين         خانيــــم ائوين آوادان
صفا اولسون  يـوردلاريـز          اولاماسين يـوردلاريــز
سايـا يـاخشي سايـاديـر           يئري ـ يـوردو قايـادير
اونـــون گؤزه‎ل سؤزلري           يـاتانـلاري اويـادير...
نوروز ‎بايراميندا کئچي ‎توتئمي‌نين ‎يارانديغي ايلک بشري مکانلاردان بيريسي ‌ايسه آذربايجان‎ اراضي‌سي ‎اولموش ائله‌جه‌ده ميللي اويونلاريميزين اکثرييتينده کئچي ماسکالاريندان‎ گئنيش ‎استفاده‎ ائديليب‎ مثال‎ اوچون ‎نوروز بايرامي و ياز مراسيملري و آيين‌لري ‎ايچره ساياچي و کوسا «اصلينده ‎کوسا ايسه ‎تکه دئمک‌دير» اويونلار وارديرکي، نوروزون ان مهم آتريبوتو ساييلير، بو مراسم‌ده کوسا کوهنه ايلين تملچيسي اولان قوجالميش ‎کئچي اوبرازيندا چيخيش ائدير. مراسيمين سونوندا، اويون تاماشايا داخيل‎ اولان‎ يئني‎ گنج کئجي طره‌فيندن  قووولور و يا اؤلدورولور، بورادا مجليسه يئنيجه گلن گنج کئچي ، يئني ايلين مجليسدن قووولان و اوزاغلاشديريلان کوسا کوهنه کئچي ايسه کؤهنه ايلين سنبولو کيمي دوشونولور. 
مثللرو دئییم‌لر:
پلنگه ات يئمه⁯يي، کئچي⁯يه اوت يئمه⁯يي اؤيره⁯تمزلر
کئچي گؤتونه چاخير تؤکسن ، قوردون پئشوازينا گئده⁯ر
بوينوزلو کئچي ايله، بوينوزسوز کئچي⁯نين قيصاصي قيامته قالار
کئچي سويو بولانديرما
قورد کئچي⁯نين بيرزادين يئمه⁯ييب
قويون اولمايان يئرده ، کئچي⁯يه  عبدالکريم دئيرلر
کئچي جان هاييندا ، قصاب پيي آختارير
کئچي قوربانليق اولماسادا ، باهاسي وار
کئچي هاردا ، بيز هاردا؟
کئچي⁯ني ـ کئچي آياغيندان ، قويونو ـ قويون آياغيندان آسارلار
کئچي‎نين بوينوزو گيجيکنده ، چوبانين ده⁯گه⁯نه⁯يينه سورتر
کئچي⁯نين قوتورو ، بولاغين گؤزوندن سو ايچر
کئچي⁯يه شراب وئرسن ، قوردا حمله ائده⁯ر
اؤكوز

اؤکوز: گاو، گاو نر، بوغا
اؤکوزون نوعلاري: جؤنگه ( جاوان اؤکوز )، قاشقا اؤکو ، بوغا، کله، کل، خئش ( کوتان ) اؤکوز، داغ اؤکوزو.
ائراميزدان مين‎ايللر اؤنجه اينسان الي ايله رام اولوب ، مقدس‌له‌شن اؤکوز ، داش دؤروندن بري اينسانلار اوچون ان اؤنملي بير حئيوان سانيلير. 
قديم‎اينسانـلار ، اؤکـوزو رام‎ ائده‌رکن، اونو آغيرايشلر او جومله‌دن ‎کوتانا‎ قوشوب، جوت ‎سورمک ‎و يوک ‎چاتماق ‎و... ايشله‌رينه ‎مجبور ائتميش‎ و يئري‎ گلميش‌کن، اتيندن ، دريسيندن‎ فايدالانميش‌لار و حال ‎حاضيردا ايسه ،‎ باخماياراق‌كي، اکينجک ايشلري مکانيزمي و ماشيني اولوبدور آنجاق دونيانين باشقا اؤلکه‌لرينه‎تاي ايران و آذربايجاندا ايسه داغليق يئرلرده جوت سورمک و خيرمان دؤيمک اوچون حله‌ده اؤکوزدن استفاده ائديرلر.
اؤکوز ايسه باشقا توتوملاشميش حئيوانلارا تاي دونيانين بيرپارا اؤلکه‌لري ، اوجومله‌دن يونانلي ‌و ‎ميصيرلي‌لرين‎ توتئمي و سمبولو اولموشدور، بو اؤلکه‌لرده، اؤکوزون‎ کلله‌سي اؤزه‌لليکله بوينوزلاري دولتي يئرلر و اداره‌لرين ديوارلاريندا  نصب اولونموشدور.
اؤکوزون ياشي‌نين مختلف مرحله‌لرينده آدلاري: آنادان اولارکن« بيزوو»، بير ياشيندا «ائرکک‎دانا»، اوچ‎ياشيندا «جؤنگه» دؤرد ياشيندا «کله»،  بئش ياشيندان يوخاري «اؤکوز».
محقق‌لره گؤره ، اؤکوزون عؤمرو اوتوز ايلدير.
آذربايجان ادبيياتيندا «اؤکوز» گوجلو، ايشله‌ک، قانمامازليق، دؤيوشکنليک رمزي تانينميش‌دير.
اؤکوزو ‎يوروده‌ر‌کن، «هئي» و قايتارديقدا، هابئله ساخلاماق ايسته‌ديکده «اوهه» و گئريلتديکده «هيس»دئيرلر.
آذربايجان و ايران کلاسيک و شفاهي ادبيياتيندا «اؤکوز»:
ايش رنجبرين ، گوج اؤکوزون ، يئر اؤزونونکو
بئي زاده لري، خانـــــلاري نئيليرسن ايلاهي
...
وار سورو ايله قويونو، ايلخي ايله آت ، اؤکوزو
اولسادا ، مين بو قده‎ر ، آجــــــــدي گؤزو
ائيله يير سجده پولا ، بـو سؤزه قائيلديــر اؤزو
...
او،يازيب، يئراؤکوزون بوينوزو اوستونده دوروب
بيز، گره کدير ايناناق کي ، کيشي بئيله بويورور؟
بونـا ، شوبهنده وار؟ البته اينـــانمام بو ، سؤزه
لعنه الله، آگاوور، شک ائله ييــــرسن اؤکوزه؟
...
چيخدي گونش ، دولدو جهان نور ايله
جوتجو ، سورور تارلادا جوت شور ايله
آتلار ، اؤکوزلـر، کوتـانـا، گوج وئرير
گاه يورويور، گاه ييخيليــر، گاه دورور
                           «صابر»
گاوان و خران باردار       به از آدميان مردم آزار
                                                     «سعدي»
ترجومه:    
( يوک گؤتورن اؤکوزلرله ، ائششکلر
چوخ ياخشيدير ازييتجيل آدامـدان )
اؤکوزو دانانمارام       دوزخ‎ده ، يانانمارام
يئر هاوادا دولانير!      من ، بونـا اينانمارام
...

يوز يول نعــره چکيب ، گيرسه مئيدانـا
يوز يول دؤوره ووروب، گلسه جوولانـا
قويروغونـدان يـازا چيخميش،  بيردانا
نه مئيدان آچاجاق ، فيل اولان يئـرده؟
                                         «بهمن وطن اوغلو»
کل دؤيوشونه ، کل دؤزه ر دئميشلر
دؤيوش آسان گلر ، گئندن بـاخانـا
ايپين نه چکديين، دوغاناق بيلــــر
آشدان سوروش ، اوجاق نئيلر قازانا
                  «سهند»
دئييرلرکي ، بايينديرخان ساراييندا
ايکي اسره‎ک بوغا (اؤکوز، کل) وارميش
او، بوغالار قارا داشا بوينوز وورسا، اووولارميش
ياز اولاندا ، گؤز اولاندا ، توي توتولار
بوغالاري دؤيوشدوروب ، خانلار ، بئي‌لر
تفروجه ييغيلارميش
يئنه بيرياز ، بايينديرين ، اوردوسوندا توي باشلاندي
آغ مئيداني ، سوپوردولر، سولاديلار
بوغالارين هربيريني ، آلتي دمير زنجيرايلن ،
زنجيرله‎ييب ، آلتي کيشي ،
اوچو ساغدان ـ اوچو سولدان
زنجيرلردن ياپيشاراق ، چکه‎ـ چکه گتيرديلر
گون ، گؤرمه‎ميش بوغالارين بيري،
آنجاق زنجيرلرين چکيب ، قيرير ،
کيشي‌لرين اللريندن بوراخيلير
مئيدان ده‎يير بيرـ بيرينه .
ديرسه خانين اوغلاني‎دا ، ايکي نفر ياشيدي ايله ،
بير طرفده آشيق اوينور
آغ اوره‎کلر قاچيب ، تزير
اوغــلانجيغين، ترپنمه‎دن،
اؤز يئرينـده دوروب، قالير
بو نو گؤرن قيـزغين بوغا،
بوينوزلارين شوشله ده‎رک
اوغلانجيغا هجوم ائـــدير
اوغــلان ايسه چکينمه‎دن،
يوموروغون دويونله ييــر
بـوغا، اونـا چاتـان زامان،
انـديـريـري قاشقاسيندان
يوموروغون ضربه سينـدن
اسره‎ک بوغا گيجلله‎نيــر،
اييد اوغلان سيچراييبــان
يـاغيسيني بوينوزلاييــــر
نـراوغـلان‎لا ، قيزغين بوغا
قابـاق ـ قنشر دارتينيـــرلار
لاکن گوجلو بيرـ بيرينه اوستون اولمور
هرايکيسي آراليغدا دوروب، قالير
... اوغلان ، بير آز فيکره دالدي :
دام ، دايـانـار ديــــره‎ک ايله
بير سارايين ديره‎يينی چکر اولسا
ائـو ييخيـــلار، من نه اوچون،
بو ، حئيوانـا ، ديـره‎ک اولوم؟
دييه اوغــــلان ، دوشونه‎رک
ناگهاندان، اللريني، حئيوانجيغين
بوينوزونــــــدان گؤتوروبن،
سيچرايير.
قيــزغين بـوغا ، بـاشي اوسته
يئره‎ده‎يير
اوغـــلان ايسه ، ماجال وئرمير
بيـــچاق ايله ، بـاشين کسير...
                              «ده ده قورقود ـ سهند»
آخماق اؤکـوز و حيله‎کار شئر:
بيرچمن زار ، بير گؤزه‎ل اوتلاق     
اولوش ايدي ايکي اؤکوزه ياتاق
اوتلاماق ايسته‎سه ، اوتو وار بول    
ايچمک ايسترسه، سو يانيندا بول
آسلان اولـــدو بو حالدان آگاه    
ايسته دي اولسون ، اونلارا همراه
وئـرمـه ديلـر اؤکوزلــر مجال     
اتفاق ائديبلر، اولــوبلا هم حال
شئر حمله ائده‎نــده شب يا روز     
گؤستردي اونـلار ، اونـا بوينوز
شئر گــؤردو ، اولماييــر چاره          
حيله‎يه اوز چئويــردي بيچاره
يانلايب اونلارين بيريني ياواش         
دئدي:بند اولما يولداشا، قارداش
اوتــلا صحـراني، گزگيلن تنها         
سنه ، منـــدن اولار همايت‎ها!
اثر ائتــدي اؤکوزه، شئـر سؤزو          
يـاغلي سؤزله آخدي مئيل گؤزو
ائيـله‎دي بـو سؤزله ياردن تنـها           
ائتمه‎دي مئيل يولـــداشا اصلا
شئــر بو جور ياري ائيله‎دي اغيار          
تک به تک اتدي اونـلاري ميردار
«وطن يولو ـ ميرزه حسن روشدويه»
اؤکوز ـ اؤکوز ، خان اؤکوز        بـوينـو قيزيل قان اؤکــوز
چک ، چاييـــري چمنـدن         سنه قوربـان جان ، اؤکـوز
منيم کليـــم ، نـاز کليــم         قويـــروق وورار، توز ائيلر
چينــي ايله چمن سؤکــر         اييه‎سين شاهباز ائيلــــــر
داغ دؤشونـــده يـاتـانـا          گون ، گئـده‎ر آي بـاتـانـا
قارا اؤکـــوز ، قارغايـار          جوتــون ماجين تـوتـانـا
«جوت ماهني سي»

چک، شوملا يئري، دورما داها، قاشقا کليم چک
ايندي سنه يئـم، سو وئـره‎رم ، دورما کليم چک
بسله‎ر آ کليم دانه‎لــري يئـــر قوجاغينــــدا
قالخار يـاشيل اوتـلار ، گؤيه‎ره‎ر  هر بوجاغيندا
سونرا ساري سونبوللـــــر اولار تـارلادا ظاهر
هئي دالغالانـار ، سانـکي قيزيل رنگلي ده‎نيزدير
آلقيشلايـارام زحمتيني اي کؤمه‎ييـــــم چک
محصول اولا بول اولمايـا نـابود امه‎ييــم چک
بير گون بيچي‎نين واقتی چاتار، اونــدا اوراغلار
قالخيب ،ائنه‎رک ،تارلادا شيمشک کيمي پارلار
من ، اونـــدا بـاشاقلار آرا سيندا ، ياتارام شاد
راحت اولارام ، ذوق ايله غـــم، غصه‎دن آزاد
چک، شوملا يئري، دورما  داها قاشقا کليم چک
ايندي سنه يئم ، سو وئـره‎رم  دورما کليـم چک
اکينچي ماهنيسي «عبداله شايق»
قالخ آيـاغا تپل کليـــــم      صاحيبينه تــوت ال کليــــم
خيشلاييم هــم سپيـم ده‎ني      قــويما بو يئــــرده گل مني
قارشيدا قيش آياز، سويـوق      بير ييغين هم چولوق ـ جوجوق
اونــلارين اپبه‎ک آغاجـی      سن‎سن آ، بـاشيمين تـاجـــي
قالــخ آيـاغا آمان ـ آمان       سنسيــز اولار ايشيــم يـامان
کيم توتـاجاق بو يئرده ال        قـويما يـاريمچيــق ايشي گل
پوچ اولدو ائيواي امه‎ييـم        قيــريلدي ، دوشدو بيله‎ييـــم
سن ايدين يالنيز کؤمه‎ييم         ييخيلـدي ، سيندي ديـره‎ييـــم
جوتجو ماهنيسي«عبداله شايق»
بالاما قوربان اؤکوزلر     بالام هاچان جوت بيزلر 
                                                   «نازلاما»
کنـدده دئييـــرلرکي ، بير بوغا وارميش
او، شوش بوينـوزو ايله آدام وورارميش
الينــــــدن اينسانـلار گليرميش تنگه
کيمسه گيريشمزميش اونـونـــلا جنگه
نـاخيـر قاييدانـدا بيـر آخشام چؤلـدن
اوز ـ اوزه گلميسن او ، بـو غايـلا سن:
«بو غا بـو عادتــدن بيـر دفعه ال چک
يئنه‎می، اجل سيــز اينسان اؤله‎جک؟ »
بو غا ، توکلرينـــي قابـارديب بيـردن
سني بـوينـوزلاماق ، وورماق ايسترکن
بئينينه سيچــراميش غضبينــدن قان
بوغا نعــره چکيب، شيغايـان زامان
دارتـاراق حئيوانين بـوينـوزونو سن
چکيب ، چيخارميسان اونو ، ديبيندن
                            « صمد ورغون»
گئتميشدي بيرجوت دانـا        اوتــــلاماغا بيـر يـانـا
نـاخيردان آيـــريلديـلار        بيــرده‎ره‎ده  قالديـــلار
آخشام اولانــدا بيـــري        ايسته‎دي دؤنسون  گئري
يولـداشين دومسوکلـه‎دي        بـو جور اونـا سؤيـله‎دي
آي دانا‎ـ دانـا دورگئـدک         قارنيني دولـدور گئدک
يولداشـي وئـردي جواب        ائتمه جانيــم اضطــراب
           تلسمه چــوخ ، ائـرته‎دير         ...     
ائشيـدنـــــده بو سؤزو         کنــده قاييتــــدي اؤزو
او بيريسي اوردا يـاتـدي          قــورد دا گليب، داغيتدي
«عباس صحت»
اؤزوم آشيق اولـدو ، اوغلوم گولـله‌چي
بيلديــــم کي ، قالاجاق دولتين اوچي
قيريلدي مال ، قويـون ، قالمادي کئچي
اينديــــده ييخيليب کل قـوجا باختيم
                              «علسگر»
ائشيدنـلــر قينـاماسين بيــزلـري
سنده سال بو داغا کل اؤکوزلـري
قوش کوتاني ، چئويرگيلن دوزلري
گونلويون ( کوتانلا بير گونده شوملانان ) بيريندن ، بير آنبار اولسون
«کؤتوک»
مثللرو دئییم‌لر:
آريق اؤکوزه پيچاق تاپيلماز
اؤکوزو اولمايانا گؤن بورج وئرمزلر
اؤکوز اؤزونه جوت اکنده ، باشي آغرييار
اؤکوز اؤلدو ، اورتاق آيريلدي
اوکوز اؤلر گؤنوقالار ، اييد اؤلر اونو ( شهرت ) قالار
اؤکز اؤلمه‎يينجه ، اينه‎يه قيمت اولماز
اؤکوز اولاجاق دانا، پوخوندان بيلينر
ياتان اؤکوزون باشينا، دوران اؤکوز س...
اؤکوزو اؤله‎نه ، يول گؤسترن چوخ اولار
کوتان بيلر اؤکوز نه چکير؟
ياتان اؤکوزه يئم يوخدو
يئر برک اولاندا ، اؤکوز ، اؤکوزده‎ن گؤره‎ر
اؤکوز دئمه چکير، جاميش سولويا
اؤکوزون قاشقاسين دؤيرلر
اؤکوزو يورولانا چوخ سؤز دييرلر
جوته گئتمز اؤکوزون اولسون ، ايشه گئتمز اوغلون
جوته گئدن اؤکوز گؤزوندن تانينار
اؤکوز زاريلداماقدان ، بويوندوروق زاريلدايير
اينك
اينک: گاو ميش، گاو ماده ( ديشي اؤکوز )
اينه‌يين نوعلاري: دامازليق اينک، سود وئرن اينک، ياني بيزوولو اينک باغازليق (گاوماده اصيل) اينک، چکديريلمه‌ين (نر، نديده) اينک، (دويه)، ارميک و قيسير اينک (دوغمايان) اوغورساق (گاو ماده ايکه پس از مرگ گوساله‎اش، شير دهد) اينک، امجکلي (گاو ماده ايکه، هنوز دوشيده نشده) اينک.
قورد سؤزونون اينجه‎لنمه‎سينده دئدييميزکيمي، هر بير اولوسون اؤزونه گؤره گؤزه‌ل توتئمي و سمبولو وارديرکي اونونلا تانينميش و زامان اؤتدوکجه هرملت منيمسه‌ديي توتئمي، اولوسال بايراغينا کؤچوروب، قوروموشدور. مثال اوچون ، ايندي تورکوييه‌نين ملي حرکت حزبي آرتيق بوز قورد پارتيياسي عنواني ايله تانينماقدادير و هابئله قورد پئرابلئمي ايتاليانليلاردا اؤزونه سياسي يئرتوتور حتتابئله، رومانييانين‎ملي‌ مجليس‌لرينده قورد مجسه‌مه‌سي‌نين اولدوغونو گؤروروک. اينه‌گه گلديکده ايسه بير نئچه اؤلکه، اوجومله‌دن هينديستان ايله اسکانديناويلرين توتئمي و سمبولو اينک اولموش و مقدس‌لشميشدير.
اينک هاچان رام اولموش دور؟
اينه‌يين رام اولوب، قوتساللاشماسي ساحه‌ده تئلمان حاق وئرديئو«داشلارين حئکايه‌سي» عنواني کيتابيندا «قوبوستان» رايونوندا جعفرقلي رستم‌اوف و فيروزه مراداووا ‌نين تدقيقات آپارديغي قازينتي و کتيبه‌لردن اؤنملي و ديققته لاييق معلومات وئرير: «... قايالارين آراسيندا، اووچولارين قوردوقلاري تله‌لر گؤرونور، تله‌يه يئليني (امجه‎يي) سودايله ‎دولموش ‎وحشي بير اينک دوشموشدور. اونو، سورويه‌ـ سورويه زاغه‌نين قاباغينا گتيريب، قايايا باغلاييرلار. آياغي‌نين بيري زده‎لنميش اينک گئجه‌نيـ سحره قده‌ر ملر قالير تجروبه‌لي اووچولار اونون بالاسي(بيزوو) اولدوغونو باشا دوشورلر، اينه‌يي اؤلدورمه‌يه قيماييرلار. سحرين آلاتوروندا بيزوو، آناسي‌نين ‎سسيني ‎دينله‎ييب، انسانلارين ‎آراسينا گليب، چيخير. بالاسيني گؤرن‎ اينک، اينيلده‌يه‌رک ‎اونادوغرو دارتينير، بوتون جانلي‌لارا خاص‎ اولان‎ بالا محبتي، بو قديم ‎انسانلاري‎ رحمه‎ گتيرير حتتا ‎قايالارين آراسيندان‎اونا، اوت‎ يولوب، گتيريرلر . بوقايغيني ‎حس ‎ائدن‎ حئيوان ‎انسانلاردان‎ چکينميـر، اونلاري اؤيره‌نير اونو عزيزله‎ييب ، تومارلاييرلار و ياراسيني ‎ايسه‎ ساغالديرلار.
گونلرين بير گونو طايفا‌نين اييد قيزلاريندان بيري اوودا هلاک اولدو، اونون سودامر کؤرپه‌سي قالدي ، اوشاغا سود وئرن اولمادي. قوجالاردان بيري ، اونون آغزيني اينه‌يين امجه‌يينه توتدو، اينک يئريندنده ترپنمه‌دي دئمک، اوگوندن اوشاغا دؤشلريندن سود وئردي. اوشاق بويودوکجه اينک انسانلارين نظرينده مقدس⁯لشدي، اونا حؤرمتله ياناشديلار بلکه اينک⁯لره و کئچي⁯لره مقدس مناسبت‌ده انسان حياتي‌نين بئله اوغورلو آنلاري‌نين يادگاري دير».
اينه‎يين سودو، اتي و دريسيندن فايدالاناراق ، قاراماليم چوخالسين دئيه ، اوندان آرتيق‎ موغايات‎ اولارلار . اينک‎ ايلده‎ بير کره «کله»يه‎ گلير، دوققوز آي‌ ايسه ‎دوغماسي ‎چکير. اينک‎ دوغدوقدا‎ بالاسيني‎ايلک‎ سودو ايله ‎کالالانديرارلار.
اينه‎يين ‎بالاسينا «بيزوو»، ايكي ‎ايللييينه «دانا» اوچ ‎ايلليينه ‎ائرکک‎ اولورسا ،«جؤنگه»، ديشي‎اولورسا ،«دويه» دئيرلر و دؤرد ياشلاريندان يوخاري دويه = اينک وجؤنگه = اؤکوز، بوغا، کل اولور.
 محقيق‌لره گؤره اينه‎يين تخمينا 25 ايل عؤمرو اولور. 
آذربايجانين ‎کلاسيک ‎ادبيياتي ‎وفولکولوروندا، اينک ايله باغلي چوخلو داستانلار ، ناغيللار شعرلر، اوخشامالار، نازلامالار، لايلالار واردير: مثال اوچون اينه‌يي ساغارکن، ترپنمه‌ييب، آرتيق سود وئرسين دئيه:
نه‎نم اوي ـ نه‎نم اوي        بيژيم اوي ـ بيژيم اوي
سؤزلري ايله اوخشايارلار .
تانري‌نين قوتسال کتابي (قرآن)ندا، اينه‌يين‌ اينجه‌لنمه‌سي: قرآن مجيدين بقره سوره‌سي 67 ـ نجي آيه‎دن 71 ـ نجي آيه‌يه‌دک، اينک مسئله سينه توخونور و ائله همين مسئله يه گؤره ايسه مبارکه سوره‌نين آدي«بقره» عنواني آلميشدير.
داستانين تؤره‌نمه‌سي‌نين سببي: قرآنين بويوروغونا گؤره، گؤزه‌ل، گؤيچک بير قيز واريميش‎كي، چوخلو ائلچيسي او جومله‌دن اوچ عموغلوسو واريميش کي، اوچوده قيزي سئويب، ائلچي گؤنده‌ريرلر قيز ايسه اوچ ائلچي‌نين بيريسي کي، عالم و عاغيللي‎ـ باشلي بير گنج ايميش اونا، ائولنمک سؤزو وئرير بئله ايسه ، عمي‌سي اوغلانلاري بونا جيجيکله‌نيب، سؤز بير اولاراق، قيز سئوديي اوغلاني اؤلدورور، گئجه ايله آپاريب، بني اسرائيل ياشايان محله‌يه آتيرلار. سحرآچيليب، گونش ياييلارکن، مقتولون عمي‌سي اوغلانلاري( قاتيل‌لر ) همان محله‌يه‎ گليب ‎اؤلدوردوکلري ‎جاواني ‎گؤردوکده، هاي ‎ـ کوي ‎ساليب، کؤينکله‌ريني جيراراق، باشلارينا تورپاق ‎سووورورلاركي، بيزيم عمي اوغلوموزو اؤلدوروبلر. 
نهايتده موسي حضره‌تلري‌نين حضورونا گليب، شکايت‎ ائديرلر. موسي ايسه حئيره‌تله‌نديکده ، بويوک تانريدان يارديم ديله‌ييب، ائله‌جه‌ده اولو تانري بير اينه‌يين ‎اؤلدورولمه‌سي ‎و اونون بير عضوونو مقتولون جسدينه وورولماسيني بويوروق وئردي‎كي، بو عملي ‎ائتسه‌نيز اؤلدورولموش ‎کيشي ‎ديريليب، اؤز قاتيليني تانيتديرار. بوداستاني‎ تانري‎تعالي ‎اؤز گؤرکملي ‎ائلچيسي ‎محمد(ص) حضره‌تلرينه بئيني دونموش يهودلارين ‎قارشيسيندا ‎بئله‎ امر ائدير: يادينيزا گتيرين ‎اول‎ زاماني ‌کي، موسي‌(ع)، اؤز قومينه ‎دئدي: بؤيوک ‎و ‎بيليجي تانري، بيراينه‌يي ‎کسيب، اونون بير عضوونو مقتولا وورسانيز، ديريليب، اؤزقاتيليني گؤرسته‌ره‌ر بويورور. بني‌اسرائيل: آيا، بيزي مسخره ائديرسن دئدي؟ آخي بير اينه‌يين  عضوونو مقتولا وورماق ايله ، اؤلو ديريلرمي؟. موسي (ع): من سيغينيرام (پناه آپاريرام) اللاها، کي، جاهيل‌لردن اولموش اولام (تانري‎تعالي امر ائتمه‌ين بير امري اونا ياپيشديرام) دئدي. بني اسرائيل: آللاهيندان! ايسته، آيدين ائتسين‌کي، بقره ( اينک ) نه  دئمکدير؟ ( نه تهر و نئجه اينک‌دير) دئديلر. موسي‌ع: تانريم بويورورکي، او، اينک، نه اوقده‌ر قوجاديرکي، ايشدن دوشموش اولا و نه ، اوقده‌ر بکر ( خام و تجروبه‎سيز )ديرکي، ايش باجارماسين بلکه، بو ايکي حالتين‎ آراسيندادير، ائله‌جه‌ده، عمل ‎ائدين ‎اول‎زادي‌کي ، اونا، امر اولورسونوز دئدي. بني‌اسرائيل: يئنه‌ده آللاهيندان ايسته، بيزه آيدين ائتسين‌کي، او اينه‌يين رنگي نه‌دير دئديلر. موسي‎ع: اولو تانري بويورور کي، او بير اينک‌ديرکي رنگي ساپ ساري‌دير (ساري‌ليغي گؤزه‌ل و اوره‌يه ياتيم‌دير يعني، نه اوقده‌ر کاس (تند )ديرکي، قره‌يه چالا و نه، اوقده‌ر آچيقديرکي، آغا ماييل اولسون)، اونون رنگي شنله‌ده‌ر و مسرور ائده‌ر باخانلاري ( کيمسه گؤردوکده، خوشونا گلر) دئدي. يئنه‌ده بني‌اسرائيل: آللا هيندان ايسته کي، بيزيم اوچون آيدينلاتسين‌کي، او اينه‌يين داها نشانه‌سي نه‌دير؟ چون‎كي، او اينک بيزه مشتبه اولوب، تانري تعالي ايسته‌سه، البتده بيزلر هدايت تاپانلاردان اولاريق دئديلر. موسي ع: بوتون وارليقلاري يارادان تانري بويورور کي: او، اينک نه اوقده‌ر رام اولوبدور کي، يئري (زمي‌ني) سورسون (شوخوم‌لاسين) و نه، بوکي، قويولاردان سو چکيب اکينه‌جک‌لري سووارسين، بوسبوتون عيب‌لردن بري و ساغلام‌دير. اوندا، باشقا رنگ يوخدور(خال يوخ و آلابولا دئييل) دئدي. بني‌اسرائيل: ايندي ايسه حاققي گتيردين و بيز، او اينه‌يي تانيديق دئديلر. دئمک، اونلار او اينه‌يي کسديلر آنجاق ايسته‌ميرديلر بو، ايشي گؤرسونلر.
آذربايجان ادبيياتي و شعرينده ،«اينک»:
صبح اولدو دور اينه‌کلري ساغ ، چالخا نهره‌ني
ديواره يـاپ تزه‌يـي ، ائيله غيرت گاوور قيزي
                                            «صابر»
منده قويون‌ـ مويون هاني،يوخدوراؤکوزـ مؤکوز
گلدي آزار ـ مازار ، قيــريلــدي اينک ـ مينک
                                                  «حزين»
... سووارماسام ، يانار اوتلار ، چيچکلـر
آج قالانــدا سود وئرمه سه اينکلــــر
ندن اولارشور پئندير ، ياغ ـ قايماغلار؟
                                      «عباس صحت»
مثللر و دئییم‌لر:
قيزيل اينک ، قاراقاباق گلينه سود وئرمز
سود وئرن اينه‌يي ، کسمزلر
سودون داديني قيسيرامن دانا بيلر
ک...‎ اوغلونون اينه‌يي من، سنين ناخيردان قاچماني دئييم يوخسا، 

«آخيرا» س...؟ ( موللا نصيرالدين اينه‎يين ساتارکن )
اينک گؤز ائلمه سه ، بوغا سيچراماز
سن آغا ، من آغا ، اينکلري کيم ساغا 
دوه

دوه : شتر. ديشي، پشنگ (سيرا ايله قاطارلانميش دوه‌لرين اؤنجولونه پشنگ دييرلر). ابل، جمل، ناقه،...‌ محقق‌لره گؤره، دوه‌لر زرافه‌لرين نسليندن اولموش، آمئرکانين بو گون‌کي غرب بؤلگه لرينده ياشايارميشلار آنجاق زامان اؤتدوکجه شکيللري ‎ده‌ييشيب، بوگون‌كو ‎شکيله دوشدوکده، تخمينا بيرمليون ايل ائراميزدان اؤنجه بير گوروپو جنوب آمئرکايا و باشقا گوروپو ايسه آسيا بؤلگه‌سينه گليب سونرا، قوزئي آفريقايا ياييلميشلار. دوه‌لر تخمينا بئش ‌مين ‎ايل ائراميزدان ايره‌لي اهلي‌لشميش‌لر.
دوه‌لر ايکي نوع دير1ـ تک کؤهَنلي 2 ـ ايکي کؤهَنلي.
بيرينجي‌سينه ‎يوک ‎چاتار و ايکينجي‌سيني ‎ايسه، يئريشي خوش و آخيجي اولدوغونا گؤره، مينرلر و يئري گلميش‌کن ياريش وئره‌رلر. دوه‌نين ايسه باشقا دؤرد ال آياغلي حئيوانلارا تاي ائرکک ، ديشيسي واردير. ائرکک دوه ايکي نوع‌دير: نر و بالخو. نردوه هوشلو و قاچاغان اولدوقدا ، بالخو دوه هوشسوز و تنبل اولار. نردوه‎ ايلده ‎بيرکره اؤزوده، قيشين چيلله‌سينـده قيزار و قيزغين حاليندا آغزيندان کؤپوک پوسگوره‌ر، ديليني آغزيندان ديشاري چيخارار، دوه‌نين اييه‌سي بو حالي ‎دويدوقدا، دوه کيمسه‌يه خطر يئتيرمه‌سين دييه، آغيلا ساليب، قول، قيچي و بوينونو قاتي بير کندير ايله سرت باغلاييب، خيخلار (ياتيرار) ائله‌جه‌ده بير مايا و يا اولدوقدا بير«آروانا» کي، مايا دوه‌نين ان گؤزه‌لي و ياخشيسي‌دير، قيزميش نردوه‌نين نزدينه گتيريب، خيخلايا، قيزميش ‎دوه اونون اوستونه چيخارکن، جفت‎لشرلر. بو عمل بيتديده، مايا دوه‌ني آپاريب، خسته‌لمه‌سين دئيه، اون گون تؤوله‌ده ساخلاييب، ياخشي يئمک وئره‌ر، ايشلتمزلر، بو ائتگي اوندان اؤترديرکي، مايا ياخشي توتموش اولسون. مايانين دوغماسي بيرايل چکر و دوغاندان ‎سونرا بالاسينا«کؤششک» دئيرلر، اوچ ياشينا دولارکن«دايلاغ»، ائرکک اولورسا «نر» يا «بالخو»، ديشي اولورسا «مايا»، و«آروانا» دييرلر. آرتير مالييام‌ کي، ايکي ‎کووه‌نلي (کوهان) دوه‌يه «بوغور، بيغير»دئيرلر.
محقق‌لره گؤره، دوه‌نين تخمينا 29 ايل عؤمرو واردير.
دوه‌نين ان يئمه‌لي خوره‌يي«قالقان» و تيکانلي کول کوس و ياش«گوه‌ن» اولموش و اؤزه‌لليکلريندن بيريسي سوسوزلوغا وآجليغا دؤزمه‎سي‌دير، دئديکلره گؤره دوه، اون گونه‌دک سوسوز قالا بيلر. دوه ايله ايلگيلي چوخلو حئکايه‌لر، داستانلار و... واردير اوجومله‌دن قرآن مجيدده صالح پيغمبر ع مين ناقه ( دوه )سي‌نين داستاني‌ديرکي، هود سوره‌سي‎نين 66-65 ـ ينجي آيه‌سينده بئله گلميشدير: صالح پيغمبرين قومو اونا ، دئديلر: ياصالح اگر سن تانري‌نين دوغرو ائلچيسي‌سن‎سه ، تانريندان بيزيم اوچون بير دوه ايسته‎كي ، بالاسي يانيندا اولوب، بيزلره سود وئرسين و... ائله‌جه‌ده ، صالح پيغمبر ايسه دوعا قيليب، اولو تانريدان، اونلارين ايستکله‌ريني رجاء ائده‌رکن، يونولموش، ان بويوک بير سال داش‌کي صالحين قومو، اونا تاپينارديلار ياريليب، ايچيندن بير ياني بالالي دوه چيخدي بو منظره‌ني گؤرن مشرک جاماعات، صالحه اوز توتاراق: اي صالح ايندي ايسه تانري‌دان ايسته بو داشدان بولاغ جاري اولسون کي بيز اونون سويوندان فايدالاناق دئديلر. صالح پيغمبر ايسه تانري تعالانين گوجو ايله بو ايستکلرينه ‌ايسه قول قويدي و اونلارا بئله بويوردو: و يا قوم هذه ناقه الله لکم آيه... فعقروها ، فقال تمتعوا في دارکم ثلاثه ايام ذالک وعد غير مکذوب (هود آيه 66-65 ) ترجومه ( اي منيم قوميم بو دور آللاهين دوه‌سي، سيزين اوچون نشانه ، قويون اونو اوتلاسين آللاهين {وسعتلي} يئرينده، اونا پيسليک ائتمه‌يين {اؤلدوروب و يا يارالامايين} اگر پيسليک ائده‌سينيز، سيزي ياخين گله‌جکده عذاب توتار. آنجاق تانري‌نين حاق ائلچيسي‌نين اؤيودو اول داش اوره‌کلي قومه هئچ بئله اثر ائتمه‌ييب، دئمک  صالحين سؤزوندن چيخيب، اونون دوه‌سيني«قدار» آدلي ياراماز بير کيشي‌نين الي ايله پئيله‌ديلر. صالح پيغمبر بو دهشتلي جنايتي گؤردوکـده: لذت آپارين يعني عؤمر ائدين اؤز ائوينيزده اوچ گون، اوچ گوندن سونرا بويوک تانري‌نين اونو (عزابي) نازيل اولاجاقدير ، البته بو وعده ، دوغرو وعده‌ديرکي، يالان دئييل). و هابئله متعال آللاه يارانميشلارين جور با جور و چئشيتلي اولماسينا توخوناراق ، الغاشيه ‎سوره‌سي‌نين 17ـ‎ينجي ‌آيه ‌سينده‎ بئله ‎بويورور: افلا ينظرون ‌الي ‌الابل‌ کيف ‌خلقت. (آيا، باخميرلار دوه‌يه ‌کي، نئجه ‌خلق ‌اولوبدور {گؤرونوش ‎شکيلي، هوندورلويو، ايري ـ اويرولويو و هابئله باطيني و ايچ اؤزه‌لليکلري جهتدن حئيرتجيل‌دير}.
نه‎ اوچون ‎اولو ‌تانري ‎هر شئي‌دن ‎اؤنجه، دوه‌نين ‎يارانيش ‎مسئله‌سينه توخونور؟. آشاغيدا گلن‎ قونولارا توجه ‎ائدين :
عربلرين گونلوک ياشاييش کئچينه‌جکلري دوه اولموش، باشقا سؤزله دئسک ان اؤنملي و ايشه گلن حئيوانلاري دوه اولموش، چون کي عربلرين، حتتا بئله دونيانين بيرچوخ بؤلگه‌لري اوجومله‌دن آذربايجانين کؤچه‌ريلري، دوه‌نين سودو، گوزه‌مي(يونو)، اتي و ده‌ريسيندن علاوه گئجه، گونوز دوه‌ايله ايشله‌يير (يوک چاتير، مينير، آل‌ـ وئره، چاروادارليغا  گئدير و...) عائيله‌سي‌نين معاشيني تامين اديرديلر.
و هابئله، دوه‌نين حئيرت ائديجي اؤزه‌لليکلري  وارديرکي، اونو باشقا دؤرد آياغلي‌لاردان آييرير و اوستونله‎دير اوجومله‎دن :
· بوتون دؤرد آياغلي‌لارين يارارليغي و فايدالاري دوه‌ده توپلانيبدير (اتي،سودو، ياغي، توکو، ده‌ريسي، مينيک ‎وئرمه‌سي، يوک آپارماسي) .
· دوه بوتون اهلي حئيوانلارين گوجلوسو و مقاويمتلي‌سي‌دير. اونون ياتيليسي يوک چاتيلماسي و يوکون آلتيندان بير ضربه‌ده قالخماسي سؤزوموزون ثبوتي اولابيلر .
· دوه‎نين آجليغا و سوسوزلوغا چوخ دؤزومو اولدوقدا، اون گونه‌دک سوسوز قالا بيلر.
· دوه، گونلرله يوک آلتيندا ان اوزون مسافه‌ني يورويه بيلير و چتين يـوللار اوجومله‎دن قومسال‌ليقلاردان‎كي ، هئچ بير حئيوان بئله قادير دئييل کئچه بيلسين، دوه کئچر دئمک دوه‌ني هئچ بير چتينليک يول گئتمکدن قويابيلمز. او سارسيلمادان يولونا داوام وئره‎بيلير و ائله بونا گؤره ايسه عربلر يئرلي اولاراق دوه‌يه«صحرا گميسي» آد وئرميشلر.
دوه‌نين جسيملي اولدوغونا باخماياراق يئمه‌يي چوخ آزاولموش هرجوره بيتگي اوجومله‌دن تيکان، کول ـ کوس و ياش گوه‌ني ايله قارنيني دويورا بيلير.
· دوه، هاوانين ‎نامناسب ‎جوينه ‎باخماياراق، کولک ‎و قاسيرغالارين ‎ايچينده‌كي، گؤزـ گؤزو گؤرمز، يولونو ايتيرمه‌دن قهرمانجاسينا يوروير، چون‎كي اولو تانري دوه‌نين کيپريکلري، قولاغلاري، گؤزلري و بورنوندا بير اؤزه‌لليکلر ياراديبديرکي طوفان، سويوق، دومان‌ و چيسگينليک اونا تاثير ائتمز.
· دوه‎نين گوجلولويو و جسيملي‌ليينه باخماياراق اهلي حئيوانلارين ان ساکيتي و حميلي‌دير، بئله‌کي، بير يئني يئتميش جوجوق، نوختاسيندان توتوب، ايسته‌ديي يئره آپارا بيلر.
اوزون‎ سؤزون ‎قيسساسي ‎بوكي، دوه‌نين اؤزه‌لليکلرينه هابئله ظاهري گؤرونوشونه ديققت‎ ائتديکده، بويوک ‎و باجاريقلي بير يارادانين وجودونو خاطيرلايير، آفرين دئييريق.
دوه سؤزونون ترکيبلري:
دوه‎چي: شبان، شتربان ، ابان، ساربان، جمال
آريق دوه: شتر کم گوشت، لاغر، ناقه منؤ شه اللحم
چوخ دوغان دوه: ماده شتر بسيار زاينده، ناقه ابده
قاچاغان ديشي دوه: ماده شتر رمنده، نافرمان
دوه سوروسو: گله شتران، جماله، جمال
يئيين يئريين دوه: شتر جمازه، جمل رکوب،....
کلاسيک و فولکولور ادبيياتدا دوه سؤزو:
باشقاحئيوانلاراتاي، دوه‎ ايسه ‎يازيچيلارين ‎و شاعيرلرين ‎شعيرلري ‎و داستانلاريندا، ايما، ايشاره، بنزتمه، استعاره و... اولاراق ايشلنميش‌كي، آشاغيدا اؤرنکلر وئريلير:
گفت پيغمبر به آواز بلند       باتوکل زانوي اشتر ببد
                                                             «سعدي»
(اولو پيغمبرين دينله سؤزون     توکل‌له، باغلا دوه‎نين ديزين)
نه، به اشتري سوارم ، نه چو خر به زير بارم
نه خداونـــــد رعيت ، نه غـلام شهريارم
ترجومه:  
 ( نه، دوه‎يه مينميشم من، نه ده، ائششه ييم يوک آتدا
نـه، رعييته بيـر اربـاب، نـه‎ده بيـر شـاهـا غـلامم)
ساربانا بارگشا زاشتران      شهر تبريز است و کوي دلستان
     «شهریار»

 (اي ساربان آچ دوه‎لردن يوکو     بورا تبريزدي‎كي، ديلبر يئريدي)
وطن گؤيلـــــرينده سؤکولمه ميش دان
شهر کنـارينــــــــدان کئچن کاريوان
دوه‎نين بـوينـونـو قـــــوجان ساربـان
دوستلار چوخ سئويرم ، بو آن گـؤزه‎ل‎دير
                                            «حکيمه بلوري»
دوه‎دن اؤيــره‎نيب بيـزيـم بـاجيلار
بوينـونـا زنگ آسا بئش ـ آلتي قاتار
نازلاما:
دوه ـ دوه ، هـــوت دوه        ساققيز منه چئينه‎مه
گل ، ساققيزيندان ال چک       آليـم سني ، چينيمه
من بير بازار گؤردوم دللالي شيطان      
دوه نـــــي ساتديـلار قاز قيمتينه
                   «آزافلي»
... قـوچ اييديم ، به‎ي اييـديم       
بوزلاماقلا ديشي دوه‎نر اولماز
اؤيونمک‎له عورت دؤنـوب، ار اولماز           
اؤيونرسه ار اؤيونسون ، آسلاندي...                       
                                         «ده ده قورقود ـ سهند»
اپتــــدا خلق اولـدو کل کائينات     
اينسان ناقه ميندي ، ناقه ، نه ميندي
گـؤزلــرين جانيما ساليبـدي آفت     
پيکان کيپريکلرين ، نه قانـا مينـدي
                         «علسگر»
نازلامالار:
مينـــرم آغ دوه‎يـــه          گئــد‌ه‌رم سرده‎ري‌يه
قاينـانام بير سؤز دئسه          بـاسارام سردابييـــا
بالاما قوربان دايلاقار           بالام هاچان اويناقلار
تاپ بونه دي، تاپماجا، آياغلاري ياپبباجا، گؤزلري پييالاجا
جواب =  « دوه »
مثللرو دئییم‌لر:
اؤلموش دوه‌نين ده‌ريسي بير ائششه‌يه يوکدور
هارادا ، دوه‎نين قويروغو ، اوردا ائششه‌يين قولاغي
يا، دوه اؤلر يا دوه‌چي ، يادا اوستونده‌کي حاجي
يوز ايل گره‌ک قانقال اوتلاياسان ، آغزين دوه آغزينا اوخشاسين
            قوناق ائو اييه‌سي‌نين دوه‌سي‌دير ، هريئرده خيخلاسا ، اورادا ياتار
دوه اويناياندا قار ياغار
دوه بير خيال ائيلر، سروان ايکي
دوه بير دانگا ، دانگين گتيره‎ر
دوه دئييلم کي ، ايکي يئردن کسيلم
دوه‌دن بويوک فيل وار
دوه‌سي اؤلموش عربه اوخشايير
دوه‌سين ساتان ، کؤششک آلانماز
دوه گؤردون ، قيغيني گؤرمه‎دين
دوه‎لي ايله قوهوملوق ائله‎يه‎نين ، دروازه‌سي گئن گره‌ک
دوه نقده‌ر اوزاق اوتلار بير ـ بيريني گؤزلر
دوه نقده⁯ر اؤلو اولسا ، ده⁯ريسي بير سروانا يوکدور
دوه‌ني چؤمچه ايله سووارير
دوه‌ني ، هارا چاغيرارلار؟ يامئشه‎يه اودونا ، يا گيلانا دويويه
دوه‎ني يوکو ايله يئيير
دوه‌نيننده اويناماغينا آز قالير
دوه‌نين ديزيني باغلا ، سونرا سيغين تانرييا
دوه ياخيني اوتلار ، اوزاقي گؤزلر
دوه‌يه دئديلر: بوينون اگري‌دير ، دئدي : هارام دوزدورکي ؟
قوناق ، ائو اييه‌سي‌نين دوه‌سي‌دير
دوه اويناياندا ، قار ياغار
دوه بير خيال ائيلر ، سروان ايکي
جاميش

جاميش ـ گاميش: گاو ميش.
جاميش يا خود گاميش ايسه، اينکلرين گوروپوندان اولموش، اتين، سودون يئييب، دريسيندن ايسه آياق قابي، قاييش، بؤرک، باشماق و سايره گئييم‌لر اوچون فايدالانارلار. گاميشين اينک‌ايله فرقي ياشاييش محيطي و اوتلاماق يئرلرينده‌دير، بئله کي، گاميش سولوق و قاميشلي يئرده ياشييابيلر، دئمک آتا ـ بابالاريميزين ائتديکلري تجروبه و دئديکلري سؤزلر هئچ‌ده بئله يئرسيز دئييل کي، بوساحه‌ده: هاردا قاميش، اوردا گاميش دئميشلر. هابئله‎گاميشين ‎سويوغا‎ داوامي ‎يوخدور، او گره‌ک آران و ايستي‌ يئرلرده اوتلاييب ، قالسين.
گاميش ‎ايسه ‎اينک‎ و دوه‎کيمي ‎بير ايلده دوغاركي ، بالاسينا "بالاق"، ديشي اولارسا ، بير ايلليينه«قچه»، ائرکک اولارسا «کلچه» دئيرلر و اوچ ايلليکده ، قچه = گاميش و کلچه = کل اولار .
گاميشي يوروده‎رکن«حوش» و ساخلاماق ايسته‌ديکده «حوققوش» دئيرلر. 
گاميش ‎ايسه اينک‎کيمي گونئي هينديستانلي‎لارين توتئمي اولموش دئمک، هينديستانلي‌لار اونا، قوتسالليق گؤزوايله باخيب، سايغي گؤستره‌رلر. گاميش آذربايجان ادبيياتي و فولکولوروندا جسيملي‌ليک، قارين قولولوق و تنبل‌ليک رمزي ‎کيمي ‎ايشلنميش‌دير. بو ساحه‌ده اؤرنک دئيه، شاعيرلرين شعيرلريندن نمونه‌لر وئريريک:
بيرکيشي ساخلاييـردي بيـــــر جاميش
سو قاتيـردي سوده ، ائـديــردي فروش
يـاغدي شدت ايله بيــر يـاغيش نـاگاه
کيشي‎نين وضع ، احوالــي اولــدو تباه
توتـدو دونياني سئللـــــــرين جوشي
در زامان آلــدي ، گئتــــدي جاميشي
کيشي آغـلار گؤز ايله ائتــــدي فغان
سؤيله دي اوغلو : آغــلاما بـابـا جان
چون سو ، سودلـــره  طفئيل اولدو
قاتديغين سو ، ييغيلـدي سئيل اولدو
اينـــــدي جاميشي آپـاردي ايسه
بـاشينــــا محشري قوپـاردي ايسه
سؤيـله مه‎كي ، فلک قضاسي‎دير اول
توتـدوغون ايشلرين جزاسي‌دير اول
                            «عباس صحت»
بيزيم يئـــــرده قاميش وار
اونــــــو يين گاميش وار
موشتولوغو اؤپـــوش اولار
منده دي خاللـي بـاشماغين
دابـاني گـوللـو بـاشماغين
...
...کوچ ائديب عالم تماما،يئتديلــر سرمنزيله
دورمايير آنديرلارا قالميش ، بيزيــم بو قافيله
بيري جاميش تکي دولموش تماما بيــر گؤله
اينجييب، ايره‎نميشم، بو کاريواندن کوسموشم
باکي شهري «نظمي»
مثللرو دئییم‌لر:
جاميش اولا ، قميش اولا
جاميش شيشمکدن نه آنلار؟
جاميش نه بيلير جمال آغا کيمدي
خاديمليي جاميشا وئرسن ، سامانليغي اؤزونه چيخار
هاردا قاميش ، اورادا جاميش
فيشقيراقلا جاميش زمي‎دن چيخماز
ايلان
ايلان: مار، چايان
ايلان سورونن ( خزندگان ) جاناوارلارين گوروپوندان اولان،  ال ـ آياغ سيز وگؤده‎سي اوزون جاناوارديرکي، ده‌ريسي نازيک و يوموشاقديرکي، بئلي‌نين سوموکلري آرتيق اوزون اولوب ، يئراوزره سورونر  و ان چوخ خاراباليقلاردا، چؤل ‌ـ باييرين آران و ان ايستي ‌و داشليق يئرلرينده ياشار و هاوا ايستي‌له‌ديکجه عصبي‌له‎شر، ائله‌جه‌ده قاباغيناگلن‎جانلي اؤزه‌لليکله حئيوان و انساني چالماميش بوراخماز. دئديکلره گؤره ايلان انسان اوغلون چالارکن، اوجاغا گئده‌ر ائله بونا گؤره‎ده ايلان ووران چاليشار اوندان قاباق اوجاغا يئتيرسين چون ‌كي کيمسه تئز يئتيشرسه، او ديري قاليب، ايکينجي يئتيشن اؤلمه‌لي‌دير.    
ايلان يورغونلوق ‎آلماق‎ ايسته‎ديکده ‎قيوريليب، ياتار. ايلان‎ کؤتو دوشمان چيليک، کينلي‌ليک، کلک ‌بازليق‎ استوره ‎وسنبولو  تانينميش، آلداديجي، ايکي اوزلولوک، سالوسلوق، منافيقليق و... بئلنچي بير آداما، فارسلار«مار خوش‎خط وخال» (hypocrie swindler)، (آلا بولاو گؤزه‌ل، گؤيچک) دئيرلر. ايلان ‎ان‎چوخ خطرلي حئيوان‌دير. تانري ‎تعاللانين امري‌ايله پيغمبرص، کافرلري ايلانا بنزه‌ده‌رک، «قتل الموزي قبل الاوذي» ( اؤلدورون اذييتجيلي، اوندان قاباق‌کي سيزه اذييت آزار يئتيره ) بويورور و آرديني توتاراق :«اگر ايلاني اؤلدورمک گره‌کلي ايسه، کافرلري اؤلدورمک‎داها، گره‌کلي‌دير، دئمک کافر ايلان‎دان‎ ايسه ايلانراقدير... بويورموش» .
اووسونچولار ايلاني اووسونلاماق ايسته‌ديکده، يئرده بير جيزيق چکر و اؤزه‌ل ويرد اوخويوب، اونو، داهي‎انسانلار، اوجومله‎دن ‎پيغمبر و اماملارا، آند وئره‌رلر، ائله‌جه‌ده‎ ايلان ، هامان‎ چکيلميش ‎جيزيغا دوشمه‌لي‌دير چون‎كي ايلانين گؤزونده جيزيغين ايچيندن باشقا يئرلر اود، آلاو اولار.
دئديکلره گؤره، ايلانلارين ان اوزونو «پيتون» ايلاني‌ديرکي، اوزونلوغو اون متيردير. اگر، آلتي‎دوچرخه‌ني بيرـ بيري‌نين ‎آردينجا دوزه‌ک بير، پيتون ايلاني‌نين اوزونلوغو قده‌ردير.
ايلانين نوعلاري:
 توقي ايلان، زهرسيز ايلان، بوآ ايلان، آغاج ايلاني، سوايلاني، افعي ايلان ، مرجانلي ايلان، اژدها، کبرا ايلاني ، شاهمار، شجا ، گورزه ايلان، کورامال ايلان و... کي بونلارين بعضي‌لري زهرسيزديرلر.
محقق‌لره گؤره دونيادا 400 نوع ايلان ياشايير و تخمينا 12 ايل عؤمر ائده  بيلير.
ايلان سوزو ايله ترکيبلر:
ايلان چالماق ، ايلان وورماق ، ايلان سانجماق : مارگزيدن
ايلان چالميش: مارگزيده
ايلان توتان: اووسونچو، مارگير
ايلان توتماق: اووسونچولوق ، مارگيري
ايلان ووران: مارزده
ايلان چالان: فارسي معادلي يوخدور
ايلانليق: جائيکه پر از مار باشد
ايلان يولو: جيغير، راه مار پيچي
آذربايجان وايران ادبيياتيندا، ايلان« گول، تيکانسيز، گنج ايلانسيز» اولمازدئيه قينانميش و«تشبيه ، استعاره ، مجاز و...» صنعتيندن فايدالاناراق ،  بد اخلاق، ديلي‎آجي، ازييتجيل، رحمسيز و... آداملار، ايلانا ‎بنزه‌ديلميشلر. اؤرنک دئيه، تورک و فارس شاعيرلردن نمونه‌لر وئريلير:
گنج بـي مار و گل بي خار نيست    
شادي بـي غم دراين بازار نيست
               «مولوي»
ترجومه:
 (گنج ايلانسيز اولماز ، گول‎ده تيکانسيز
شادليـق‎سا ، دونيــــادا اولماز فقانسيز)
ايره نميشم آزي نين سويونــــــدان
قطران قوخوسو گليربويونـــــــدان
لاپ دوغروسو ، قوخموشام خويوندان
بير افعي ايــلان‎دي ، قويـــما گلدي
                         «صابر»
گرچي سونبول‎تر زولف جانـان تک ، پريشانـــدير
او ، بنزه‎ر زولفه اما زولف اؤزو شاهماره چوخ بنزه‌ر
                                                             «صراف»
بالاما قوربان ايلانلار       بالام هاچان ديل آنلار
                                                   «نازلاما»
گؤزلـرين بيـر بـاخيشي آلـدي مني
زوفلرين شاهمار ايلان، چالـدي مني
کاش بير لحظه اونو گؤرمز ايديــم
نئجه گؤرعشق اودونـا سالدي مني
                              «طاهره خانم ملکي»
مثل باشد زبان نرم گفتار       بلطف از لانه بيرون آورد مار
«مهين دخت دارايي»
ترجومه: 
( مثلديــــــر، ديللــرده دئييلير هرآن
سئوگي ايله ديشاري تئز ، چيخار ايلان )

قيش کوله‌يي ايلان کيمي قوجاغيما گيره‌ردي
يئنه ، سنين خياللارين ، مني ايسينديــره‌ردي
«طلعت ايوب اوف»
چو از دست تو نايد هيچ کاري      بدست ديگران ميگير ماري
«نظامي»
تورکوده دئيريک: «ايلاني ، سيد احمد الي ايله توتور»
نلـــــــر دانيشيرلار هر گليب ، گئدن
اونوتموسان مني ، وفاسيز نــــــــدن
 داشقينين قلبيني قورد کيمي ديـــدن                                                  
شاهمار کيمي چالان ، سن اولمادينمي؟
                                     مظاهر«داشقين»
ايلان کيمي توپراق اوسته سورونسون
گـؤرونسه‎ده اگر ، آز ـ آز گؤرونسون
پـاپـاق عوضينه ، پـالاز بــورونسون
وفاسي ، ايلقاري، عهدي يـالانـــلار
                                       «بهمن وطن اوغلو»
اگر خزنه ايـــــــلانيسان ، حلقه اولما قاپي‌دا سن
وئرانليقـديـر خـزنـه لـرين شاهمارينـا اصل مسکن
سهو ائله‌ديم، ايـــــلان اولما ، لاپ جنتين ايلاني‌دا
کي، حاققيندا پيس سؤز يازيب ، وئرمه‌سينلر سني بادا
                                                              «نظامي»
وحشي ياتاغي منزيليم ، قوشلار يوواسي کاکليم
افعي اليمده اوينارام افسونه بـاخ ـ افسونه باخ
                                               «نباتي»
هست چون مار کرزه دولت دهر   
نرم و رنگين برون ، درون پرزهر
                   «کليله دمنه»
ترجومه: 
 (دونيانين بزه‌يي ايــــــــلان ساياغي                                                        
 ائشيي آل الوان ، ايچــــي چور، آغي)
گاه ، بـاشيما تومار چکن       گاه ايلان تک چالان دونيا
گاه ، سينمه داغلار چکن        گاه ، کؤنلـومو آلان دونيا
«بختيار وهاب زاده»
گرده نينه نئچه شاهمـــــار دولانيب                                                   
کؤنول ايستر ، اوشاهمـارلا دولانسين
عرضيم آليب ، التماسيـــم توتماسين                                                    
مجنون اولسون ، بو داغلارا دولانسين
                                  «آشيق علسگر»
ساغ دستينله، ده‌ردلـي سريــم اووسينا
لازيمدير کي، اووچوسونـدان، اوو سينا
گؤزون تمنــــــاسي، ساليب اووسينا
شاهمارتک ائنديرير داغيـــــدان مني
                                      «آشيق علسگر»
هر عصائي نه اژدها گردد     هر گياهي نه کيميا باشد
«کليله و دمنه»
ترجومه: 
( هرتوتاق اژدها اولماز      هربيتگي کيميا اولماز )
يعني، يـالنيز موسي پيغمبرين‌ص عصاسي‌ديرکي قرآن مجيدين دئديينه گؤره اژدها اولموش ، موسيع ياريشينا گلن ساحرلرين الده قاييريلميش ايلانلاريني اوتموشدور. همين‌سببه‌ايسه موسي‌نين ‌عصاسي اژدها اوستوره‌سي آدلانميشدير.
آتا بابا مثللرينده ايشله‌نن «ايلان قاچ، خجه گلدي» مثلي‌نين تؤره‌نمه‌سي:

رحمتلي دوقتور فريدون آدميت «اميرکبير و ايران» کتابيندا، ايلان قاچ، خجه گلدي حئکايه‌سيني بئله يازير: بير کيشي‌نين خديجه آدلي بير قاديني وار ايدي کي ، ان چوخ‎بد اخلاق ايدي آغزينا گلن رکيک سؤزلر و سؤيوشلر کيشي‎سينه دئيردي، دئمک يازيق ‎کيشي‌نين گونونو، گؤي ‎اسگييه ‎توتاردي. گونلرين بيرگونو، کيشي ‎بئينينده بير نقشه چکدي‌کي، بو نانجيب آروادين اليندن خلاص اولسون ائله‌جه‌ده، گزمک ‎ماهاناسي ‎ايله ‎خجه‌ني‌‌ده‎ يانينا ساليب، چؤله چيخيب آزگئتديلر، چوخ‎گئتديلر، بير قويونون ‎کنارينا ‎يئتيشديلر. کيشي قويونون قيراغيندا اوتوروب، باشيني قويويا ساللاديقدا: به‌به، نه گوزه‌ل تميز و دورو سويو واردير دئديکده، آرواد چيمخيراراق: چکيل کنارا دئدي، سن مگر آنلاماييرسان‎كي حق تقدم آروادلار ايله‌دير؟ دئمک آجي ديلي ‌ايله کيشيني، نئجه دئيرلر، يويوب، آريتدي و کئچيب، قويويا اييليب، باخديقدا، کيشي فرصت الدن گئتمه‎سين دئيه، وار گوجو ايله آروادا بيرهول وئريب، خجه‌ني سالدي قويونون ته‌کينه. ايللرله نانجيب‎ آروادين اليندن زارا گلن يازيق کيشي، دريندن بير کؤکس اؤتوره‌رکن: آخ اي، بو، شالاختا آروادين اليندن راحات اولدوم دئدي . کيشي سئوينجک اؤز ائوينه قاييدارکن، بير کروان گليب او، قويونون ياخينليغيندا اوتوراق ائتدي و بيرگنج ‎اوغلان ‎سو چيخاريم دئيه دولچايا بير ايپ باغلاييب، قويويا ساللادي، آنجاق اوغلان ‎ايپي ‎چکره‌ک ‎ان ‎آغيرليغيني دويدو، گوج ‎وئريب ‎دولچاني چکديکده، دولچانين ‎ايچينده عاغيلا گلمز بؤيوک بير ايلانين قيوريليب، ياتماسيني گؤردو، قورخاراق، ايپي شوللاتماق ايسته‌ديکده، ايلان ديله گليب، يالواردي ‎كي، مني بورادان ‎آزاد ائله ‎چون‎كي ‎بير نئچه‎ ساعات اولار بو قويويا بير آرواد دوشوبدورکي، چوخ نانجيب‌دير، دوغروسو مني جانا گتيريب، گونومو قارا ائديب... اگر مني، بونون اليندن نجات وئره‌سن، من ايسه سنه بؤيوک خدمت گؤستره‌رم دئدي. گنج اوغلان توموخاراق: سن، نه خدمت ائده‎بيلرسن منه دئيه، سوال وئردي. ايلان: بو اؤلکه‌نين پادشاهي‌نين، يالنيز بير قيز اوشاغيٍ واردير دئدي، مني آزاد ائتسن، گئديب ‎اونون ‎بوينونا ‎ساريلاجاغام، سلطان‎ ايسه ‎ساحرلري و اووسونچولاري احضار ائديب، قيزينـي، منيم اليمدن قورتارماق ايسترسه‌ده، من آچيلمارام، نهايتده، شاه اعلان ائده‌رکي کيمسه، ايلاني منيم قيزيمين بوينوندان آچا بيلسه، اونو اؤزومه داماد ائديب و اؤز يئريمده وليعهد ائده‌جه‌يم، ائله‎جه‌ده، بو سؤزو دينله‌ديکده، سلطانين سرايينا گليب، من بو ايشين عهده سيندن گله بيله‌رم سؤيلرسن اوزامان  من، سني گؤردوکده قيزين بويوندان آچيلاجاغام و سن ان بويوک مقاما چاتاجاغسان آنجاق بونو بيلمه‌لي‌سن ‌کي يالنيز بير کره بو لطفي سنه ائتمه‌لي‌يم ائله جه‌ده هئچ واقت آرديمجا گلمه‎يه‌سن، يوخسا ائله ‎بير ديش وورام‌ کي، دوردوغون ‎يئرده‎ قورويارسان‎ دئدي. گنج ‎اوغلان‎ بو ‎سؤزلري دينله‌ديکده ، ايلاني ‌قويودان‎ چيخاريب ، آزاد ائتدي. ايلان اؤز وئردييي ايلقارا عمل ائديم‌ دئيه، گليب ، سلطانين قيز جيغازي‌نين بوينونا دولاشديٍ . سلطان، اؤلکه‌سي‌نين بوتون ساحير و اووسونچولارين احضار ائتديسه آنجاق کيمسه، قيزين بوينوندان ايلاني آچا بيلمه‌ييب، نهايتده ، شاه اعلان ائتدي‌کي، کيمسه منيم قيزيمين بوينوندان ايلاني‎آچيب، قيزيما نجات وئره‌رسه، اونو اؤزومه داماد ائديب، وليعهد سئچه‌جه‌يم. بو اعلاني ‎دينله‌ين‎ گنج‎ دربارا گليب، بو ايشين عهده‌سيندن گلمه‌سيني بيلديردي و قيز اولان اوتاغا گيرديکده پادشاه شک ائتمه‌سين‎دئيه، ديل‎ـ دوداغيني ‎ترپه‌ده‌رک قيزا ساري يؤنه‌لدي، ايلان گنج اوغلاني گؤرجه‌يين ، قيزين بوينوندان آچيليب، اوخ ساياغي سوزوب، قاپيدان گئتدي. بو منظره‌ني مشاهده ائدن سلطان آرتيق شاد اولوب، وئردييي ايلقارا عمل ائديم دئيه قيزيني هامان اوغلانا نشانلاييب، سونرا ايسه اؤزونـه وليعهد ائله‌دي. گنج ‌اوغلان ان بويوک مقاما چاتميش، کئفيني سورمه‌ده‌ايدي‌ کي، قونشو اؤلکه‌دن ائلچي‌لر گليب، او، اؤلکه‌نين سلطاني وئردييي پيامي گنج وليعهده تسليم ائتديلر: وليعهد ساغ اولسون منيم اوغلانجيغيمين بوينونا بير ايلان ساريشيب، اگر سيز گليب اوغلومو بو ايلانين اليندن قورتاراسينيز خزانه‌مين ياريسينا مالک اولاجاغ سينيز. جاوان اوغلان تاماح سيلاناراق، قايناتاسيندان اجازه آليب، قونشو اؤلکه‌يه گلدي شاهين اوغلو اولان اوتاغا گيرديکده، ايلان: مگر سن ايله عهد اتمه‌ميشديک‌ کي، هئچ واقت منيم آرديمجا گلمه‌يه‌سن؟ دئدي. گنج اوغلان: من، اؤز ايلقاريمدا ثابتم دئدي آنجاق سندن تشکور ائتمک اوچون بورايا گلميشم کي، مني ان بؤيوک مقام و ائشسيز نعمته چاتديريبسان و بيرده بو، خبري سنه چاتديرام ‎كي ‎خجه ‎قويودان ‎چيخيب، بورايا گلمک ايسته‌يير، ائله‌جه‌ده اؤز باشينا چارا قيلماليسان. بو خبري ائشيدن افعي ايلان درحال اوغلانين بوينوندان آچيليب، ائله گئتدي‌ کي، توزونو دا گؤرن اولمادي. دئمه‌لي، اوزامان دان«ايلان‎قاچ، خجه‎گلدي» مثلي‎ خالقين ‎گونده‌ليک سؤزلريندن اولوب ، ديلدن ـ ديله دوشدو.
مثللرو دئییم‌لر:
ايلان ، آدامين توپوغونو گؤزلر.
ايلان آغزيندان قورتاردي، قورباغا آغزينا دوشدو.
ايلان آغزيندان قورتولوب ، اژدها آغزينا دوشدو.
ايلان آياغي ، قاريشقا گؤزو ، موللا چؤره‎يي کيم گؤروب؟
ايلان گؤرمه‎يينجه ، جان وئرمير.
ايلان ، چيخديغي باجاني ياخشي تانييار.
ايلان دوزه‎لمه‎يينجه، يوواسينا گيره‎نمز.
ايلان قابيغيني ده‎ييشر، خاصييتيني ده‎ييشمز.
ايلان ووران، آلا چاتيدان دا قورخار.
ايلان ووران ياتار، آج ياتانماز.
ايلان هر يئره‎ده ايري گئتسه، يوواسينا دوز گئده‎ر.
ايلانا، آغيني کرتنکله وئره‎ر.
ايلاني اؤزگه الي ايله توتمازلار.
ايلاني، سئييد احمد الي ايله توتور.
ايلاني يارالي بوراخمازلار.
ايلانين زهله⁯سي يارپيزدان گئده‌ر، اودا گليب، يوواسي‌نين آغزيندا بيتر.
ايلانين آغينادا لعنت، قاراسينادا.
ايلانين باشيني اؤزگه الي ايله از.
ايلانين بوغازينا گيره‌ن ، چيخماز.
ايلانين قويروغون آياغلاما.
ايلان ووران ياتدي، من ياتانماديم.
ايلان يئييب ، اژدها اولوب.
ايلاني ، شيرين ديل ، يوواسيندان چيخارار.
ايلانين غنيمي بالاسي‌دير.
قايناقلار:
1. امثال و حکم ( تورکو ديلينده مثللر )، علي اصغر مجتهدي
2. امثال و حکم فارسي ، غلامرضا ابهري
3. ديلماج ( آيليق ) درگيسي ( فلکولور 1 ) . شماره 24،22،23
4. تفسير البيان .ج 1 و 2 ( ترکي )
5. قرآن مجيد، سوره غاشيه
6. ايضاحلي سؤزلوک 1و2  بهزاد بهزادي
7. فرهنگ معين
8. دايره المعارف زرين ، غلامرضا طباطبائي
9. مهاجران، زيگموند لاوين ( ترجمه منوچهر آتشي
10. ديوان ترکي و فارسي شهريار
11. ايواي آنام، شهريار ( ترجمه بيگدلي )
12. تفسير نمونه، سوره يوسف
13. قوردلارا ساري، مهندس ميران کهريز
14. ياشماق درگيسي شماره 1 و 2
15. جنوب اولدوزلاري، چاپ باکو
16. آذربايجانين خانيم شاعيرلري ، رضا غفاري                                                
17. ديوان فضولي ،  دکتر صديق
18. ديوان صراف
19. سحر ايشيقلانير، حبيب ساحر
20. سازيمين سؤزو 1 و 2،  سهند       ( نشر اختر )
21. باياتيلار، اوستاد  محمدعلي فرزانه
22. ديوان سعدي
23. تاريخ ادبيات آذربايجان، پروفسور هيئت
24. هوپ ـ هوپ نامه، علي اکبر صابر
25. يادگار انور،  
26 . آثارمنزوي .
27. ثعلبيه ( تولکو ) ، محمدباقر  خالخالي
28. آذربايجان ادبيياتيندان قيزيل ياپراغلار ، عزيز محسني
29. فرهنگ آذربايجاني ترکي،  محمدپيفون
30. فرهنگ عميد
31. قلعه حيوانات،  جورج اورول  ترجمه اميرشاهي
32. اوره‌کده‎دير سؤزون کؤکو،  بختيار وهاب‎زاده
33. بير زامان جان دئييب ، جان ائشيده‎رديک ، مظاهير داشقين
34. آللاه‌سيز دونيايا گول وطن اوغلو ، بهمن وطن اوغلو، ترتيب ائده⁯ني: پرويز همت جو
35. منيم پاييم، توتقون                                                                        
36. دونيا اوشاق ادبيياتي ، کؤچورن آغشين آغ‎کمرلي
37. نشريه دانشجوئي دانشگاه تهران ( اؤزه‌ل ساي )
38. اوميد زنجان هفته نامه‎سي‌نين اوشاقلار علاوه‎سي
39. ديوان آزافلي، ميکائيل آزافلي
40.حکايت سنگها، تئلمان حاق وئرديئو  ترجمه  اللهياري«توتقون»
41. تفسير نور ج 1،  محسن قرائتي
42. خاقاني‎نين روباعيلري، چاپ باکو
43. نظامي گنجوي‎نين سئچيلميش لريک اثرلري ، چاپ باکو
44. ماهنامه ديلماج  سايي28- 29
45. وارليق  سايي 142
46. جنوب حسره‎تي ،  سليمان رستم
47. ديوان حافظ
48. ديوان صائب
49. آذربايجان ـ آذربايجان «شعرلر»،  صمد ورغون
50. نشريه ادبي و هنري ارک
51. ايييرمي عصر آذربايجان پئوماسي ، باکو ـ يازيچي 1983
52. مهد آزادي گونده‌ليي  نمره 4062-4793
53. قام ـ شامان، مير علي سيدوف
� - قارا باغ آتلاری دونيانين ان تانينميش ، گؤزه‌ل و قاچاغان آتلارينداندير کی، نئچه جوره يئريشلری واردير. بختيار وهاب زاده نين " قاراباغ آتلاری " عنوانی پئو ماسينا اساسلاناراق، 1956ـ نجی ايلده انگلتره کراليچه سينه قاراباغ آتی ـزامان هديه گؤنده ريلميشدير کی يوخاريدا بيرپارچاسينی قئيد ائتديک .


�. قازان خانين ائوينين يغمالانماسي


�- صمد وورغونون بو شعری آذربايجان بسته کارلاری‌نين تشبوسو ايله بسته‌لنميش ، بير چوخ مغنی‌لرين اوره‌ک اوخشايان سسی ايله ايفا اولونموشدور .





 �ـ آذربايجاندا جوت سوره‌ر کن ، جوتجولر «هولا وار» آدی اوخويان ماهنی‌لاردان





